
ᐃᓄᐃᑦ ᖃᐅᔨᒪᔭᑐᖃᖏᑦ: 
 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᒐᔪᒃᑲᑉᑎᒍᑦ ᐃᓕᖅᑯᓯᑐᖃᐃᑦ ᐃᓱᒪᒃᑯᑦ 
ᖃᐅᔨᒪᓂᑐᐃᓐᓇᐅᓇᓱᒋᑉᓗᒍ, ᑐᑭᓯᓇᖅᓯᒋᐊᖅᑕᐅᓯᒪᓂᖅᓴᐅᔪᖅ ᐃᒪᓐᓇ, “ᐃᓄᐃᑦ ᐃᓕᖅᑯᓯᖓ 
ᐱᓕᕆᓂᕆᕙᒃᑕᖓ: ᑕᐃᑉᓱᒪᓂᑐᖃᖅ, ᒫᓐᓇᐅᔪᖅ ᐊᒻᒪᓗ ᓯᕗᓂᒃᓴᒧᑦ ᖃᐅᔨᒪᓂᐅᖁᑉᓗᒍ, 
ᐊᔪᖏᓐᓂᕆᔭᐅᔪᑦ ᐊᒻᒪᓗ ᐱᒻᒪᕆᐅᑎᑕᐅᔪᑦ ᐃᓄᖕᓄᑦ.” 
 

ᓯᕗᓪᓕᖅᐹᖅ ᐊᕐᕌᒍᑕᒫᑦ ᐅᓂᒃᑳᓕᐊᖑᕙᒃᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᒪᔨᐅᔪᓄᑦ, ᐊᒐᓯ 2002 

ᓯᕗᒻᒧᑦ II-ᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐅᖃᓪᓚᒃᑎᐅᖃᑕᐅᓪᓗᓂ, ᑲᖏᖅᖠᓂᕐᒥᐅᑕᖅ 
ᐃᓐᓇᑐᖃᖅ ᒥᐅᕆᔮᓄ ᐊᐅᐱᓛᕐᔪᒃ ᑕᑯᒃᓴᐅᑎᑦᑎᓚᐅᖅᑐᖅ ᓴᓇᕐᕈᑎᓂᒃ ᐊᑖᑕᖓᑕ 
ᓴᓇᓚᐅᖅᓯᒪᔭᖏᓐᓂᒃ. 

ᐅᓂᒃᑳᓕᐊᖅ ᓴᖅᑭᑎᑕᐅᓂᖓ ᓱᓇ ᐱᔾᔪᑕᐅᓪᓗᓂ 
 
ᐅᓇ ᐅᓂᒃᑳᓕᐊᖅ ᐅᖃᐅᓯᖃᖅᑐᖅ ᑲᑎᒪᓂᐅᓚᐅᖅᑐᖅ 
ᖃᓄᐃᓚᐅᕐᒪᖔᑦ ᐊᒻᒪᓗ ᓇᐃᓪᓕᒋᐊᖅᓯᒪᔪᒃᑯᑦ 
ᐅᖃᐅᓯᖃᖅᖢᓂ ᓱᓇᑦ ᐅᖃᐅᓯᐅᓚᐅᕐᒪᖔᑕ. 
 
ᑖᒻᓇ ᐅᓂᒃᑳᓕᐊᖅ ᐊᑐᖅᑕᐅᔪᒃᓴᖅ ᑲᑎᒪᔭᖅᑐᓚᐅᖅᑐᓄᑦ, 
ᖃᐅᔨᓴᖁᑉᓗᒋᑦ ᓯᕗᒻᒧᑦ II-ᒧᑦ ᑲᑎᒪᓂᕐᒧᑦ ᑲᒪᔩᑦ 
ᑲᑎᒪᔨᕋᓛᑦ ᑐᓵᑦᑎᐊᓚᐅᕐᒪᖔᑖ ᐊᒻᒪᓗ 
ᑐᑭᓯᑦᑎᐊᓚᐅᕐᒪᖔᑖ ᑭᐅᔾᔪᑕᐅᓯᒪᔪᓂᒃ 
ᐋᖅᑭᒃᓱᖅᑕᐅᓯᒪᓚᐅᖅᑐᒧᑦ ᑎᑎᖅᑲᓄᑦ 
ᑐᓐᖓᕕᒋᔭᐅᓚᐅᖅᑐᒧᑦ ᑲᑎᒪᓂᕐᒧᑦ ᐱᖓᓱᓂᒃ ᐅᑉᓗᓂᒃ 
ᑲᑎᒪᓂᖃᖅᑎᓪᓗᒋᑦ. 
 
ᐅᓇ ᐅᓂᒃᑳᓕᐊᖅ ᐃᓗᓕᖃᖏᑦᑐᖅ ᑕᒪᐃᓐᓂᒃ 
ᐅᖃᐅᓯᐅᕈᓘᔭᓚᐅᖅᑐᓂᒃ ᑲᑎᒪᓂᖃᖅᑎᓪᓗᒋᑦ. 
ᑭᓯᐊᓂᓕ, ᑐᑭᓯᒋᐊᕈᑕᐅᔪᖅ ᓱᓇᑦ ᑐᓴᖅᑕᐅᓚᐅᕐᒪᖔᑕ 
ᑲᑎᒪᔪᓂᒃ ᐊᒻᒪᓗ ᖃᓄᖅ ᑐᑭᓯᐊᖑᓚᐅᕐᒪᖔᑖ 
ᑲᒪᔨᐅᔪᓄᑦ ᑲᑎᒪᔨᓄᑦ, ᑐᓴᕈᓐᓇᖁᑉᓗᑕ 
ᑲᑎᒪᔭᖅᑐᓚᐅᖅᑐᓂᒃ ᐅᖃᐅᓯᕆᓚᐅᖅᑕᖏᑦ 
ᐱᔾᔪᑎᒋᑉᓗᒋᑦ ᐊᒻᒪᓗ ᑕᒪᒃᑯᐊ ᖃᓄᖅ 
ᑲᒪᒋᔭᐅᓇᔭᕐᒪᖔᑕ ᖃᓄᖅᑑᕈᑕᐅᔪᒪᓂᒃᑯᑦ 
ᐱᕙᓪᓕᐊᔪᓕᕆᓂᒃᑯᑦ. 
 
ᑲᒪᔭᖅᑐᓚᐅᖅᑐᑦ ᐊᐱᖅᑯᑎᒃᓴᖃᕐᓂᖅᐸᑕ ᐅᕝᕙᓘᓐᓃᑦ 
ᐃᓱᒫᓘᑎᖃᕐᓂᖅᐸᑕ ᑐᓴᖅᑕᐅᓚᐅᖅᑐᑦ 
ᑎᑎᕋᖅᑕᐅᓚᐅᖅᑐᑦ ᒥᒃᓵᓄᑦ ᐅᖃᓕᒫᕈᓐᓇᖅᓯᔪᑦ 
ᑖᑉᓱᒥᖓ ᐅᓂᒃᑳᓕᐊᕐᒥᒃ, ᐊᒻᒪᓗ ᑲᒪᔨᐅᓚᐅᖅᑐᓄᑦ 
ᓇᓗᓇᐃᖅᓯᓗᑎᒃ ᓇᐅᒃᑯᑦ ᑐᑭᓯᓂᕐᓗᒃᑐᖃᓚᐅᕐᒪᖔᑦ, 
ᐊᒻᒪᓗ ᓇᐅᒃᑯᑦ ᐱᒻᒪᕆᐅᔪᓂᒃ ᐅᖃᐅᓯᖃᖅᑐᖃᓚᐅᕐᒪᖔᑦ 
ᑲᑎᒪᕐᔪᐊᖅᑐᓂᒃ, ᑭᓯᐊᓂ ᐃᓚᐅᖃᑕᐅᖏᓐᓂᖅᖢᑎᒃ 
ᐅᓂᒃᑳᓕᐊᕐᒥ. 
 
ᓇᓗᓇᐃᔭᐅᑦ ᑖᑉᓱᒪ ᒪᒃᐱᒐᐅᑉ ᑕᓕᖅᐱᐊᓃᑦᑐᖅ 
ᓇᓗᓇᐃᖅᓯᔪᖅ ᐱᓕᕆᐊᖑᓯᒪᔪᓂᒃ ᑕᒪᓐᓇ 
ᓯᑕᒪᒋᔭᐅᓂᖓᓄᑦ ᐊᕐᕕᓂᓕᖕᓂ ᐱᓕᕆᐊᖑᔪᒪᔪᓂᒃ 
ᓴᖅᑭᑎᑕᐅᖅᑳᖅᑎᓐᓇᒍ ᐅᓂᒃᑳᓕᐊᖅ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᖅ 
ᓴᖅᑭᑎᑕᐅᓂᐊᖅᑎᓪᓗᒍ. 
 
ᑐᒡᓕᖓ ᐱᓕᕆᐊᖅ ᑐᓪᓕᒪᖓ ᑲᑎᑦᑎᔭᕆᐊᖃᕐᓂᖅ 
ᑲᑎᒪᔭᖅᑐᓚᐅᖅᑐᑦ ᑭᐅᔾᔪᑎᒃᓴᖏᓐᓂᒃ ᑖᑉᓱᒧᖓ 
ᐅᓂᒃᑳᓕᐊᕐᒧᑦ, ᐊᑐᖅᑕᐅᓂᐊᖅᑐᓂᒃ ᑲᒪᔨᓄᑦ 
ᑲᑎᒪᔨᕋᓛᓄᑦ ᐊᒻᒪᓗ ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᓂᒃ ᑲᒪᔨᓄᑦ ᑲᑎᒪᔨᕋᓛᓄᑦ ᖁᑦᑎᖕᓂᖅᓴᒃᑯᑦ, 
ᐸᕐᓇᐃᕙᓪᓕᐊᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᒃᓴᓂᒃ. 

 
 
 
 

 
 
 

 
 
 

 
 

 
 
 

 
 

1.  ᓇᐅᔮᓂ ᐊᒃᓱᕉᑕᐅᓚᐅᖅᑐᖅ 
ᐅᖃᖃᑎᒌᖕᓂᖅ 

ᑲ

 
2. ᐸᕐᓇᐃᓂᖅ ᐱᕙᓪᓕᐊᔪᓕᕆᓂᕐᒧᑦ 

ᖃᓄᖅᑑᕈᑎᒃᓴᒥᒃ ᒪᓕᒃᑕᒃᓴᒥᒃ 

3. ᓯᕗᒻᒧᑦ II ᑲᑎᒪᕐᔪᐊᖅᑎᑦᑎᓂᖅ 
ᑲᖏᖅᖠᓂᕐᒥ 
. 

ᓯ

ᓇ  

 
4. ᓯᕗᒻᒧᑦ II ᑲᑎᒪᕐᔪᐊᕐᓂᕐᒧᑦ 
ᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ
 

5. ᑲᑎᒪᔭᖅᑐᓚᐅᖅᑐᑦ ᑭᐅᔾᔪᑎᖏᑦ 
ᒪᕐᔪᐊᕐᓂᐅᓚᐅᖅᑑᑉ ᐅᓂᒃᑳᓕᐊᖓᓄᑦ
6. ᓯᕗᒻᒧᑦ II ᑲᑎᒪᔨᕋᓛᑦ ᑲᒪᔨᐅᔪᑦ 
ᕿᒥᕐᕈᓂᖏᑦ 
 
 

ᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᒃᓴᖅ 



 
 

 

  

ᖃᓄᐃᓕᐅᕆᐊᕐᓂᐊᓕᕐᓂᖅ 
 
 
 
ᒫᑦᓯ 2003 ᐊᓯᔾᔨᑐᐃᓐᓇᕆᐊᓕᒃ ᓇᐃᓪᓕᒋᐊᖅᓯᒪᔪᖅ ᐅᓂᒃᑳᓕᐊᖅ 

ᑲᑎᒪᕐᔪᐊᕐᓂᐅᓚᐅᖅᑐᖅ ᐱᔾᔪᑎᒋᑉᓗᒍ 
 
 
ᐃᐳᕆ 2003 ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ ᑲᑎᒪᔭᖅᑐᓚᐅᖅᑐᓄᑦ ᑐᕌᖓᔪᖅ 
 
 
ᒪᐃ 2003 ᐊᓯᔾᔨᑐᐃᓐᓇᕆᐊᓕᒃ ᖃᓄᖅᑑᕈᑎᒃᓴᖅ ᑲᑎᒪᔭᖅᑐᓚᐅᖅᑐᓄᑦ 

ᕿᒥᕐᕈᔭᐅᔪᓐᓇᖁᑉᓗᒍ ᐊᒻᒪᓗ ᐃᓱᒪᒋᔭᖏᓐᓂᒃ ᓴᖅᑭᑎᑦᑎᔪᓐᓇᖁᑉᓗᒋᑦ 
 
 
ᒪᐃ 200ᕆ ᐊᓯᔾᔨᑐᐃᓐᓇᕆᐊᓕᒃ ᖃᓄᖅᑑᕈᑎᒃᓴᖅ ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ 

ᖃᓄᖅᑑᕈᑎᒃᓴᓂᒃ ᑲᒪᔨᓄᑦ ᐊᖏᖅᑕᐅᔪᓐᓇᖁᑉᓗᒍ 
 
 
ᔫᓐ 2003 ᑭᖑᓪᓕᖅᐹᖅ ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᖅ ᓴᖅᑭᑎᑕᐅᓗᓂ 

ᐃᓄᖕᓄᑦ  

ᑲᑎᒪᕐᔪᐊᕐᓂᖃᓚᐅᖅᑐᖅ ᓱᓇ ᐱᔾᔪᑕᐅᑉᓗᓂ 
 
 
ᓯᕗᒻᒧᑦ II ᐱᕙᓪᓕᐊᔪᓕᕆᓂᕐᒧᑦ  ᑲᑎᒪᕐᔪᐊᖅᑎᑦᑎᓂᖅ 
ᐃᓄᖕᓂᒃ ᑲᑎᑎᑦᑎᓚᐅᖅᑐᖅ ᐃᓚᐅᖃᑕᐅᓯᒪᔪᓂᒃ 
ᓴᖅᑭᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ 
ᐱᕙᓪᓕᐊᔪᓕᕆᓂᕐᒧᑦ ᒪᓕᒐᓂᒃ ᓄᓇᕗᒥ. 
 
ᑲᑎᒪᕐᔪᐊᕐᓂᐅᔪᖅ ᑲᑎᑎᑦᑎᓚᐅᖅᑐᖅ ᑭᒡᒐᖅᑐᐃᔨᐅᔪᓂᒃ 
ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᓂᒃ ᓄᓇᕗᒥ. 
 
ᕿᒥᕐᕈᓂᖅ ᐊᓯᔾᔨᑐᐃᓐᓇᕆᐊᓕᖕᒥᒃ ᒪᓕᒃᑕᒃᓴᒥᒃ 
 
ᑲᑎᒪᔭᖅᑐᖅᑐᑦ ᕿᒥᕐᕈᖁᔭᐅᓚᐅᖅᑐᑦ “ᓄᓇᕗᒥ ᓯᕗᒻᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐊᓯᔾᔨᑐᐃᓐᓇᕆᐊᓕᖕᒥᒃ 
ᒪᓕᒃᑕᒃᓴᒥᒃ” ᑎᑎᖅᑲᕐᒥᒃ, ᐊᑐᖅᑕᐅᔪᖅ ᐸᕐᓇᐃᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᒥᒃ ᓄᓇᕗᒧᑦ. 
 
ᐅᖃᓪᓚᒋᐊᖅᑐᖅᓯᒪᔪᑦ ᖃᐃᖁᔭᐅᓯᒪᓚᐅᖅᑐᑦ 
ᐅᖃᐅᓯᖃᕈᓐᓇᖁᑉᓗᒋᑦ ᐅᖃᐅᓯᒃᓴᓂᒃ 
ᐋᖅᑭᒃᓱᖅᑕᐅᓯᒪᔪᓂᒃ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᒃᓴᓄᑦ ᑎᑎᕋᖅᓯᒪᔪᒥᖔᖅᑐᓂᒃ ᐊᒻᒪᓗ 
ᑭᐅᓯᔪᓐᓇᖁᑉᓗᒋᑦ ᐊᐱᖅᑯᑎᓂᒃ ᑲᑎᒪᔨᓂᖔᖅᑐᓂᒃ. 
 
ᐊᕕᒃᑐᖃᑦᑕᓚᐅᖅᑐᑦ ᑲᑎᒪᔭᖅᑐᖅᑐᑦ 
ᐅᖃᖃᑎᒌᒍᓐᓇᖁᑉᓗᒋᑦ ᐱᕙᓪᓕᐊᔪᓕᕆᓂᐅᑉ ᒥᒃᓵᓄᑦ 
ᑐᕌᖓᔪᓂᒃ ᓯᕕᑐᔪᒃᑯᑦ ᐊᒻᒪᓗ ᖃᑉᓰᓐᓇᐅᓗᑎᒃ.  
ᐅᖃᐅᓯᒃᓴᐃᑦ ᑎᑎᕋᖅᑕᐅᓯᒪᖃᑦᑕᓚᐅᖅᑐᑦ 
ᑎᑎᕋᕐᕕᒡᔪᐊᕐᒧᑦ, ᐅᖃᖅᑎᖓᓄᓪᓗ ᐅᖃᐅᓯᐅᓪᓗᑎᒃ 
ᑕᒪᐃᓐᓄᑦ ᑲᑎᒪᔭᖅᑐᖅᑐᓄᑦ ᑲᑎᓯᒪᓗᒃᑖᓕᕌᖓᑕ. 
 
ᐊᕕᒃᑐᖅᓯᒪᖅᑳᖅᖢᑎᒃ  ᑲᑎᒃᑳᖓᑕ ᐅᖃᐅᓯᐅᖅᑲᐅᔪᓪᓗ 
ᐅᓂᒃᑳᖅᑕᐅᖅᑳᖅᑎᓪᓗᒋᑦ ᑲᑎᒪᔭᖅᑐᖅᑐᑦ 
ᐊᐱᖅᓱᕈᓐᓇᖅᓯᖃᑦᑕᓚᐅᕐᒥᔪᑦ ᐊᒻᒪᓗ ᓴᖅᑭᑎᑦᑎᕙᒃᖢᑎᒃ 
ᐅᖃᐅᓯᐅᖁᔭᒥᓂᒃ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓂᒃ, 
ᑭᓯᐊᓂ ᐃᖕᒥᓄᑦ ᐃᓱᒪᒋᔭᐅᖏᓗᐊᕋᓱᒋᔭᒥᓂᒃ 
ᑲᑎᒪᕐᔪᐊᕐᓂᒃᑯᑦ. 
 
ᑕᐃᒪᓐᓇ, ᐋᖅᑭᐅᒪᓂᕆᔭᐅᔪᖅ ᑲᑎᒪᓂᒃᑯᑦ 
ᕿᒥᕐᕈᔭᐅᔪᓐᓇᖃᑦᑕᓚᐅᖅᑐᖅ ᓯᕕᑐᔪᒃᑯᑦ.  ᑕᒡᕙᓂ 
ᐅᓂᒃᑳᓕᐊᒃᑯᑦ, ᓇᓗᓇᐃᖅᓯᓯᒪᔪᒍᑦ ᓇᐅᒃᑯᑦ 
ᑲᑎᒪᔭᖅᑐᖅᑐᑦ ᓈᒻᒪᒃᓴᕐᓂᖃᓚᐅᕐᒪᖔᑖ 
ᐋᖅᑭᐅᒪᓂᕆᔭᐅᔪᒥᒃ ᐊᒻᒪᓗ ᓇᐅᒃᑯᑦ ᓴᓐᖐᓐᓂᕆᔭᖏᑦ 
ᓇᓗᓇᐃᖅᑕᐅᓯᒪᓚᐅᕐᒪᖔᑖ. 
 
 
 

ᐱᓕᕆᖃᑎᒌᖕᓂᖅ 
 
ᕿᒥᕐᕈᓂᖃᖅᖢᑎᒃ ᐊᒻᒪᓗ ᑭᐅᓯᓂᖃᖅᖢᑎᒃ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᒥᒃ 
ᐊᓯᔾᔨᑐᐃᓐᓇᕆᐊᓕᖕᒥᒃ, ᑲᑎᒪᔭᖅᑐᓚᐅᖅᑐᑦ ᑭᒡᒐᖅᑐᐃᔩᑦ 
ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᓄᓇᕗᒥ 
ᓯᕗᓪᓕᖅᐹᒥ ᖁᓕᓂᒃ ᐅᑭᐅᓂᒃ ᐱᐊᓂᒃᓯᒪᔪᓂᒃ. 
 
“ᓯᕗᒻᒧᑦ I” ᑲᑎᒪᕐᔪᐊᕐᓂᖅ ᑲᑎᒪᓂᐅᓚᐅᖅᑐᖅ 
ᑲᖏᖅᖠᓂᕐᒥ 1994-ᖑᑎᓪᓗᒍ; ᑕᐃᒪᐃᑦᑐᒥᒃ 
ᑲᑎᒪᓂᖃᒃᑲᓐᓂᓚᐅᖏᑦᑐᖅ ᑭᓯᐊᓂ ᓯᕗᒻᒧᑦ II 
ᑲᑎᒪᕐᔪᐊᕐᓂᐅᓕᖅᑎᓪᓗᒍ ᒫᑦᓯ 2003-ᒥ. 
 
ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᖃᑎᒌᒃᑐᑦ 
ᐱᓕᕆᖃᑎᒌᓚᐅᖅᑐᑦ ᐱᖓᓱᓂᒃ ᑕᖅᑭᓂᒃ 
ᓴᖅᑭᑎᑦᑎᔪᒪᓪᓗᑎᒃ ᑐᑭᓯᐅᒪᖃᑎᒌᒍᑎᒥᒃ 
ᖃᓄᐃᓕᐅᕈᒪᓂᖏᓐᓄᑦ ᑮᓇᐅᔾᔭᒃᓴᕐᓂᕐᒧᑦ ᒪᓕᒐᕐᓂᒃ 
ᓄᓇᕗᒥ. 
 
ᑲᑎᒪᕐᔪᐊᕐᓂᖅ ᑕᒪᑐᒥᖓ ᐱᓕᕆᖃᑎᒌᖕᓂᕐᒥᒃ 
ᓴᖅᑭᔮᖅᑎᑦᑎᓚᐅᖅᑐᖅ ᐊᒻᒪᓗ ᐃᓚᐅᑎᑦᑎᒃᑲᓐᓂᖅᖢᓂ 
ᐊᒥᓱᒃᑲᓐᓂᕐᓂᒃ ᐃᓄᖕᓂᒃ ᓄᓇᕗᒥᐅᓂᒃ ᐱᓕᕆᐊᖑᔪᒧᑦ. 
 
ᑲᑎᒪᕐᔪᐊᕐᓂᖅ 
 
ᐃᒪᓐᓇᐃᒐᔪᒃᑐᑦ, ᑮᓇᐅᔾᔭᒃᓴᕋᓱᖕᓂᕐᒧᑦ ᒪᓕᒐᓕᕆᓂᕐᒧᑦ 
ᑲᑎᒪᕐᔪᐊᕐᓂᖅ ᑭᖑᓪᓕᖅᐹᖑᓪᓗᓂ ᐱᓕᕆᐊᖑᒐᔪᒃᑐᖅ 
ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᒃᓴᒧᑦ.  ᐃᖕᒥᒃᑰᖓᔪᖅ, 
ᐊᑕᐅᓰᑐᐃᓐᓇᕐᓗᓂ ᐱᓕᕆᐊᖑᓇᔭᖅᑐᖅ, ᐊᒻᒪᓗ 
ᐱᕕᒃᓴᖃᖅᑎᑦᑎᓪᓗᓂ ᐃᓄᖕᓂᒃ ᐅᖃᕈᓐᓇᕐᓂᕐᒧᑦ 
ᖃᓄᖅᑑᕈᑎᒋᔪᒪᔭᖏᓐᓂᒃ ᐃᓗᓕᕆᓂᐊᖅᑕᖏᓐᓄᑦ 
ᐱᕙᓪᓕᐊᔪᓕᕆᓂᐅᑉ ᖃᓄᖅᑑᕈᑎᒃᓴᖏᓐᓄᑦ. 
 
ᓯᕗᒻᒧᑦ ᐱᓕᕆᐊᖑᔪᖅ ᐊᔾᔨᐅᖏᑦᑑᔪᖅ.  ᑕᒪᓐᓇ 
ᑲᑎᒪᕐᔪᐊᕐᓂᖅ ᐱᓕᕆᐊᖑᔪᓄᑦ ᐃᓚᐅᖃᑕᐅᔪᖅ ᓄᓇᕗᒥ 
ᐃᓅᓇᓱᐊᕐᓂᖅ ᐱᐅᓂᖅᓴᐅᓕᕈᓐᓇᖁᑉᓗᒍ.  
ᐅᓂᒃᑳᓕᐊᖑᓯᒪᔪᖅ ᐱᓕᕆᐊᖑᔪᓄᑦ ᐱᕙᓪᓕᐊᑎᑦᑎᓂᕐᒧᑦ 
ᓈᒻᒪᒃᑐᒥᒃ ᐱᕙᓪᓕᐊᔪᓕᕆᓂᕐᒧᑦ ᒪᓕᒐᒃᓴᒥᒃ ᓄᓇᕗᒥ.  
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ 
ᐱᓕᕆᖃᑎᒌᒃᐸᓪᓕᐊᖏᓐᓇᖅᑎᓪᓗᒋᑦ, ᓂᕆᐅᒋᔭᐅᔪᖅ 
ᓯᕗᒻᒧᑦ ᑲᑎᒪᕐᔪᐊᕐᓂᖅ ᑲᔪᓯᓂᖃᒃᑲᓐᓂᕈᒫᕐᒪᑦ. 

ᑭᒃᑯᑦ ᑕᐃᑲᓃᓚᐅᖅᐸᑦ 
ᒥᓚᓂ ᐊᐸᑦ 
ᑲᑎᒪᕐᔪᐊᕐᓂᕐᒥᒃ ᐋᖅᑭᒃᓱᐃᔨ 
ᐃᖃᓗᐃᑦ 

ᓯᑕᓐᓕ ᐊᓇᑉᓚᒃ 
ᓄᓇᕗᒥ ᓄᓇᓕᖕᓂ ᑲᑐᔾᔨᖃᑎᒌᑦ 
ᖁᕐᓗᖅᑐᖅ 

ᑭᓕᐅ ᐸᔅᓗ 
ᕿᑎᕐᒥᐅᑦ ᑯᐊᐳᕆᓴ 
ᐃᖃᓗᒃᑑᑦᑎᐊᖅ 
 

ᕕᓕ ᐊᑕᒻᔅ 
ᐅᑐᖅᑲᒡᒍᑏᑦ ᑲᑎᒪᔨᖏᓐᓂᖔᖅᑐᖅ 
ᐊᑐᕚ 

ᑭᐅᕈᓚᐃᓐ ᐊᓇᕈᐊᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐃᖃᓗᐃᑦ 

ᐱᑦ ᐱᑎ 
ᓄᓇᕗᒥ ᓴᓇᓐᖑᐊᖅᑎᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᔫᓴᕝ ᐊᒡᒑᖅ 
ᓄᓇᕗᒥ ᓴᓇᔩᑦ ᔪᓂᐊᓐᑯᖏᓐᓂ 
ᐊᕐᕕᐊᑦ 

ᔮᒃ ᐊᓇᕈᐊᖅ 
ᒪᓕᒐᓕᐅᖅᑎ 
ᑲᖏᖅᖠᓂᖅ 

ᐱᑦᑐᕆᔅ ᐳᓐᕼᐅᑦ 
ᓇᖕᒥᓂᓕᒃ 
ᖁᕐᓗᖅᑐᖅ 
 

ᑕᐃᕕᑎ ᐊᕿᐊᕈᖅ 
ᒐᕙᒪᒃᑯᑦ ᐊᐅᓚᑦᑎᔨᒃᑯᖏᓐᓂ 
ᐃᖃᓗᐃᑦ 

ᑕᒥ ᐊᖑᑎᑦᑕᐅᔪᖅ 
ᑐᓵᔨ 
ᐅᖅᓱᖅᑑᖅ 

ᒍᐊᑕᓐ ᐱᓕ 
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ 
ᐃᖃᓗᒃᑑᑦᑎᐊᖅ 
 

ᐅᓛᔪᒃ ᐊᑭᓱᒃ 
ᒥᓂᔅᑕ ᐃᑯᐱᒡᕕᓕᕆᔨᒃᑯᓐᓄᑦ 
ᐃᖃᓗᐃᑦ ᐊᒻᒪᓗ ᑭᓐᖓᐃᑦ 

ᒪᓚᑲᐃ ᐊᕆᐊᖅ 
ᕿᑭᖅᑖᓗᒃ ᑯᐊᐸᕆᓴ 
ᐃᖃᓗᐃᑦ 

ᒪᐃᑯ ᐳᓗᐊ 
ᐃᓄᓕᕆᔨᑐᖃᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᐲᑕ ᐊᑭᒍᖕᓈᖅ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᖅᓱᖅᑑᖅ 

ᕕᐅᕝ ᐊᑦᕗᑦ 
ᐃᓄᓕᕆᔨᑐᖃᒃᑯᓐᓂ ᑲᓇᑕᒥ 
ᐃᖃᓗᐃᑦ 

ᔪᐊᔾᔨ ᐳᓕᓐᑐ 
ᕿᑎᕐᒥᐅᑦ ᐱᕙᓪᓕᐊᔪᓕᕆᔨᖏᑦ 
ᐃᖃᓗᒃᑑᑦᑎᐊᖅ 
 

ᑕᐃᕕᑎ ᐊᖁᐊᖅ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ 
ᐊᕐᕕᐊᑦ 

ᒪᓇᓯ ᐊᐅᓚᕿᐊᖅ 
ᕿᑭᖅᑖᓘᑉ ᐃᖃᓗᓕᕆᔨᖏᓐᓂᒃ 
ᕿᑭᖅᑕᕐᔪᐊᖅ 

ᑭᐅᕆ ᐸᓐᓄᓪ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 
 

ᔪᐊᓇᓯ ᐊᑯᒪᓕᒃ 
ᑲᑎᒪᕐᔪᐊᖅᑐᓂᒃ ᑲᒪᔨ 
ᐃᒃᐱᐊᕐᔪᒃ 

ᓕᐅᕆ ᐊᐅᓪᓚᓗᒃ 
ᑲᑭᕙᒃᑯᓐᓂᖔᖅᑐᖅ 
ᐃᖃᓗᐃᑦ 

ᐱᑎ ᐳᕈᔅᑐ 
ᑐᓵᔨ 
ᐃᖃᓗᐃᑦ 
 

ᑕᐃᕕᑎ ᐊᓚᕋᓚᒃ 
ᑭᕙᓪᓕᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᐊᕐᕕᐊᑦ 

ᔭᐃᓐ ᐊᐅᐸᓗᒃᑐᖅ 
ᒐᕙᒪᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᖏᑦ 
ᑲᖏᖅᖠᓂᖅ 

ᔭᐃᓴᓐ ᐳᕋᐅᓐ 
ᓄᓇᕗᑦ ᓯᓚᑦᑐᖅᓴᕐᕕᖓᓂ 
ᐊᕐᕕᐊᑦ 
 

ᔪᐊᕕ ᐊᓕᕙᖅᑕᖅ 
ᓄᓇᕗᒥ ᐳᓚᕋᖅᑐᓕᕆᔨᒃᑯᓐᓂᒃ 
ᐸᖕᓂᖅᑑᖅ 

ᒥᐅᕆᔮᓄ ᐊᐅᐱᓛᕐᔪᒃ 
ᐃᓐᓇᑐᖃᖅ 
ᑲᖏᖅᖠᓂᖅ 

ᑕᒃ ᐳᕈᐸᓱ 
ᐱᕙᓪᓕᐊᔪᓕᕆᓂᕐᒧᑦ ᑲᒪᔨ 
ᐊᑐᕙ 
 

ᕕᓕᔭᒻ ᐊᒪᕈᐊᓕᒃ 
ᑐᓴᔨᐅᔾᔪᑎᓂᒃ ᑲᒪᔨ 
ᐃᖃᓗᐃᑦ 

ᑕᐃᕝ ᐸᐃᑯ 
ᐃᓄᓕᕆᔨᑐᖃᒃᑯᓐᓂᖔᖅᑐᖅ 
ᐊᑐᕙ 

ᓗᐃ ᐳᕈᔅ 
ᓇᖕᒥᓂᓕᒃ 
ᓴᓪᓕᖅ 
 

ᐱᑦᔅ ᐳᕐᑦ 
ᑲᑎᒪᕐᔪᐊᖅᑐᓂᒃ ᐋᖅᑭᒃᓱᐃᔨ 
ᔭᓗᓇᐃᕝ 
 

ᓕᐅᓂ ᑕᕕ 
ᓇᖕᒥᓂᓕᒃ 
ᓴᓪᓕᖅ 

ᔪᐊᓂ ᐃᑭᓪᓗᐊᖅ 
ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 
ᑭᒻᒥᕈᑦ 

ᐊᓕᔅᑐ ᑲᒻᐳ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
ᐃᖃᓗᐃᑦ 

ᐅᑲᓕᖅ ᐃᔨᑦᑎᐊᖅ 
ᓄᓇᕗᒥ ᐸᐸᑦᑎᔨᒃᑯᓐᓂᒃ 
ᐃᖃᓗᐃᑦ 

ᔨᒻ ᓯᑎᕙᓐᔅ 
ᒐᕙᒪᒃᑯᑦ ᓄᓇᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᖏᑦ, ᑲᖏᖅᖠᓂᖅ 

ᐊᓕᒃᔅ ᑲᒻᐳ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 
 

ᔭᐃᒪᓯ ᐃᑦᑐᓗᒃ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᐃᖃᓗᒃᑑᑦᑎᐊᖅ 

ᓇᑕᓂᐅ ᔪᐊᓇᓯ 
ᓄᓇᕗᑦ ᓯᓚᑦᑐᖅᓴᕐᕕᖓᓂ 
ᑲᖏᖅᖠᓂᖅ 

ᐊᓐᑎ ᑲᒻᐳ 
ᓄᓇᕗᑦ ᐸᐸᑦᑎᔨᒃᑯᖏᓐᓂᒃ 
ᐊᑐᕙ 
 

ᐃᒡᓂᔅ ᐃᒍᑦᑕᖅ 
ᕿᑎᕐᒥᐅᑦ ᐊᖑᓇᓱᒃᑎᖏᓐᓂᖔᖅᑐᖅ 
ᐃᖃᓗᒃᑑᑦᑎᐊᖅ 

ᐳᕋᒃ ᔭᖕᑭᓐ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᓐᓂᒃ 
ᑲᖏᖅᖠᓂᖅ 

ᓇᓐᓯ ᑲᒻᐳ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᔫ ᐃᓄᒃ 
ᓄᓇᓯᒃᑯᓐᓂᖔᖅᑐᖅ 
ᐃᖃᓗᐃᑦ 

ᕕᓕᐱ ᑲᓪᓗᓐ 
ᕿᑎᕐᒥᐅᑦ ᐊᖑᓇᓱᒃᑎᖏᓐᓂ 
ᐃᖃᓗᒃᑑᑦᑎᐊᖅ 

ᒍᕆᒻ ᑭᓕᓐᑎᓐ 
ᐱᕙᓪᓕᐊᔪᓕᕆᓂᕐᒧᑦ ᐋᖅᑭᒃᓱᐃᔨ 
ᔭᓗᓇᐃᕝ 
 

ᐃᑦᕕᓐ ᐃᕗ 
ᑭᕙᓪᓕᖅ ᐸᑦᓄᒃᑯᓐᓂᖔᖅᑐᖅ 
ᖃᒪᓂ’ᑐᐊᖅ 

ᐹᓪ ᖃᓗᔾᔭᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ 
ᑲᖏᖅᖠᓂᖅ 

ᐅᑉᓗᕆᐊᖅ ᑯᒧ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᑎᐅᕆᓐ ᕕᓕᓐ 
ᒐᕙᒪᒃᑯᑦ ᓄᓇᓕᕆᔨᒃᑯᖏᓐᓂ 
ᐃᖏᕐᕋᔪᓕᕆᔨᒃᑯᖏᑦ, ᑲᖏᖅᖠᓂᖅ 

ᒪᑦᓕᓐ ᖃᓗᔾᔭᖅ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 
ᑲᖏᖅᖠᓂᖅ 

ᕋᐳᑦ ᑲᓇᓕ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᑲᖏᖅᖠᓂᖅ 
 

ᑎᐅᕆ ᕗᐊᑦ 
ᐃᓄᓕᕆᔨᑐᖃᒃᑯᓐᓂ ᑲᓇᑕᒥ 
ᐃᖃᓗᐃᑦ 

ᓗᐃ ᖃᒧᒃᑳᖅ 
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ  
ᐅᖅᓱᖅᑑᖅ 

ᐱᐅᕆ ᑯᐊᓐᑦᕕᑦ 
ᒐᕙᒪᒃᑯᑦ ᓴᓇᔪᓕᕆᔨᒃᑯᖏᑦ 
ᐃᖃᓗᐃᑦ 
 

ᔮᓐ ᕼᐃᒃᔅ 
ᑲᑎᒪᕐᔪᐊᖅᑐᓂᒃ ᐊᐅᓚᑦᑎᔨ 
ᑲᖏᖅᖠᓂᖅ 

ᓇᑦᑎᖅ ᖃᖑᖅ 
ᓇᖕᒥᓂᓕᒃ 
ᐃᖃᓗᐃᑦ 

ᒋᓕᓐ ᑲᓯᓐᔅ 
ᓇᖕᒥᓂᓕᕆᔨᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᒪᑕ ᕼᐃᒃᔅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ 
ᑲᖏᖅᖠᓂᖅ 

ᔭᓱᐊ ᖃᖑᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᖃᓗᐃᑦ 

ᑕᒑᖅ ᑯᓕ 
ᖃᐃᖁᔭᐅᓯᒪᔪᖅ ᐅᖃᓪᓚᒃᑎ 
ᑲᖏᖅᖠᓂᖅ 
 

ᒪᐃᒃ ᕼᐃᓐ 
ᓄᓇᕗᑦ ᐅᔭᕋᖕᓂᐊᖅᑎᖏᓐᓂᒃ 
ᐃᖃᓗᐃᑦ 

ᐱᑕ ᑮᓇᐃᓐᓇᖅ 
ᕿᑭᖅᑖᓗᒃ ᑯᐊᐸᕇᓴᒃᑯᑦ 
ᐃᖃᓗᐃᑦ 

ᐱᕐᓇᑎ ᑏᓐ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᑲᖏᖅᖠᓂᖅ 
 

ᕈᑦ ᕼᐊᑎᓇᑦ 
ᐊᑐᖅᑐᐊᕐᕕᒃ ᑯᐊᐸᕇᓴ 
ᑲᖏᖅᖠᓂᖅ 

ᕈᔅᒥᐅᕆ ᑮᓇᐅᓐᓇᖅ 
ᓄᓇᕗᑦ ᐃᑯᐱᒡᕕᓕᕆᔨᒃᑯᖏᓐᓂᒃ 
ᐃᖃᓗᐃᑦ 

ᐱᕐᓇᑎ ᑏᓐ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᑲᖏᖅᖠᓂᖅ 

ᕼᐃᒍ ᐃᑦᓚᐅᑦ ᓴᓪᓗᕕᓂᖅ 
ᐃᓄᓕᕆᔨᑐᖃᒃᑯᓐᓂ 
ᐃᖃᓗᐃᑦ 

ᓯᐅᕆ ᒥᒻᑉ-ᑭᓂᐅᕐ 
ᓄᓇᕗᑦ ᐱᕙᓪᓕᐊᔪᓕᕆᔨᒃᑯᖏᑦ 
ᐃᖃᓗᐃᑦ 

 
ᓗᑲᓯ ᕿᑐᓱᒃ 
ᓇᖕᒥᓂᓕᒃ 
ᓴᓂᑭᓗᐊᖅ 
 

ᐹᑦ ᓚᐃᔪ 
ᓇᓂᓯ ᑯᐊᐸᕆᓴ 
ᑕᓗᕐᔪᐊᖅ 

ᐃᕙ ᐅᓈᓕᒃ 
ᓄᓇᕗᒥ ᐳᓚᕋᖅᑐᓕᕆᔨᒃᑯᑦ 
ᐃᖃᓗᐃᑦ 

ᓕᓴ ᑯᒪᒃᓯᐅᑎᒃᓴᖅ 
ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ 
ᑲᖏᖅᖠᓂᖅ 
 

ᒍᐊᑕᓐ ᒪᑭ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 

ᔭᓂᑦ ᐅᓈᓕᒃ 
ᓄᓇᕗᒥ ᐅᖃᐅᓯᓕᕆᔨᒃᑯᑦ 
ᑲᖏᖅᖠᓂᖅ 

ᓗᐊᕋ ᖃᐅᒻᒪᒃ 
ᑭᕙᓪᓕᖅ ᐸᐅᑦᓄᒃᑯᓐᓂᖔᖅᑐᖅ 
ᑲᖏᖅᖠᓂᖅ 
 

ᓵᓐ ᒥᓕ 
ᒐᕙᒪᒃᑯᑦ ᓄᓇᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᓪᓗ, ᑲᖏᖅᖠᓂᖅ 

ᔫ ᐅᑐᕿᐊᖅ 
ᑐᓵᔨᑦ 
ᑲᖏᖅᖠᓂᖅ 

ᑕᓐ ᑯᒍ 
ᓄᓇᕗᒥ ᐳᓚᕋᖅᑐᓕᕆᔨᒃᑯᑦ 
ᐃᖃᓗᐃᑦ 
 

ᐹᓪ ᒪᓕᑭ 
ᓄᓇᕗᒥ ᓴᓇᓐᖑᐊᖅᑎᓂᖔᖅᑐᖅ 
ᓇᐅᔮᑦ 

ᕆᑦᓱᑦ ᐱᑕᓐ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ 
ᐃᖃᓗᐃᑦ 

ᑕᐃᕕᑎ ᕿᑎᖅᖠᖅ 
ᒪᐃᔭ 
ᑎᑭᕋᕐᔪᐊᖅ 
 

ᑭᐅᕆ ᒪᑲᓚᔅᑭ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 

ᔭᓂ ᐸᑎᖅ 
ᑐᓵᔨ 
ᑲᖏᖅᖠᓂᖅ 

ᑭᕕᓐ ᖁᓪᓗᐊᓕᒃ 
ᑐᓴᔨᐅᔾᔪᑎᓂᒃ ᑲᒪᔨ 
ᐃᖃᓗᐃᑦ 
 

ᐃᑦ ᒪᑭᓇ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 

ᐳᐊᓯ ᐱᑕ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ 
ᐃᖃᓗᐃᑦ 

ᔩᓐ ᑯᓱᒐᖅ 
ᑐᓵᔨ 
ᑲᖏᖅᖠᓂᖅ 
 

ᒋᓕᓐ ᒪᑭᓖᓐ 
ᒪᓕᒐᓕᐅᖅᑎ 
ᖃᒪᓂ’ᑐᐊᖅ 

ᑲᑐᕆᓐ ᐱᓚᑲᑉᓯ 
ᐃᓐᓇᑐᖃᖅ 
ᑲᖏᖅᖠᓂᖅ 

ᔮᓂ ᑯᓱᒐᖅ 
ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᖏᖅᖠᓂᖅ 
 

ᐳᕋᐃᔭᓐ ᒪᑲᓚᐅᑦ 
ᑲᑭᕙᒃ 
ᐃᖃᓗᐃᑦ 

ᔪᐊᓇ ᖁᐊᓴ 
ᒐᕙᒪᒃᑯᑦ ᐃᓕᖅᑯᓯᓕᕆᔨᒃᑯᖏᓐᓂᒃ 
ᐃᒡᓗᓕᒃ 

ᔪᓯ ᑯᓱᒐᖅ 
ᐃᓄᐃᑦ ᐸᐱᕇᒃᓴᑦ ᑲᓇᑕᒥ 
ᐊᑐᕚ 
 

ᕆᒪᓐ ᒧᓱ 
ᓇᖕᒥᓂᓕᕆᔨᒃᑯᓐᓂᖔᖅᑐᖅ 
ᑲᖏᖅᖠᓂᖅ 

ᐃᔭᓐ ᕈᔅ  
ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ 
ᐃᖃᓗᐃᑦ 

ᔮᓐ ᓚᒻ 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ 
ᐃᖃᓗᐃᑦ 
 

ᕆᑕ ᒪᐃᒃ 
ᑲᑭᕙᒃᑯᓐᓂᖔᖅᑐᖅ 
ᐃᖃᓗᐃᑦ 

ᐱᑕ ᕈᔅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ 
ᑲᖏᖅᖠᓂᖅ 

ᐹᑉ ᓛᖕ 
ᓇᖕᒥᓂᓕᕆᔨᒃᑯᑦ 
ᐃᖃᓗᐃᑦ      

ᑕᐃᕕᑎ ᒫᓐᑏᑦ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᑦ 
ᐃᖃᓗᐃᑦ 

ᕆᒃ ᓯᓕᒃ 
ᐅᑐᖅᑲᒡᒍᑏᑦ ᑎᑎᕋᕐᕕᖓᓐᓂᒃ 
ᐊᑐᕚ 

 
ᐃᒪᓕ ᑕᒍᕐᓈᖅ 
ᒐᕙᒪᒃᑯᑦ ᐃᖅᑲᖅᑐᐃᔪᓕᕆᔨᖏᑦ 
ᑲᖏᖅᖠᓂᖅ 

ᓘᑎ ᑐᒪᓯ 
ᓄᓇᕗᒥ ᓄᓇᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᕿᑭᖅᑕᕐᔪᐊᖅ 

ᑎᕆᓯ ᑐᖏᓕᒃ 
ᓄᓇᕗᑦ ᐃᑯᐱᒡᕕᓕᕆᔨᒃᑯᖏᑦ 
ᑲᖏᖅᖠᓂᖅ 
 

ᐸᑐᕆᒃ ᑕᒍᕐᓈᖅ 
ᑲᑎᒪᕐᔪᐊᖅᑐᓂᒃ ᐋᖅᑭᒃᓱᐃᔨ 
ᖃᒪᓂ’ᑐᐊᖅ 

ᒪᑯᓯ ᑕᒻᓴᓐ 
ᒐᕙᒪᒃᑯᑦ ᓄᓇᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᖏᓪᓗ, ᐃᖃᓗᐃᑦ 

ᓯᑎᕙᓐ ᕕᐅᓪ 
ᑲᑎᒪᔨᕐᔪᐊᑦ ᑲᓇᑕᒥ 
ᐊᑐᕚ 
 

ᐲᑕ ᑕᑉᑐᓇ 
ᕿᑎᕐᒥᐅᑦ ᑯᐊᐸᕇᓴᖓ 
ᖁᕐᓗᖅᑐᖅ 

ᒪᓃᑦᑐᖅ ᑖᒻᓴᓐ 
ᒥᓂᔅᑕ ᓄᓇᓕᖕᓂ ᒐᕙᒪᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᐃᖃᓗᐃᑦ 

ᑐᕆᓯ ᕙᓕᔅ 
ᒪᒃᑯᒃᑐᑦ ᑭᒡᒐᖅᑐᐃᔨᖓ 
ᑲᖏᖅᖠᓂᖅ 

ᐊᓂ ᑕᑦᑐᐃᓂ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
ᑲᖏᖅᖠᓂᖅ 

ᑭᓐ ᑐᓄ 
ᐊᑐᖅᑐᐊᕐᕕᒃ ᑯᐊᐸᕇᓴ 
ᑲᖏᖅᖠᓂᖅ 

ᔨᐅᕆ ᕗᐊᑦ 
ᕿᑭᑦᑖᓗᖕᒥ ᐃᖃᓗᓕᕆᔨᒃᑯᑦ 
ᓰᓐᑦ ᔮᓐᔅ 
 

ᐊᓕᒃᔅ ᑕᐃᓗ 
ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᑦ 
ᐃᖃᓗᐃᑦ 

ᑕᐃᕕᑎ ᑐᓗᖅᑐᖅ 
ᐃᓚᒌᒃᓴᒃᑯᑦ 
ᖃᒪᓂ’ᑐᐊᖅ 

ᑕᒡ ᕗᒃᒥᓐ 
ᓄᓇᕗᒥ ᓴᓇᔪᑦ ᔫᓂᐊᓐᖏᑦ 
ᐃᖃᓗᐃᑦ 
 

ᒪᒍᕆᑦ ᑕᐃᓗ 
ᒐᕙᒪᒃᑯᑦ ᓄᓇᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᖏᑦ, ᑲᖏᖅᖠᓂᖅ 

ᕕᒃᑐ ᑐᑐ 
ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓂᒃ 
ᐃᖃᓗᐃᑦ 

ᕋᐱᓐ ᕙᐃᓕ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
ᐃᖃᓗᒃᑑᑦᑎᐊᖅ 
 

ᓗᕇᓐ ᑕᒪᔅ 
ᓄᓇᕗᒥ ᐳᕋᑦᐱᓐ ᐱᕙᓪᓕᐊᑎᑦᑎᔨᖏᑦ, 
ᐃᖃᓗᐃᑦ 

ᑲᑎ ᑕᐅᑐᖏ 
ᐊᖑᔪᖅᑳᖅ ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᓐᓂ, ᐃᖃᓗᐃᑦ 

ᓂᒃ ᔨᐅᕌᒃᔅ 
ᐱᖁᑎᕐᔪᐊᓕᕆᔨᒃᑯᑦ ᑲᓇᑕᒥ 
ᐊᑐᕚ 
 

ᕕᓕᐱ ᑕᒍᕐᓈᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
ᐃᖃᓗᐃᑦ 

ᐊᓐᑐᕆᔭ ᑕᕕ 
ᓄᓇᕗᒥ ᓴᓇᓐᖑᐊᖅᑎᓂᖔᖅᑐᖅ 
ᑲᖏᖅᖠᓂᖅ 

ᐃᐳᕌᒻ ᑕᕐᕋᓕᒃ 
ᓄᓇᕗᑦ ᐋᓐᓂᐊᕐᓂᓕᕆᔨᒃᑯᖏᓐᓂᒃ 
ᐃᖃᓗᐃᑦ 
 

ᑎᓂᔅ ᓚᐃᔪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᑕᓗᕐᔪᐊᖅ 
 

ᕋᐃᒪᓐ ᓂᖏᐅᑦᑎᐊᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ 
ᑲᖏᖅᖠᓂᖅ 

ᒪᐃᑯ ᓱᑕᐃᔅ 
ᓄᓇᕗᑦ ᓯᓚᑦᑐᖅᓴᕐᕕᖓᓐᓂᒃ 
ᑲᖏᖅᖠᓂᖅ 
 

ᓴᕐᓕ ᓚᐃᔪ 
ᕿᑎᕐᒥᐅᑦ ᑯᐊᐸᕆᓴ 
ᐃᖃᓗᒃᑑᑦᑎᐊᖅ 

ᒋᐳᕆᐅ ᓂᕐᓗᖓᔪᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ 
ᑲᖏᖅᖠᓂᖅ 

ᑲᑎᒪᔭᖅᑐᖅᑐᑦ ᖁᕕᐊᓱᕈᓘᔭᖃᑦᑕᓚᐅᖅᑐᑦ ᑲᖏᖅᖠᓂᕐᒦᖦᖢᑎᒃ. 

ᐃᖕᓇ ᓯᓇᑕ ᕕᓕ ᐊᑕᒻᔅ ᓂᕆᕕᒡᔪᐊᖅᑐᓂᒃ ᓴᓂᓕᕆᔭᖓ ᕆᒃ ᓴᓚᒃ. 

ᐱᒋᐊᕐᓂᕆᓚᐅᖅᑕᖓ 
 
ᓯᕗᒻᒧᑦ ᑲᑎᒪᕐᔪᐊᖅᑎᑦᑎᔭᕆᐊᖃᕐᓂᖅ ᐱᕙᓪᓕᐊᔪᓕᕆᓂᕐᒧᑦ 
ᐃᓚᐅᖃᑕᐅᑎᑦᑎᓗᓂ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ 
ᑎᒥᐅᔪᓂᒃ ᓇᓗᓇᕈᓐᓃᓚᐅᖅᑐᖅ.  
 
ᓯᕗᓪᓕᖅᐹᖅ ᓯᕗᒻᒧᑦ ᑲᑎᒪᕐᔪᐊᖅᑎᑦᑎᓂᖅ 
ᑲᖏᖅᖠᓂᕐᒦᓚᐅᖅᑐᖅ ᐊᒃᑐᐸᕆ 1994-ᒥ.  
ᐱᓕᕆᐊᖑᓯᒪᓪᓚᕆᒃᑐᖅ ᐱᕙᓪᓕᐊᔪᓕᕆᓂᕐᒧᑦ ᒪᓕᒐᑦ 
ᐅᑉᓗᒥᒧᑦ, ᑭᓯᐊᓂ ᓯᕗᒻᒧᑦ II-ᒥ ᑲᑎᒪᓂᖃᖅᑎᓪᓗᒋᑦ ᑭᓯᒥ 
ᑕᑯᔪᓐᓇᓚᐅᖅᑐᒍᑦ ᐱᓕᕆᔨᓂᒃ ᑎᒥᐅᔪᓂᒃ ᑲᑎᖃᑎᒌᒃᑐᓂᒃ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ, ᓄᓇᕗᑦ ᒐᕙᒪᒃᑯᖏᑦ, 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ 
ᓄᓇᕗᒥ ᓄᓇᓖᑦ ᑲᑐᔾᔨᖃᑎᒋᖏᑦ 
ᐱᓕᕆᖃᑎᒌᒋᐊᓕᓚᐅᖅᑐᑦ ᐱᕙᓪᓕᐊᔪᓕᕆᓂᕐᒧᑦ ᒪᓕᒐᑦ 
ᐱᔾᔪᑎᒋᑉᓗᒋᑦ 1999-ᒥ, ᓄᑖᖑᓪᓗᑎᒃ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔩᑦ.  ᑕᐃᑲᓐᖓᑦ, ᐊᒥᓱᑦ ᐃᓄᐃᑦ 
ᐅᒃᐱᕈᓱᓚᐅᖅᑐᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᓂᐊᕐᓂᖏᓐᓄᑦ 
ᐊᖏᕈᑎᖃᓕᕐᓂᖓᓄᑦ ᐱᕙᓪᓕᐊᔪᓕᕆᓂᖅ ᓄᓇᕗᒥ 
ᐱᔾᔪᑎᒋᑉᓗᒍ. ᖃᑉᓯᕈᔪᐃᑦ ᐱᒻᒪᕆᐅᔪᑦ ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᑦ ᐅᖃᐅᓯᐅᓚᐅᖅᑐᑦ. 
 
ᑭᓯᐊᓂᓕ ᕕᑉᔪᐊᕆ 2000-ᒥ, ᓇᓗᓇᕈᓐᓃᓚᐅᖅᑐᖅ 
ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᑦᑎᔾᔮᖏᓐᓂᖏᓐᓄᑦ 
ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᓕᐊᕐᒧᑦ ᑐᕌᖅᑐᒃᓴᒥᒃ 
ᓄᓇᕗᒧᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐱᕙᓪᓕᐊᔪᓕᕆᓂᕐᒧᑦ 
ᐊᖏᕈᑎᓕᐊᖅ ᓯᕗᓪᓕᖅᐸᐅᑎᑕᐅᖏᓐᓇᓚᐅᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᓯᕗᒻᒧᑦ ᑲᑎᒪᔨᓄᑦ.  ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔩᑦ ᓴᖅᑭᑎᑦᑎᓚᐅᖅᑐᑦ 
ᓯᕕᑐᓂᖅᓴᒥᒃ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᒥᒃ 
ᓄᓇᕗᒧᑦ. 
 
ᓯᕗᓪᓕᖅᐹᖅ ᐱᓕᕆᐊᖑᔭᕆᐊᖃᓚᐅᖅᑐᖅ 
ᖃᐅᔨᓴᕆᐊᖃᕐᓂᖅ ᓄᓇᕗᒥ ᑮᓇᐅᔾᔭᒃᓴᕈᑕᐅᕙᒃᑐᓂᒃ ᐊᒻᒪᓗ 
ᐱᕈᖅᐹᓪᓕᕈᑎᒋᔪᓐᓇᖅᑕᖏᓐᓂᒃ.   ᑳᓐᑐᕌᒃᒥᒃ 
ᑐᓂᔭᐅᓚᐅᖅᑐᑦ ᑲᑎᒪᔨᕐᔪᐊᑦ ᑲᓇᑕᒥ ᐊᒻᒪᓗ ᒪᐃ 2001-ᒥ, 
ᓴᖅᑭᑎᑦᑎᓚᐅᖅᑐᑦ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ 
ᑐᕌᖓᔪᒥᒃ ᐅᖃᓕᒫᕐᒥᒃ. 
 
ᑖᒻᓇ ᐅᖃᓕᒫᒐᖅ ᓴᖅᑭᑎᑦᑎᓯᒪᓚᐅᖅᑐᖅ ᓯᕗᓪᓕᖅᐹᒥᒃ 
ᓇᓗᓇᐃᔭᐅᒻᒥᒃ ᐊᒻᒪᓗ ᖃᐅᔨᓴᕈᑕᐅᓯᒪᔪᒥᒃ 
ᑮᓇᐅᔾᔭᒃᓴᕈᑕᐅᕙᒃᑐᓄᑦ ᓄᓇᕗᒥ, ᐃᓗᓕᖃᓚᐅᖅᑐᖅ 
ᓂᕆᐅᓇᖅᑐᓂᒃ ᓄᓇᕗᒥ ᑮᓇᐅᔾᔭᒃᓴᕈᑕᐅᓇᔭᖅᑐᓂᒃ 20-ᓂᒃ 
ᐅᑭᐅᓂᒃ ᖃᐃᕙᓪᓕᐊᔪᓂᒃ ᐅᑉᓗᒥ 
ᐱᓕᕆᐊᖃᖅᐸᓪᓕᐊᒋᐊᖅᐸᑕ ᑐᓐᖓᕕᒃᓴᒥᒃ ᓯᕗᓂᒃᓴᒧᑦ 
ᑮᓇᐅᔾᔭᒃᓴᕐᓂᕐᒧᑦ ᐱᕈᖅᐸᓪᓕᐊᔾᔪᑕᐅᓇᔭᖅᑐᒥᒃ.  
ᐱᒻᒪᕆᐅᓂᖅᐹᖑᖃᑕᐅᔪᖅ ᐱᓕᕆᐊᓂᒃ, 

ᑲᑎᒪᔨᓂᖔᖅᑐᒥᒃ, ᑲᑎᑎᑦᑎᔪᒪᓂᖅ ᐱᓕᕆᔨᓂᒃ ᓄᓇᕗᒥ 
ᐱᕙᓪᓕᐊᔪᓕᕆᔨᓂᒃ ᐱᓕᕆᖃᑎᒌᒡᓗᑎᒃ 
ᐱᕙᓪᓕᐊᔪᓕᕆᓂᕐᒥᒃ ᑲᒪᕙᓪᓕᐊᖁᑉᓗᒋᑦ. 
 
ᓴᑉᑕᒻᐸᕆ 2001-ᒥ, ᓄᓇᕗᑦ ᒐᕙᒪᒃᑯᖏᑦ ᒥᓂᔅᑕᒡᒍᑎᓂᒃ 
ᑲᑎᒪᑎᑦᑎᓚᐅᖅᑐᑦ ᓇᐅᔮᓂ ᐃᓱᒪᒃᓴᖅᓯᐅᕈᑕᐅᖁᑉᓗᒍ 
ᓄᓇᕗᒥ ᐱᕙᓪᓕᐊᔪᓕᕆᓂᖅ ᐊᒻᒪᓗ 
ᓯᕗᓪᓕᖅᐸᐅᑎᑕᐅᔪᒪᔪᑦ ᐱᕙᓪᓕᐊᔪᓕᕆᓂᕐᒧᑦ.  
ᑲᑎᒪᖅᑳᖅᑎᓪᓗᒋᑦ, ᓯᕗᓕᖅᑎ ᐹᓪ ᐅᑲᓕᖅ 
ᑐᓴᖅᑎᑦᑎᓚᐅᖅᑐᖅ ᒐᕙᒪᒃᑯᑦ ᐱᓕᕆᐊᖃᖅᐸᓪᓕᐊᓂᐊᕐᒪᑕ 
ᐱᕙᓪᓕᐊᔪᓕᕆᕐᓂᑦᒧ ᖃᓄᖅᑑᕈᑎᒃᓴᒥᒃ. 
 
ᒪᓕᒃᑕᒃᓴᒥᒃ ᑎᑎᖅᑲᒥᒃ ᐅᖃᐅᓯᒃᓴᐅᓂᐊᖅᑐᓂᒃ 
ᓴᖅᑭᑎᑦᑎᔪᖃᓚᐅᖅᑐᖅ ᐱᕙᓪᓕᐊᑎᑦᑎᔪᒪᓂᕐᒧᑦ 
ᑮᓇᐅᔾᔭᒃᓴᕈᑎᒃᓴᓂᒃ ᐊᒻᒪᓗ ᓴᖅᑭᑎᑕᐅᓪᓗᓂ ᓯᕗᓕᖅᑎᒧᑦ 
ᐊᒻᒪᓗ ᒥᓂᔅᑕ ᐊᑭᓱᖕᒧᑦ ᐃᐳᕆ 2002-ᒥ.  ᑕᐃᔭᐅᓪᓗᓂ 
ᐃᒪᓐᓇ “ᓇᐅᔮᓂ  ᐊᒃᓱᕉᑕᐅᓚᐅᖅᑐᖅ: ᐱᓕᕆᖃᑎᒌᖕᓂᖅ,” 
ᑎᑎᕋᖅᓯᒪᔪᖅ ᐊᑐᖅᑕᐅᓕᓚᐅᖅᑐᖅ ᐅᖃᖃᑎᒌᒍᑕᐅᓪᓗᓂ 
ᑲᑎᒪᔪᓄᑦ ᓄᓇᓕᖕᓂ, ᓇᖕᒥᓂᓕᖕᓄᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ.  ᑐᓐᖓᕕᒋᔭᐅᓕᓚᐅᕐᒥᔪᖅ 
ᑲᑎᒪᕐᔪᐊᖅᑐᓂᒃ ᒪᕐᕉᖕᓄᑦ, “ᐱᕙᓪᓕᐊᔪᓕᕆᓂᕐᒧᑦ 
ᑲᑎᒪᕐᔪᐊᖅᑎᑦᑎᓂᖅ ᓄᓇᓕᖕᓂ,” ᔫᓐ 12-ᒥ 14-ᒧᑦ, 2002-
ᒥ, ᑲᖏᖅᖠᓂᕐᒥ ᐊᒻᒪᓗ “ᐱᓕᕆᐊᒃᓴᓕᐅᖃᑎᒌᖕᓂᖅ 
ᑲᑎᒪᕐᔪᐊᕐᓂᖅ” ᐅᖅᓱᖅᑑᕐᒥ, ᔫᓐ 16-ᒥ 19-ᒧᑦ, 2002-ᒥ. 
 
ᐊᒃᑐᐸᕆ 2002-ᒥ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
ᐊᑐᓕᖁᔨᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ 
ᐱᐊᓂᒃᑕᐅᓯᒪᓕᖅᑎᓪᓗᒋᑦ ᐅᖃᖃᑎᒋᒍᑕᐅᔪᑦ, ᐸᕐᓇᐃᓂᖅ 
ᓯᕗᒻᒧᐊᒃᐸᓪᓕᐊᖁᓕᖅᖢᒍ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᒧᑦ ᐱᓕᕆᖃᑎᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᓖᑦ, ᓇᖕᒥᓂᓖᑦ ᐊᒻᒪᓗ ᒐᕙᒪᑐᖃᒃᑯᑦ.  ᓄᓇᕗᑦ 
ᒐᕙᒪᒃᑯᖏᑦ ᑕᒪᑐᒥᖓ ᐊᑐᓕᖁᔭᐅᔪᒥᒃ ᐊᖏᕈᑎᖃᓚᐅᖅᑐᑦ 
ᐊᒻᒪᓗ ᐊᖏᖅᖢᑎᒃ ᐊᑭᓖᖃᑕᐅᔪᒪᓂᕐᒧᑦ, ᐱᓕᕆᖃᑎᒋᓗᒋᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᒐᕙᒪᑐᖃᒃᑯᑦ 
ᑲᑎᒪᕐᔪᐊᖅᑎᑦᑎᔪᒪᓂᕐᒧᑦ ᓯᕗᒻᒧᑦ II-ᒥ ᐱᕙᓪᓕᐊᑎᑦᑎᓂᕐᒧᑦ. 
 
ᓯᕗᒻᒧᑦ ᑲᑎᒪᔩᑦ ᐸᕐᓇᐃᕙᓪᓕᐊᓕᓚᐅᖅᑐᑦ ᑭᖑᓪᓕᖅᐹᒥᒃ 
ᖃᓄᖅᑑᕈᑎᒃᓴᒥᒃ ᖁᕕᐊᓱᒡᕕᐅᖅᑳᖅᑎᓐᓇᒍ 2002-ᒥ. 

ᓯᕗᒻᒧᑦ II ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᓄᑦ  ᑲᒪᔩᑦ ᑲᑎᒪᔨᖏᑦ 
 
ᓄᓇᕗᑦ ᒐᕙᒪᒃᑯᖏᑦ 
(ᐃᒃᓯᕙᐅᑕᐅᖃᑕᐅᓪᓗᑎᒃ) * 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ 
(ᐃᒃᓯᕙᐅᑕᐅᖃᑕᐅᓪᓗᑎᒃ) * 
 

ᐃᓄᓕᕆᔨᑐᖃᒃᑯᑦ ᑲᓇᑕᒥ * ᓄᓇᕗᒥ ᓱᓇᑐᐃᓐᓇᕐᓂᒃ ᕿᒥᕐᕈᔩᑦ 
ᑲᑎᒪᔨᖏᑦ 
 

ᓄᓇᕗᒥ ᒐᕙᒪᑐᖃᒃᑯᑦ ᑲᑎᒪᔨᖏᑦ ᖁᓪᓖᑦ ᓄᓇᕗᒥ ᐊᕐᓇᑦ ᑲᑎᒪᔨᖏᑦ 
 

ᓄᓇᕗᒥ ᓯᓚᑦᑐᖅᓴᕐᕕᒃ * ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐃᓄᐃᑦ 
ᑲᑐᔾᔨᖃᑎᒌᖏᑦ * 
 

ᓄᓇᕗᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᑦ * ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐸᕇᓴᖏᑦ 
 

ᓄᓇᕗᒥ ᓇᖕᒥᓂᓕᖕᓄᑦ ᑲᑎᒪᔩᑦ * ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 
* 
 

ᓄᓇᕗᒥ ᓴᓇᔩᑦ ᔪᓂᐊᓐᑯᖏᑦ ᐊᑐᖅᑐᐊᕐᕕᒃ ᑯᐊᐸᕇᓴ 
 

ᐃᓚᒌᒃᓴᒃᑯᑦ *  
 

 
* ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᓕᐅᖅᑏᑦ ᑲᑎᒪᔨᕋᓛᕆᑲᐃᓐᓇᖅᑕᖏᑦ 

ᑐᓐᖓᓱᒃᑎᑦᑎᓂᖅ ᐊᒻᒪᓗ ᑭᒃᑰᓂᖏᓐᓄᑦ ᑲᑎᒪᔭᖅᑐᖅᑐᑦ ᓇᓗᓇᐃᔭᐃᓂᖅ 
 
ᓯᑕᒻᒥᖅ ᐅᓐᓄᒃᑯᑦ: 
 
ᑲᑎᒪᕐᔪᐊᕐᓂᖅ ᐱᒋᐊᓚᐅᖅᑐᖅ ᓯᑕᒻᒥᕐᒥ ᐅᓐᓄᒃᑯᑦ ᑲᑎᖦᖢᑎᒃ ᓂᕆᓪᓗᑎᒃ ᓯᓂᒃᑕᕐᕕᖕᒥ. 
 
ᔪᐊᓇᓯ ᐊᑯᒪᓕᒃ, ᑲᑎᒪᔪᓂᒃ ᐊᐅᓚᑦᑎᔨᐅᖃᑕᐅᔪᖅ, ᐱᒋᐊᖅᑎᑦᑎᓚᐅᖅᑐᖅ ᑲᑎᒪᔪᓂᒃ, ᔪᐊᓇᓯ 
ᑐᓐᖓᓱᒃᑎᑦᑎᓪᓗᓂ ᐊᐅᓚᑦᑎᔨᐅᖃᑎᒥᓂᒃ, ᔮᓐ ᕼᐃᒃᔅᒥᒃ ᐊᒻᒪᓗ ᐸᑐᓕᒃ ᑕᒍᕐᓈᕐᒥ. 
 
ᓗᐊᕋ ᖃᐅᒻᒪᒃ, ᑭᒡᒐᖅᑐᐃᔨᐅᔪᖅ ᑲᖏᖅᖠᓂᐅᑉ ᕼᐊᒻᓚᖓᓄᑦ ᑐᓐᖓᓱᖁᔨᓚᐅᖅᑐᖅ ᑲᑎᒪᔭᖅᑐᖅᑐᓂᒃ 
ᓄᓇᒥᓂ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᖓᔪᖅᑳᑉ ᑐᖏᓕᖓ ᑮᓇᐅᔭᓕᕆᓂᕐᒧᑦ ᐹᓪ ᖃᓗᔾᔭᖅ ᓴᖅᑭᑎᑦᑎᓚᐅᖅᑐᖅ 
ᓯᕗᒻᒧᑦ II-ᒧᑦ ᐱᓕᕆᐊᖑᔪᓂᒃ. 
 
ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓ ᐅᓛᔪᒃ ᐊᑭᓱᒃ ᐅᖃᐅᓯᖃᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᐊᒃᓴᖏᓐᓂᒃ 
ᐸᕐᓇᐃᓂᖃᖅᑎᓪᓗᒋᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᓂᒃ ᓄᓇᕗᒧᑦ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᖓᔪᖅᑳᖓ ᑲᑎ ᑕᐅᑐᖏ ᐅᖃᐅᓯᖃᓚᐅᖅᑐᖅ ᑐᓗᖅᑕᕐᕕᐅᕙᒃᑐᓂᒃ 
ᐃᓄᐃᑦ ᐃᓚᐅᖃᑕᐅᔪᓐᓃᕈᑎᒋᕙᒃᑕᖏᓐᓂᒃ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔾᔭᒃᓴᕋᓱᖕᓂᕐᒧᑦ ᓄᓇᕗᒥ. 
 
ᐅᖃᓪᓚᒋᐊᖅᑐᖅᓯᒪᔪᖅ ᑕᒑᖅ ᑯᓕ, ᐸᕐᓇᐃᓚᐅᖅᓯᒪᔪᖅ ᓯᕗᒻᒧᑦ I ᑲᑎᒪᕐᔪᐊᕐᓂᕐᒥᒃ,  ᐊᒃᓱᕈᕐᓗᓂ 
ᐱᓕᕆᖁᔨᓚᐅᖅᑐᖅ ᒐᕙᒪᒃᑯᓐᓂᒃ ᐊᒻᒪᓗ ᑲᑎᒪᔭᖅᑐᖅᓯᒪᔪᓂᒃ ᓴᖅᑭᑎᑦᑎᖁᑉᓗᒋᑦ ᖃᓄᖅᑑᕈᑎᒃᓴᒥᒃ 
ᑐᓐᖓᕕᖃᕐᓗᑎᒃ ᐃᓄᐃᑦ ᐊᒃᓱᕉᑎᒋᔭᖏᓐᓂᒃ ᐊᒻᒪᓗ ᐃᓅᓯᕆᔭᖏᓐᓂᒃ. 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐊᖓᔪᖅᑳᖓ ᑲᑎ ᑕᐅᑐᖏ ᐊᒻᒪᓗ ᐃᑯᐱᒡᕕᓕᕆᔨᒃᑯᑦ 
ᒥᓂᔅᑕᖓ ᐅᓛᔪᒃ ᐊᑭᓱᒃ ᑲᑎᒪᑎᑦᑎᓚᐅᖅᑐᑦ ᓯᕗᒻᒧᑦ II-ᒥ ᐱᕙᓪᓕᐊᑎᑦᑎᓂᕐᒧᑦ 
ᖃᓄᖅᑑᕈᑎᒃᓴᓕᐅᕐᓂᕐᒧᑦ ᑲᑎᒪᕐᔪᐊᕐᓂᕐᒥᒃ. 

ᐅᖃᓪᓚᒃᑏᑦ ᐊᒻᒪᓗ ᐊᕕᒃᑐᖅᓯᒪᔪᒃᑯᑦ ᑲᑎᒪᖃᑦᑕᕐᓂᖅ 
 
ᑕᓪᓕᒻᒥᕐᒥ ᐅᑉᓛᒃᑯᑦ: 
 
ᐊᒃᓱᕉᑕᐅᔪᑦ ᐊᒻᒪᓗ ᒪᓕᒃᑕᒃᓴᑦ 
 
ᑲᑎᒪᕐᔪᐊᕆᐊᖅᑐᖅᓯᒪᔪᑦ ᑲᑎᒪᓪᓗᑎᒃ ᐊᒻᒪᓗ 
ᐊᕕᒃᑐᖅᓯᒪᓪᓗᑎᒃ ᑲᑎᒪᖃᑦᑕᓚᐅᖅᑐᑦ ᒫᓂ ᐅᓗᔪᒃ 
ᐃᓕᓐᓂᐊᕐᕕᖕᒥ. 
 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ ᐅᑉᓗᕆᐊᖅ ᕼᐊᓐᓴᓐ 
ᑯᒧ ᐊᒻᒪᓗ ᐃᑯᐱᒡᕕᓕᕆᔨᒃᑯᓐᓂᖔᖅᑐᖅ ᕉᔅᒥᐅᕆ 
ᑮᓇᐃᓐᓇᖅ ᐅᖃᓪᓚᓚᐅᖅᑑᒃ ᓄᓇᕗᒥ 
ᑮᓇᐅᔾᔭᒃᓴᕋᓱᖕᓂᖅ ᐅᑉᓗᒥᐅᔪᖅ ᖃᓄᐃᒻᒪᖔᑦ. 
 
ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ ᔮᓐ ᓛᒻ ᐊᒻᒪᓗ 
ᐃᑯᐱᒡᕕᓕᕆᔨᒃᑯᓐᓂᖔᖅᑐᖅ ᐊᓕᒃᔅ ᑲᒻᐳ 
ᐅᖃᓪᓚᓚᐅᖅᑑᒃ ᑲᑎᒪᔭᖅᑐᖅᑐᓄᑦ ᐅᖃᐅᓯᖃᖅᖢᑎᒃ 
ᐆᒥᖓ “ᖃᓄᖅᑑᕈᑕᐅᔪᒪᔪᖅ ᖃᓄᖅ 
ᐊᑐᖅᑕᐅᓇᔭᕐᒪᖔᑦ.” 

ᑕᓪᓕᒻᒥᕐᒥ ᐅᑉᓛᒃᑯᑦ ᑲᑎᒪᓂᖃᖅᑎᓪᓗᒋᑦ 
ᐊᐱᖅᓱᑲᑕᖃᑦᑕᓚᐅᖅᑐᑦ ᐊᒻᒪᓗ ᐊᐱᖅᑯᑕᐅᔪᑦ 
ᑭᐅᔭᐅᑲᑕᒃᖢᑎᒃ ᐅᖃᓪᓚᒋᐊᖅᑐᖅᓯᒪᔪᑦ 
ᐅᖃᖃᑎᒋᔭᐅᓪᓗᑎᒃ. 
 
ᐅᖃᓪᓚᒋᐊᖅᑐᖅᓯᒪᔪᑦ ᐅᑯᐊᖑᓚᐅᖅᑐᑦ: 
 
ᒥᐅᕆᔮᓄ ᐊᐅᐱᓛᕐᔪᒃ, ᐃᓐᓇᑐᖃᖅ, ᑲᖏᖅᖠᓂᕐᒥᐅᑕᖅ 
 
ᑕᐃᕕᑎ ᕿᑎᖅᖠᖅ, ᒪᐃᔭ ᑎᑭᕋᕐᔪᐊᕐᒧᑦ 
 
ᑐᕆᓯ ᕙᓕᔅ, ᓇᖕᒥᓂᖃᖃᑕᐅᔪᖅ, ᓇᑦᑎᖅ 
ᑕᕐᕆᔭᐅᓯᐅᖅᑎᖏᓐᓂᒃ, ᑲᖏᖅᖠᓂᕐᒥᐅᑕᖅ 

ᐅᖃᓪᓚᒋᐊᖅᑐᖅᓯᒪᔪᑦ ᐅᑯᐊᖑᓚᐅᖅᑐᑦ ᒥᐅᕆᔮᓄ ᐊᐅᐱᓛᕐᔪᒃ, ᑐᕆᓯ ᕙᓕᔅ, x7ml ᑕᐃᕕᑎ ᕿᑎᖅᖠᖅ 

ᒃᓱᕉᑕᐅᔪᑦ ᐊᒻᒪᓗ ᒪᓕᒃᑕᒃᓴᑦ 
ᐅᖃᓪᓚᒋᐊᖅᑐᖅᓯᒪᔪᓂᒃ ᐊᐱᖅᑯᑏᑦ ᐊᒻᒪᓗ ᐅᖃᐅᓯᒃᓴᑦ ᐅᖃᓪᓚᒋᐊᖅᑐᖅᓯᒪᔪᓄᑦ 

ᐅᖃᖅᑎᓄᓪᓗ 
 
ᐊᔾᔨᐅᖏᑦᑑᒐᑉᑕ ᑲᓇᑕᒥ ᐊᒻᒪᓗ ᐊᑐᓂ ᓄᓇᓕᐅᔪᑦ 
ᐊᔾᔨᒌᖏᑦᑑᑕᐅᓪᓗᑎᒃ ᐊᒻᒪᓗ ᐃᖕᒥᓂᒃ 
ᐃᓱᒪᒃᓴᖅᓯᐅᖅᓯᒪᓪᓗᑎᒃ ᖃᓄᖅ 
ᐱᕈᖅᐸᓪᓕᐊᓇᔭᕐᒪᖔᕐᒦᒃ ᑮᓇᐅᔾᔭᒃᓴᕐᓂᒃᑯᑦ. 
 
ᐊᑕᐅᓯᖅ ᑕᒪᐃᓐᓄᑦ ᓈᒻᒪᒋᐅᓇᔭᖅᑐᖅ 
ᐊᑑᑎᖃᕈᓐᓃᖅᑐᖅ. 
 
ᐱᓕᕆᐊᖑᔪᑦ ᐊᑐᐊᒐᖏᑦ ᐋᖅᑭᒃᓱᖅᑕᐅᓯᒪᔭᕆᐊᓖᑦ 
ᓄᓇᓖᑦ ᐃᓱᒪᒋᔭᐅᓗᑎᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᓄᓇᓕᖕᓂ 
ᖃᐅᔨᒪᔭᐅᓂᕆᔭᐅᔪᑦ. 
 
ᐆᒃᑐᒥᐊᕈᓐᓇᕐᓂᖅ ᐊᒻᒪᓗ ᓇᖕᒥᓂᖅᑖᖅᑐᕋᓱᖕᓂᖅ 
ᐱᒻᒪᕆᐅᔪᖅᑕᐅᖅ.  ᐊᔾᔨᒋᖏᑦᑑᑕᐅᔪᑦ 
ᐱᒡᒍᔭᐅᔾᔪᐊᖃᑎᒌᒍᓐᓇᕐᒪᑕ ᐊᒻᒪᓗ 
ᐱᓕᕆᖃᑎᒌᒍᓐᓇᕆᑉᓗᑎᒃ. 
 
ᐅᒃᐱᖅᑐᓕᕆᓂᖅ ᓴᖅᑭᒻᒪᑦ ᐃᓕᖅᑯᓯᑐᖃᖅᐳᑦ 
ᐊᓯᐅᔨᕙᓪᓕᐊᓕᓚᐅᖅᓯᒪᔭᖅᐳᑦ ᐱᒻᒪᕆᐅᑎᑕᖅᐳᓪᓗ - 
ᐃᓗᓕᖃᕈᓐᓃᓚᐅᖅᑐᒍᑦ ᐃᓕᖅᑯᓯᑐᖃᖅᐳᑦ 
ᐊᑐᖁᔭᐅᔪᓐᓃᕐᒪᑦ. 
 
ᖃᐅᔨᒪᔪᒍᑦ ᐱᕈᖅᐹᓪᓕᕈᓐᓇᕋᑉᑕ ᖃᑉᓗᓈᓂᖔᖅᑐᒃᑯᑦ, 
ᑭᓯᐊᓂ ᐃᓚᐅᖃᑕᐅᑎᑦᑎᔭᕆᐊᖃᖅᑐᒍᑦ ᐃᓄᐃᑦ 
ᐊᒃᓱᕉᑎᒋᔭᖏᓐᓂᒃ. 
 
ᑐᓐᖓᕕᖃᕆᐊᖃᖅᑐᒍᑦ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑎᒋᔪᒪᔭᑉᑎᓐᓄᑦ. 

 
ᐃᓄᐃᑦ ᖃᐅᔨᒪᔭᑐᖃᖏᑦ ᓯᕗᓪᓕᖅᐸᐅᑎᑕᐅᔭᕆᐊᓖᑦ. 
 
ᒪᒃᑯᒃᑐᑦ ᐃᓚᐅᖃᑕᐅᓂᖃᕆᐊᖃᖅᑐᑦ ᐸᕐᓇᒍᑕᐅᔪᓂᒃ. 
 
ᑮᓇᐅᔭᑦ ᖃᑉᓗᓈᑦ ᓄᓇᖏᓐᓄᑦ 
ᐊᑐᖅᑕᐅᕙᓪᓕᐊᓗᐊᖅᑐᑦ. 
 
ᐱᓕᕆᔨᑖᒃᑲᓐᓂᕆᐊᖃᓪᓚᕆᒃᑐᒍᑦ ᐊᒥᓱᓂᒃ ᓄᓇᓕᖕᓂᒃ 
ᑭᓯᐊᓂ ᐃᓄᐃᑦ ᑎᒍᓯᕙᓪᓕᐊᖏᒻᒪᑕ ᐱᓕᕆᐊᓂᒃ. 
 
ᐃᓄᐃᑦ ᓇᖕᒥᓂᖁᑎᖏᑦ ᓇᒧᑦ 
ᐃᑲᔪᖅᑕᐅᕝᕕᒃᓴᖃᔮᖏᒻᒪᑕ. 
 
ᐳᓚᕋᖅᑐᓕᕆᓂᖅ ᐅᖃᐅᓯᐅᖅᑲᐅᖕᒪᑦ 
ᐱᒻᒪᕆᐅᑎᑕᐅᓪᓗᓂ ᑮᓇᐅᔾᔭᒃᓴᕈᑎᒃᑯᑦ ᑭᓯᐊᓂ 
ᐃᑲᔪᖅᑑᑎᒥᒃ ᐱᑕᖃᖅᑑᔭᖏᑦᑐᖅ. 
 
ᒪᒃᑯᒃᑐᑦ ᐃᓚᐅᖃᑕᐅᓂᖃᕆᐊᖃᖅᑐᑦ 
ᑮᓇᐅᔭᒃᓴᒃᓴᕋᓱᖕᓂᒃᑯᑦ ᐸᕐᓇᐅᑎᑉᑎᓐᓄᑦ. 
 
ᒪᒃᑯᒃᑐᑦ ᐊᒃᓱᕉᑎᒋᔭᖏᑦ ᐱᒻᒪᕆᐅᑎᑕᖏᑦ ᐊᔾᔨᐅᖏᓛᑦ 
ᐊᖓᔪᖅᑳᖏᓐᓄᑦ ᐊᓈᓇᑦᑎᐊᒃᑯᖏᓐᓄᓪᓗ 
ᐊᑖᑖᑦᑎᐊᖏᓐᓄᓪᓗ? 

ᑕᓪᓕᒻᒥᖅ ᐅᑉᓛᒃᑯᑦ: 
 
ᓄᓇ 
 
(ᑕᑯᓗᒍ “ᐊᓯᔾᔨᑐᐃᓐᓇᕆᐊᓕᒃ ᒪᓕᒃᑕᒃᓴᖅ,” ᒪᒃᐱᒐᖅ 7-
9-ᒧᑦ, ᐊᒻᒪᓗ ᑲᑎᒪᕐᔪᐊᖅᑐᓂᒃ “ᐅᖃᓕᒫᒐᖅ” ᐃᓚᖓ 3) 

ᐅᖃᓪᓚᒋᐊᖅᑐᖅᓯᒪᔪᑦ: 
 
ᔭᐃᒪᓯ ᐃᑦᑐᓗ, ᓄᓇᕗᑦ ᑐᓐᖓᕕᒃᑯᓐᓂᖔᖅᑐᖅ, 
ᐃᖃᓗᒃᑑᑦᑎᐊᕐᒥᐅᑕᖅ. 
 
ᑕᐃᕕᑎ ᐊᓚᕋᓚᒃ, ᑭᕙᓪᓕᕐᒥ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓂᖔᖅᑐᖅ, ᐊᕐᕕᐊᑦ 
 
ᐃᑦ ᒥᑭᓇ, ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᓐᓂᖔᖅᑐᖅ, 
ᐃᖃᓗᖕᓂ 

 
ᖃᓄᖅᑑᕈᑎᒃᓴᖅ ᓄᓇᒥ 

ᐅᖃᓪᓚᒋᐊᖅᑐᖅᓯᒪᔪᓂᒃ ᐊᐱᖅᑯᑏᑦ ᐊᒻᒪᓗ ᐅᖃᐅᓯᒃᓴᑦ ᐅᖃᓪᓚᒋᐊᖅᑐᖅᓯᒪᔪᓄᑦ 
ᐅᖃᖅᑎᓄᓪᓗ 

ᓄᓇᕗᒥ ᓄᓇ ᐱᕚᓪᓕᕈᑕᐅᔪᓐᓇᑦᑎᐊᖅᑐᖅ.  ᐃᓄᐃᑦ 
ᓂᕈᐊᖅᖠᓚᐅᖅᑐᑦ ᓄᓇᒥᓂᒃ ᑕᒪᓐᓇ ᐃᓱᒪᒋᑉᓗᒍ. 
 
ᒐᕙᒪᑐᖃᒃᑯᑦ ᒪᓕᒐᖓ ᐋᖅᑭᒃᓱᖅᑕᐅᓚᐅᖅᑐᖅ 
ᓅᑉᐸᓪᓕᐊᔪᓐᓇᖁᑉᓗᑕ ᖃᑉᓗᓈᑦ ᐃᓕᖅᑯᓯᖏᓐᓄᑦ 
ᐊᒻᒪᓗ ᐊᒃᑐᖅᑕᐅᓂᖃᖅᓯᒪᔪᒍᑦ ᑕᒪᑐᒧᖓ ᒪᓕᒐᕐᒧᑦ 
 
ᓄᓇ ᐱᕚᓪᓕᕈᑕᐅᔪᓐᓇᖅᑐᖅ ᓄᓇᕗᒥ ᑭᓯᐊᓂ 
ᖃᔨᒪᔭᖃᓗᐊᖏᓐᓂᕐᒧᑦ ᐱᔪᓐᓇᕐᓂᓗᒃᑖᕐᒥᒃ 
ᐱᔪᓐᓇᐃᓕᓯᒪᖃᑦᑕᕋᑉᑕ. 
 
50% ᑐᐃᓐᓇᖅ ᓂᕿ ᓄᓇᒥᖔᓕᖅᑐᖅ. 
 
ᐱᕙᓪᓕᐊᔪᓕᕆᓂᕐᒧᑦ ᑐᓴᒐᒃᓴᑦ ᐊᒥᒐᕐᒪᑕ -  ᒐᕙᒪᒃᑯᑦ 
ᐃᑲᔪᖅᑐᐃᒃᑲᓐᓂᕆᐊᓖᑦ. 
 
ᐃᑲᔪᖅᑕᐅᓯᒪᑦᑎᐊᖅᑐᒍᑦ ᕿᓯᓕᕆᓂᒃᑯᑦ.  ᖃᑉᓗᓈᑦ 
ᓄᓇᖓᓐᓂ ᐃᑲᔪᖅᑕᐅᓯᒪᑦᑎᐊᖅᑐᑦ ᒥᓕᔭᓐᑖᓚᓕᖕᓂᒃ 
ᑳᓐᑐᕌᒃᓂᒃ ᑲᒪᑎᑕᐅᕙᖕᒪᑕ. 
 
ᐃᓄᐃᑦ ᖃᐅᔨᒪᑐᖃᖏᑦ ᐃᓕᓐᓂᐊᕈᑎᒋᔪᓐᓇᖅᑕᖅᐳᑦ 
ᖃᓄᖅ ᐱᕙᓪᓕᐊᔪᓕᕆᓂᖅ ᑲᔪᓯᓂᖃᕋᔭᕐᒪᖔᑦ ᓄᓇᕗᒥ. 
 
ᐱᕙᓪᓕᐊᔪᖃᕈᓐᓇᖅᑐᖅ ᓇᓂᑐᐃᓐᓇᑦᑎᐊᖅ ᓄᓇᕐᔪᐊᕐᒥ 
ᓂᐅᕕᕈᒪᔪᑦ ᑕᐃᒪᐅᖕᒪᑕ ᑭᓯᐊᓂ ᑕᒫᓂᓕ 
ᐃᓕᖅᑯᓯᑐᖃᒃᑯᑦ ᑐᓐᖓᕕᒋᓗᒍ ᓄᓇ ᐊᔾᔨᐅᖏᑦᑐᒥᒃ 
ᐱᖃᕋᑉᑕ. 

ᐊᑉᖁᑎᑦ - ᓱᕐᓗ ᒫᓂᑐᐸᒥ ᑭᕙᓪᓕᕐᒧᑦ - 
ᐃᑲᔫᑕᐅᔪᓐᓇᖅᑐᑦ ᐱᕙᓪᓕᐊᑎᑦᑎᓂᕐᒧᑦ 
ᐅᔭᕋᖕᓂᐊᕐᕕᖕᓂᒃ ᐊᒻᒪᓗ ᐳᓚᕋᖅᑐᓕᕆᓂᕐᒥᒃ. 
 
ᐃᓄᐃᑦ ᐱᓕᕆᖃᑎᒌᒃᑐᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ 
ᑕᑯᔮᖏᑕᒃᑲ.  ᑕᒪᒃᑯᐊ ᑭᒡᓕᖃᕐᕕᐅᔪᑦ 
ᓇᑲᑎᕆᐊᖃᖅᑕᖅᐳᑦ. 
 
ᓄᓇᑖᕐᓂᕐᒧᑦ ᐊᖏᕈᑎᓕᐊᑦ ᐱᐊᓂᒃᑕᐅᖕᒪᑕ ᓄᓇᒋᔭᖅᐳᑦ 
ᑲᑕᒃᐸᓪᓕᐊᓕᓚᐅᖅᑐᑦ ᐱᕈᖅᐸᓪᓕᐊᖏᖔᖅᖢᑎᒃ. 
 
ᐊᖏᖃᑎᖃᕋᓱᐊᖄᖓᑦᑕ ᐅᔭᕋᖕᓂᐊᕐᕕᖕᓂᒃ ᐃᓄᐃᑦ 
ᐱᓕᕆᐊᒃᓴᖅᑖᕈᓐᓇᖁᑉᓗᒋᑦ ᐱᓕᕆᔨᑖᖃᑦᑕᕆᐊᓖᑦ 
ᑕᒪᐃᓐᓂᒃ ᓄᓇᓕᖕᓂᒃ ᓄᓇᓕᖕᓂᒃ 
ᐃᓚᐃᓐᓇᖏᓐᓂᐅᖏᑦᑐᖅ. 
 
ᐃᓄᐃᑦ ᓇᖕᒥᓂᖏᑦ ᐃᑲᔪᖅᑐᖅᑕᐅᒃᑲᓐᓂᕆᐊᓖᑦ. 
 
ᖃᓄᖅ ᐊᔾᔨᒋᒃᑎᑦᑎᔪᓐᓇᖅᐱᑕ 
ᐱᓕᕆᐊᒃᓴᖅᑖᕆᐊᖃᕐᓂᕐᒧᑦ ᐊᒻᒪᓗ 
ᒥᐊᓂᖅᓯᔭᕆᐊᖃᕐᓂᕐᒧᑦ ᓄᓇᑉᑎᓐᓂᒃ? 
 
ᐅᑉᓗᒥ ᓂᐱᖃᕈᓐᓇᑦᑎᐊᖅᑐᒍᑦ ᖃᓄᖅ ᐱᕙᓪᓕᐊᓂᖅ 
ᑲᔪᓯᓂᖃᕆᐊᖃᕐᒪᖔᑦ - ᓂᐱᖃᕈᓐᓇᖅᑐᒍᑦ ᐊᑐᕐᓗᒍ 
ᐃᓄᐃᑦ ᐊᒃᑐᖅᑕᐅᓂᖃᕋᔭᕐᓂᖏᓐᓄᑦ ᐱᕙᓪᓕᐊᔾᔪᑎᒃᓴᑦ 
ᐊᖏᕈᑎᓕᐊᑦ. 
 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕈᓐᓇᕆᐊᓖᑦ ᑭᓯᐊᓂ 
ᐊᔪᓕᖅᓯᒪᔪᒍᑦ ᖃᓄᖅ ᐱᓕᕆᐊᖑᓇᔭᕐᒪᖔᑦ. 

ᑕᓪᓕᒻᒥᖅ ᐅᑉᓗᒃᑯᑦ: ᐅᖃᓪᓚᒋᐊᖅᑐᖅᓯᒪᔪᑦ: 
ᐅᖃᐅᓯᒃᓴᖅ II: ᐃᓄᐃᑦ 
 
(ᑕᑯᒋᐊᕐᓗᒍ “ᐊᓯᔾᔨᑐᐃᓐᓇᕆᐊᓕᒃ ᒪᓕᒃᑕᒃᓴᖅ”, ᒪᒃᐱᒐᖅ 
10-14-ᒧᑦ, ᐊᒻᒪᓗ ᑲᑎᒪᕐᔪᐊᖅᑐᑦ “ᐅᖃᓕᒫᒐᖓ, ᐃᓚᖓ 
4, 5, ᐊᒻᒪᓗ 6.) 

ᐃᐳᕌᒻ ᑕᕐᕋᓕᒃ, ᒐᕙᒪᒃᑯᑦ ᐋᓐᓂᐊᕐᓂᓕᕆᔨᒃᑯᖏᓐᓂᒃ 
ᐃᓄᓕᕆᔨᒃᑯᓐᓂᓗ, ᐃᖃᓗᐃᑦ 
 
ᐃᔭᓐ ᕉᔅ, ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᓐᓂᒃ, 
ᐃᖃᓗᖕᓂ 
 
ᐲᑦᑐᕆᔅ ᐴᕐᕼᐅᑦ, ᖁᕐᓗᖅᑐᖅ 
 
ᓗᐊᕋ ᖃᐅᒻᒪᒃ, ᑭᕙᓪᓕᕐᒥ ᐱᕙᓪᓕᐊᑎᑦᑎᓂᕐᒧᑦ 
ᑲᑐᔾᔨᖃᑎᒌᒃᑯᓐᓂᖔᖅᑐᖅ, ᑲᖏᖅᖠᓂᕐᒥ 

 
ᐃᓄᐃᑦ 

ᐅᖃᐅᓯᒃᓴᖅ 1: ᐃᓕᓐᓂᐊᕐᓂᖅ, ᐃᓕᓐᓂᐊᒃᑲᓐᓂᕐᓂᖅ 
ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᖅ - ᐱᔾᔪᑕᐅᔪᑦ 
ᐅᖃᐅᓯᒃᓴᓪᓗ 

ᐅᖃᐅᓯᒃᓴᖅ 2: ᐱᖁᑎᑦ  ᐃᑲᔪᖅᑐᖅᑕᐅᖁᑉᓗᒋᑦ 
ᐃᓅᖃᑎᒌᖕᓂᕐᒧᑦ ᐱᕙᓪᓕᐊᔾᔪᑎᑦ ᐊᒻᒪᓗ ᐱᓕᕆᐊᑦ - 
ᐱᔾᔪᑕᐅᔪᑦ ᐅᖃᐅᓯᒃᓴᓪᓗ 

ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᕐᕖᑦ - ᒪᕐᕉᒃ 
ᐱᖓᓱᓪᓘᓐᓃᑦ 
 
ᓯᕗᓂᒃᓴᒧᑦ ᑮᓇᐅᔭᑦ ᐃᓕᔭᐅᑦᑎᐊᖅᓯᒪᔭᕆᐊᓖᑦ 
ᐃᓕᓐᓂᐊᒃᑲᓐᓂᕈᑎᒃᓴᓄᑦ ᑕᒪᐃᓐᓄᑦ ᒐᕙᒪᒃᑯᓐᓂᖔᕐᓗᑎᒃ 
ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (ᑮᓇᐅᔭᓪᓗ 
ᓄᓇᖃᖅᑳᖅᓯᒪᔪᓄᑦ ᑐᕌᖓᔪᑦ). 
 
ᑐᓗᖅᑕᕐᕖᑦ ᐱᔭᕐᓗᒋᑦ ᐃᓕᓐᓂᐊᒃᑲᓐᓂᕈᒪᓂᕐᒧᑦ - 
ᐃᓕᑕᕆᔭᐅᔾᔪᑏᑦ, ᓂᕈᐊᖅᖠᕈᓐᓇᕐᓂᖅ ᓇᓂ 
ᐃᓕᓐᓂᐊᕋᔭᕐᓂᕐᒧᑦ, ᑮᓇᐅᔭᖅᑖᕐᓂᖅ 
ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐊᔭᐅᖅᑐᖅᑕᐅᒃᑲᓐᓂᕐᓗᑎᒃ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᓐᓇᕈᑏᑦ. 
 
ᐃᓕᑕᖅᓯᓂᖅ ᑕᒪᕐᒥᒃ ᐱᓕᕆᐊᑦ ᓄᓇᓕᖕᓂ 
ᐱᒻᒪᕆᐅᓂᖏᓐᓄᑦ ᐊᒃᓱᕉᑕᐅᓂᖏᓐᓄᓪᓗ. 
 
ᐱᑕᖃᕆᐊᓕᒃ ᐊᒃᓱᕉᑕᐅᔪᓂᒃ 
ᐃᓕᑕᕆᔭᐅᔾᔪᑎᑖᕈᑕᐅᔪᓐᓇᖅᑐᓂᒃ ᓄᓇᒥ 
ᑮᓇᐅᔭᒃᓴᕐᓂᕐᒧᑦ ᐃᓕᓐᓂᐊᕈᑎᓂᒃ. 
 
ᐃᓚᐅᖃᑕᐅᑎᓪᓗᒋᑦ ᒪᒃᑯᒃᑐᑦ ᐅᖃᖃᑎᒌᖕᓂᕐᒥ ᐊᒻᒪᓗ 
ᑲᑎᒪᔪᓂᒃ ᑕᑯᔪᓐᓇᖁᑉᓗᒋᑦ ᐊᔾᔨᒌᖏᑦᑑᑕᐅᔪᓂᒃ 
ᓄᓇᕗᒥᖔᖅᑐᓂᒃ.  ᓄᑕᖅᑲᑦ ᐊᓯᐅᔨᕙᓪᓕᐊᔪᑦ ᓄᓇᒧᑦ 
ᐊᔪᖏᓐᓂᕆᐊᔭᐅᔪᓂᒃ. 
ᐅᖃᐅᓯᒃᓴᖅ 1: ᐃᓕᓐᓂᐊᕐᓂᖅ, ᐃᓕᓐᓂᐊᒃᑲᓐᓂᕐᓂᖅ 
ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᖅ - ᐱᔾᔪᑕᐅᔪᑦ 
ᐅᖃᐅᓯᒃᓴᓪᓗ 

ᐃᓄᐃᑦ ᐃᓅᑦᑎᐊᖅᐸᑕ - ᓄᓇᓖᑦ ᐊᐅᓪᓛᑦᑎᐊᕋᔭᖅᑐᑦ - 
ᑮᓇᐅᔾᔭᒃᓴᕐᓂᕐᓗ ᐱᕈᖅᐸᓪᓕᐊᑦᑎᐊᕐᓗᓂ. 
 
ᐃᒡᓗᓕᕆᓂᖅ 
 
ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᓕᕆᓂᖅ 
ᓴᖅᑭᔮᑦᑎᐊᕆᐊᓕᒃ. 
 
ᐱᓐᖑᐊᕐᕕᖃᑦᑎᐊᕆᐊᓕᒃ ᐊᒻᒪᓗ ᖃᓄᖅᑑᕈᑎᒃᓂ 
ᐱᖃᑦᑎᐊᕆᐊᓕᒃ. 
 
ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐱᓕᕆᕝᕕᒃᑖᑦᑎᐊᕆᐊᓕᒃ. 
 
ᐃᓕᓐᓂᐊᕐᑐᓕᕆᓂᕐᒧᑦ ᐋᓐᓂᐊᖅᑐᓕᕆᓂᕐᒧᓪᓗ 
ᐱᓕᕆᕝᕕᒃᑖᑦᑎᐊᕆᐊᓕᒃ. 
 
ᐱᑕᖃᕆᐊᖃᓕᖅᑐᖅ ᓱᓇᖑᖅᓴᓂᕐᒧᑦ ᐃᓕᓐᓂᐊᕐᕕᒃᓴᒥᒃ. 
 
ᐃᒪᕐᒥᐅᑕᓕᕆᓂᕐᒧᑦ ᐱᖁᑎᓂᒃ ᐱᑕᖃᒃᑲᓐᓂᕆᐊᓕᒃ. 
 
ᐃᓂᐃᑦ ᐃᓕᖅᑯᓯᑐᖃᖏᓐᓂᒃ ᐃᓕᓐᓂᐊᕐᕕᖕᒥᒃ 
ᐱᑕᖃᕆᐊᖃᓕᖅᑐᖅ. 
 
ᐱᖁᑎᕐᔪᐊᒃᑯᑦ ᐱᑖᖅᑐᖅᑕᐅᔭᕆᐊᓖᑦ ᐱᒻᒪᕆᐅᑎᑕᐅᔪᓄᑦ 
ᐊᒃᓱᕈᕐᓇᖅᑑᓕᖃᑦᑕᖅᑐᑦ - ᓄᓇᓕᖕᓂ ᖃᐅᔨᒪᔭᐅᔪᑦ  
ᐅᖃᐅᓯᒃᓴᖅ 2: ᐱᖁᑎᑦ  ᐃᑲᔪᖅᑐᖅᑕᐅᖁᑉᓗᒋᑦ 
ᐃᓅᖃᑎᒌᖕᓂᕐᒧᑦ ᐱᕙᓪᓕᐊᔾᔪᑎᑦ ᐊᒻᒪᓗ ᐱᓕᕆᐊᑦ - 
ᐱᔾᔪᑕᐅᔪᑦ ᐅᖃᐅᓯᒃᓴᓪᓗ 

ᐅᖃᐅᓯᒃᓴᖅ 1: ᐃᓕᓐᓂᐊᕐᓂᖅ, ᐃᓕᓐᓂᐊᒃᑲᓐᓂᕐᓂᖅ 
ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᖅ - ᐱᔾᔪᑕᐅᔪᑦ 
ᐅᖃᐅᓯᒃᓴᓪᓗ 
 
ᓄᓇᓕᕆᓂᖅ ᐊᒻᒪᓗ ᑎᑎᕋᖅᑎᐅᓂᕐᒧᑦ ᐃᓕᓐᓂᐊᕈᑏᑦ 
ᐱᑕᖃᕆᐊᓖᑦ ᐃᓕᓐᓂᐊᕐᕕᒡᔪᐊᕐᒥ 
 
ᐃᓕᓐᓂᐊᒃᑲᓐᓂᕐᓂᖅ ᐊᒻᒪᓗ ᐃᓕᓐᓂᐊᕐᓂᖅ ᑕᒪᐃᓐᓄᑦ. 
 
ᐃᓕᖅᑯᓯᑐᖃᑎᒍᑦ ᐃᓕᓐᓂᐊᕐᓂᖅ/ᐱᒋᐅᖅᓴᓂᖅ - 
ᑕᒪᓐᓇ ᐃᓕᓐᓂᐊᕐᕕᖕᓄᑦ ᐊᑐᓕᖅᑕᐅᔭᕆᐊᓕᒃ. 
 
ᓇᖕᒥᓂᖅᑖᖅᑐᕐᓂᕐᒧᑦ ᓄᓇᓕᕆᓂᕐᒧᓪᓗ 
ᐃᓕᓐᓂᐊᕈᑎᖃᕆᐊᓕᒃ. 
 
ᓄᓇᕗᒥ ᐃᓕᓐᓂᐊᕐᓂᕐᒧᑦ ᐃᒪᓐᓈᖅᑐᐃᔨᖃᕆᐊᓕᒃ 
ᐅᖃᐅᔾᔨᔨᒥᒃ ᐊᒻᒪᓗ ᐆᒃᑐᑎᒃᓴᑦᑎᐊᕙᖕᓂᒃ ᐱᖃᕐᓗᓂ. 
 
ᐃᓕᑕᕆᔭᐅᔾᔪᑎᑖᕈᑎᓂᒃ ᐱᑕᖃᑦᑎᐊᕆᐊᓕᒃ ᐊᒻᒪᓗ 
ᐅᖃᐅᓯᒃᑯᑦ ᖃᐅᔨᓴᖅᑕᐅᔪᓐᓇᕐᓗᑎᒃ ᐊᔾᔨᒌᒃᑎᑦᑎᓂᖅ 
ᐃᓱᒪᒋᓗᒍ. 

ᐊᑐᖅᑕᐅᖏᓗᐊᖃᑦᑕᕐᒪᑕ ᒪᓕᒐᕐᓂᒃ 
ᐱᕙᓪᓕᐊᑎᑦᑎᓂᕐᒧᑦ. 

ᑕᓪᓕᒻᒥᖅ ᐅᓐᓄᒃᑯᑦ: 
 
ᓂᕆᓪᓗᑎᒃ, ᖃᐃᖁᔭᐅᓯᒪᔪᑦ ᐅᖃᓪᓚᒃᖢᑎᒃ 
ᐊᒻᒪᓗ ᐃᒻᖏᖅᑐᖃᕈᓘᔭᖅᖢᓂ 
 
ᑲᑎᒪᔭᖅᑐᖅᑐᑦ ᓂᕆᑎᑕᐅᓚᐅᖅᑐᑦ ᓯᓂᒃᑕᕐᕕᖕᒥ. 
 
ᐅᖃᓪᓚᒃᑎᐅᓚᐅᖅᑐᖅ ᒋᓚᓐ ᒪᑭᓖᓐ, ᒪᓕᒐᓕᐅᖅᑎ, 
ᖃᒪᓂ’ᑐᐊᕐᒧᑦ, ᐊᒻᒪᓗ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 
ᓄᓇᓕᖕᓂ ᓴᓐᖏᓂᖅᑖᖅᑎᑦᑎᓂᕐᒧᑦ ᐊᒻᒪᓗ 
ᐃᑯᐱᒡᕕᓕᕆᔨᒃᑯᓐᓄᑦ. 

ᒋᓚᓐ ᒪᑭᓖᓐ ᐅᖃᐅᓯᖃᓚᐅᖅᑐᖅ ᑲᑎᒪᔨᕋᓛᑦ 
ᐱᓕᕆᐊᒃᓴᖏᓐᓂᒃ ᐊᒻᒪᓗ ᐅᖃᐅᓯᖃᖅᖢᓂ 
ᓴᓐᖏᒃᑎᒃᑲᓐᓂᕆᐊᖃᕐᒪᑕ ᓇᖕᒥᓂᓖᑦ ᓄᓇᕗᒥ 
ᑮᓇᐅᔾᔭᒃᓴᖅᑐᓕᕆᓂᕐᒧᑦ. 
 
ᐃᒻᖏᖅᑎ, ᐃᒻᖏᐅᓯᐅᖅᑎ ᐊᒻᒪᓗ ᐃᔪᖅᓵᕆᔨ ᓴᕐᓕ 
ᐸᓂᒍᓂᐊᖅ ᑲᖏᖅᖠᓂᕐᒥᐅᑕᖅ ᐃᒻᖏᕈᓘᔭᓕᓚᐅᖅᑐᖅ. 

ᐃᒻᖏᖅᑎ ᖃᐅᔨᒪᔭᐅᑦᑎᐊᖅᑐᖅ ᑲᖏᖅᖠᓂᕐᒥᐅᑕᖅ ᓴᕐᓕ ᐸᓂᒍᓂᐊᖅ (ᓴᐅᒥᖅᖠᕐᒦᑦᑐᖅ) ᐊᒻᒪᓗ ᕿᑎᕐᒥᐅᑦ 
ᑯᐊᐸᕇᓴᒃᑯᑦ ᐊᖓᔪᖅᑳᖓ ᓴᕐᓕ ᓚᐃᔪ ᐃᒡᓚᖅᑎᑦᑎᕈᓘᔭᓚᐅᖅᑐᑦ ᖃᐃᓯᒪᔪᓂᒃ ᑕᓪᓕᒻᒥᕐᒥ ᓂᕆᔪᓂᒃ ᐅᓐᓄᒃᑯᑦ. 

ᓴᓇᑦᑕᐃᓕᐊᕈᓯᖅ ᐅᑉᓛᒃᑯᑦ: 
  
ᐅᖃᐅᓯᒃᓴᓕᐊᖅ III: ᓄᓇᓕᖕᓂ ᑮᓇᐅᔾᔭᒃᓴᕈᑎᑦ 
 
(ᑕᑯᓗᒍ “ᐊᓯᔾᔨᑐᐃᓐᓇᕆᐊᓕᒃ ᒪᓕᒃᑕᒃᓴᖅ”, ᒪᒃᐱᒐᖅ 
15-19-ᒧᑦ, ᑲᑎᒪᕐᔪᐊᖅᑐᑦ “ᐅᖃᓕᒫᒐᖓ,” ᐃᓚᖓ 7, 8, 
ᐊᒻᒪᓗ 9.) 

ᐅᖃᓪᓚᒃᑎᐅᔪᑦ: 
 
ᐊᓐᑐᕆᔭ ᑕᕕ, ᓄᓇᕗᒥ ᓴᓇᓐᖑᐊᖅᑎᓄᑦ ᒥᖅᓱᖅᑎᓄᑦ 
ᑲᑐᔾᔨᖃᑎᒌᓂᖔᖅᑐᖅ, ᑲᖏᖅᖠᓂᖅ. 
 
ᑎᐅᕆᓐ ᕕᓕᓐ, ᒐᕙᒪᒃᑯᑦ ᓄᓇᓕᕆᔨᒃᑯᖏᓐᓂᖔᖅᑐᖅ, 
ᑲᖏᖅᖠᓂᖅ 
 
ᔪᐊᓂ ᐃᑭᓪᓗᐊᖅ, ᐃᒃᓯᕙᐅᑕᖅ, ᕿᑭᖅᑖᓘᑉ 
ᐅᒪᔪᓕᕆᔨᒃᑯᖏᑦᑕ ᑲᑎᒪᔨᖏᓐᓄᑦ. 

 
ᓄᓇᓕᖕᓂ ᑮᓇᐅᔾᔭᒃᓴᕈᑎᒃᓴᑦ 

ᐅᖃᐅᓯᒃᓴᖅ 1: ᑲᑎᑦᑎᓂᖅ ᓄᓇᓕᖕᓂ ᐱᓕᕆᕝᕕᖕᓂᓗ ᐅᖃᐅᓯᒃᓴᖅ 2: ᑎᒥᐅᔪᑦ ᐱᕙᓪᓕᐊᔾᔪᑎᖏᑦ ᓄᓇᓕᖕᓂ 
ᓄᓇᓖᑦ ᐱᓕᕆᔪᒪᓂᖃᕆᐊᓖᑦ ᐊᒻᒪᓗ ᖃᓄᖅᑑᕈᑎᒋᔪᒪᔭᕐᒥᓂᒃ 
ᓇᖕᒥᓂᖅ ᐱᕙᓪᓕᐊᑎᑦᑎᓗᑎᒃ, ᑭᓯᐊᓂ ᑕᒪᒃᑯᐊ ᖃᓄᖅᑑᕈᑎᒃᓴᑦ 
ᐊᖏᓂᖅᓴᓄᑦ ᐱᕚᓪᓕᕈᑎᒃᓴᓄᑦ ᐊᒃᑐᐊᓂᖃᕆᐊᓖᑦ ᓄᓇᓕᖕᓂ 
ᐊᕕᒃᑐᖅᓯᒪᔪᓂᒃ ᐊᒻᒪᓗ ᓄᓇᕗᒥ. 
 
ᓴᖅᑭᑎᑦᑎᓂᖅ ᓄᓇᓕᖕᓂ ᐊᒃᓱᕉᑕᐅᔪᓂᒃ ᐊᒻᒪᓗ 
ᐱᕈᖅᐸᓪᓕᐊᑎᑦᑎᓂᖅ ᓄᓇᓕᖕᓂ ᓴᓐᖏᒃᑎᒍᑎᓂᒃ. 
 
ᐊᑐᓕᖅᑎᕆᓂᖅ ᓴᖅᑭᔮᓕᐊᓂᒃᑐᓂᒃ ᖃᓄᖅᑑᕈᑎᓂᒃ. 
 
ᓄᓇᓖᑦ ᓇᖕᒥᓂᖏᑦ ᐃᑲᔪᖅᑐᖅᑕᐅᒃᑲᓐᓂᕆᐊᓖᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᓴᓂᒃ ᐃᓕᓐᓂᐊᖅᑎᑦᑎᒃᑲᓐᓂᕆᐊᓖᑦ. 
 
ᓄᓇᓖᑦ ᑐᓗᖅᑕᕐᕕᖃᓕᖃᑦᑕᖅᑐᑦ ᐊᖏᔪᓂᒃ ᓄᓇᓕᖕᓂᒃ 
ᐅᖓᓯᒃᓴᓗᐊᒧᑦ, ᐃᓕᓐᓂᐊᕈᑎᓂᒃ ᐊᒥᒐᖅᓴᓗᐊᒧᑦ, 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᑮᓇᐅᔭᑦ ᐊᑐᐃᓐᓇᐅᖏᓐᓂᖏᓐᓄᑦ. 
 
ᓄᓇᓕᖕᓂ ᐃᓄᐃᑦ ᐃᓚᐅᒃᑲᓐᓂᕆᐊᓖᑦ ᓄᓇᕗᒥ ᓇᖕᒥᓂᓕᖕᓄᑦ 
ᐃᑲᔫᑎᒃᑯᑦ ᐊᒻᒪᓗ ᐅᒃᑯᐃᖔᖁᑉᓗᒍ ᐊᒻᒪᓗ 
ᐊᑐᖅᑕᐅᒃᑲᓐᓂᖃᑦᑕᖁᑉᓗᒍ. 
 
ᓇᓗᓇᐃᔭᐃᔭᕆᐊᓖᑦ ᐊᔪᖏᓐᓂᕆᔭᐅᔪᓂᒃ ᓄᓇᓕᖕᓂᒃ. 
 
ᒐᕙᒪᒃᑯᑦ ᓂᐅᕕᖅᐸᓪᓕᐊᔭᖏᑦ ᓇᖕᒥᓂᓕᖕᓂᖔᕆᐊᓖᑦ 
ᓄᓇᓕᖕᓂ. 
 
ᓴᖅᑭᑎᑦᑎᔭᕆᐊᓖᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᒃ 
ᐃᑲᔪᖅᑐᐃᔪᓐᓇᖁᑉᓗᒋᑦ ᐃᓕᓐᓂᐊᖅᑎᑦᑎᔪᓐᓇᖁᑉᓗᒋᓪᓗ. 
 
ᐃᓕᑕᖅᓯᓂᖅ ᐊᒻᒪᓗ ᐃᑲᔪᖅᑐᐃᓂᖅ ᓄᓇᒥᖔᖅᑐᓂᒃ 
ᑮᓇᐅᔾᔭᒃᓴᕈᑎᓂᒃ. 
 
ᐊᔭᐅᖅᑐᐃᒋᐊᓖᑦ ᓄᓇᓕᖕᓂ ᒥᖅᓱᖅᑎᓂᒃ ᓴᓇᓐᖑᐊᖅᑎᓂᒃ. 
 
ᐊᓯᔾᔩᔭᕆᐊᓖᑦ ᓴᓇᓂᕐᒧᑦ ᐊᑐᐊᒐᕐᓂᒃ ᐊᑑᑎᖃᓕᖁᑉᓗᒋᑦ 
ᓄᓇᕗᒥᐅᓄᑦ. 
 
ᐱᑕᖃᕆᐊᓕᒃ ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᑮᓇᐅᔭᓂᒃ 
ᐊᑐᖅᑕᐅᔪᓐᓇᕋᔭᖅᑐᓂᒃ ᓇᖕᒥᓂᓕᖕᓄᑦ. 

ᐃᑲᔪᖅᑐᐃᓂᖅ ᒥᑭᔪᓂᒃ ᓇᖕᒥᓂᓕᖕᓂᒃ: ᓇᓪᓕᐅᒃᑯᒫᑦ, 
ᐃᑲᔪᖅᑐᐃᓂᕐᒧᑦ ᐃᓕᓐᓂᐊᕈᑎᒃᓴᑦ. 
 
ᐱᕙᓪᓕᐊᑎᑦᑎᓂᖅ ᓄᓇᓕᖕᓂᒃ ᐊᕕᒃᑐᖅᓯᒪᔪᓂᒃ ᖃᕆᑕᐅᔭᒃᑯᑦ 
ᐊᑐᖅᑐᒃᓴᓂᒃ ᐱᖁᑎᓂᒃ ᓈᓴᐃᓂᕐᒧᑦ ᓄᓇᓕᖕᓂ 
ᐱᖁᑎᒋᔭᐅᔪᓂᒃ ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ. 
 
ᓴᖅᑭᑎᑦᑎᓂᖅ ᑎᑭᑎᑦᑎᓂᕐᒧᑦ ᐊᐅᓪᓚᖅᑎᑦᑎᓂᕐᒧᓪᓗ 
ᐱᕙᓪᓕᐊᔾᔪᑎᒃᓴᓂᒃ. 
 
ᓴᖅᑭᑎᑦᑎᓂᖅ ᓂᐅᕕᖅᑎᑦᑎᖃᑦᑕᕐᓂᕐᒧᑦ ᑲᑎᒪᔨᓂᒃ. 
 
ᐱᑕᖃᕐᓂᖅᓴᐅᓗᓂ ᓂᐅᕕᖅᑕᐅᔪᒪᔪᓂᒃ ᑐᑭᓯᒋᐊᕈᑎᓂᒃ 
ᓇᓗᓇᐃᒃᑯᑕᓂᒃ ᓲᕐᓗ ᒥᖅᓱᒐᓄᑦ ᓴᓇᓐᖑᐊᒐᓄᑦ ᐊᒻᒪᓗ ᐃᓄᐃᑦ 
ᓂᕿᖏᓐᓄᑦ. 
 
ᐱᑕᖃᕐᓂᖅᓴᐅᓕᕆᐊᓕᒃ ᓂᐅᕕᖅᑕᐅᔪᒪᔪᓂᒃ ᑐᑭᓯᒋᐊᕈᑎᓂᒃ 
ᒥᑭᔪᓄᑦ ᓇᖕᒥᓂᓕᖕᓄᑦ ᐊᑐᖅᑕᐅᔪᓐᓇᖅᑐᓂᒃ 
ᓴᖅᑭᑎᑦᑎᓂᐊᕐᓗᓂ ᓂᐅᕕᐊᒃᓴᕆᕙᒃᑕᖏᓐᓂᒃ ᖃᓄᖅᑑᕈᑎᓂᒃ. 
 
ᐃᑲᔪᖅᑑᑎᓂᒃ ᐱᑕᖃᒃᑲᓐᓂᕆᐊᓕᒃ ᐊᔾᔨᐅᖏᑦᑐᓄᑦ ᐱᓕᕆᐊᓄᑦ 
ᓲᕐᓗ “2204, ᐊᕐᕌᒍᒋᔭᐅᓗᓂ ᓇᓄᕐᓄᑦ.” 
 
ᐃᓚᕙᓪᓕᐊᓗᒍ ᐃᑲᔪᖅᑑᑕᐅᔪᓐᓇᖅᑐᖅ ᓄᓇᓕᖕᓂ 
ᐱᕙᓪᓕᐊᔪᓕᕆᔨᓄᑦ - ᐃᓕᓐᓂᐊᒃᑲᓐᓂᕈᑎᒃᑯᑦ ᐊᒻᒪᓗ 
ᐱᕙᓪᓕᐊᑎᓪᓗᒍ ᓄᓇᓕᖕᓂ ᐅᔾᔨᕈᓱᓕᖅᑎᑦᑎᔪᓐᓇᕐᓂᖅ. 
 
ᐴᖅᑐᐃᓂᖅ ᐃᓕᖅᑯᓯᑐᖃᖅᑎᒍᑦ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᖑᔪᒪᔪᒃᑯᑦ. 
 
ᐋᖅᑭᒃᓱᑦᑎᐊᕆᐊᖃᖅᑕᖅᐳᑦ ᑲᑐᔾᔨᖃᑎᒋᒋᔭᖅᐳᑦ. 
 
ᑲᑎᑦᑕᕆᐊᓖᑦ ᓄᓇᓕᖕᓂ ᐸᕐᓇᐅᑕᐅᔪᑦ. 
 
 
 
ᑐᓴᐅᒪᖃᑦᑕᐅᑎᓂᖅ ᓴᖅᑭᔮᖏᓗᐊᖅᑐᖅ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪᓗ ᓄᓇᓕᖕᓂ. 

ᒐᕙᒪᒃᑯᑦ ᐃᑲᔪᖅᑐᐃᔭᕆᐊᓖᑦ ᐊᒻᒪᓗ ᐃᓕᓐᓂᐊᖅᑎᑦᑎᓗᑎᒃ 
ᓄᓇᒧᖓᐅᔾᔨᖃᑦᑕᕐᓂᐊᖅᑐᓂᒃ. 
 
ᐊᐅᓪᓚᖅᑎᑦᑎᓂᕐᒧᑦ ᓅᑦᑎᓂᕐᒧᓪᓗ ᐃᑲᔫᓯᐊᒃᓴᑦ. 

ᑮᓇᐅᔭᑦ ᓄᓇᓕᖕᓃᖏᓐᓇᕐᓗᑎᒃ ᑮᓇᐅᔭᖃᕐᕖᑦ ᓄᓇᓕᖕᓂ 
ᐱᕙᓪᓕᐊᑎᓪᓗᒋᑦ, ᓂᐅᕕᖅᐸᒃᑐᑦ ᐅᔾᔨᕈᓱᓕᖅᑎᓪᓗᒋᑦ ᓇᒧᑦ 
ᓅᑉᐸᓪᓕᐊᖕᒪᖔᑖ ᑮᓇᐅᔭᑦ. 

ᓴᓇᑦᑕᐃᓕᐊᕈᓯᖅ ᐅᑉᓗᒃᑯᑦ: 
 
ᐅᖃᐅᓯᒃᓴᓕᐊᖅ IV: ᓄᓇᕗᒥ 
ᑮᓇᐅᔭᒃᓴᕈᑕᐅᕙᒃᑐᖅ 
 
(ᑕᑯᓗᒍ “ᐊᓯᔾᔨᑐᐃᓐᓇᕆᐊᓕᒃ ᒪᓕᒃᑕᒃᓴᖅ,” ᒪᒃᐱᒐᑦ 20- 27-
ᒧᑦ, ᐊᒻᒪᓗ ᑲᑎᒪᕐᔪᐊᖅᑐᓂᒃ “ᐅᖃᓕᒫᒐᖅ” ᐃᓚᖓ 10, 11, 12 
ᐊᒻᒪᓗ 13.) 

ᐅᖃᓪᓚᒃᑎᐅᔪᑦ: 
ᐅᑲᓕᖅ ᐃᔨᑦᑎᐊᖅ: ᓄᓇᕗᑦ ᐸᐸᑦᑎᔨᖏᓐᓂᒃ, ᐃᖃᓗᐃᑦ 
 
ᕕᒃᑐ ᑐᑐ, ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓂᒃ, ᐃᖃᓗᐃᑦ 
 
ᕕᐅᕝ ᐊᑦᕗᑦ, ᐃᓄᓕᕆᔨᑐᖃᒃᑯᑦ, ᐃᖃᓗᐃᑦ 
 
ᕇ ᒧᕐᓱ, ᑭᕙᓪᓕᕐᒥ ᓇᖕᒥᓂᓕᕆᔨᒃᑯᑦ, ᑲᖏᖅᖠᓂᖅ 
 

ᓄᓇᕗᒥ ᑮᓇᐅᔾᔭᒃᓴᕈᑕᕙᒃᑐᖅ 
ᐅᖃᐅᓯᒃᓴᓕᐊᖅ 1: ᐱᕈᖅᐸᓪᓕᐊᑎᑦᑎᓂᖅ ᐊᒻᒪᓗ ᐱᖁᑎᕐᔪᐊᑦ ᐅᖃᐅᓯᒃᓴᓕᐊᖅ 2: ᓴᓂᕐᕙᐃᓂᖅ ᐊᑐᖅᑕᐅᔪᓐᓇᖅᑐᓂᒃ 
ᓄᓇᓕᐅᔪᑦ ᐅᔾᔨᕈᓱᓕᕆᐊᖃᕐᓂᖏᑦ ᐃᓕᓐᓂᐊᖅᑎᑕᐅᓗᑎᒡᓗ 
ᐱᖁᑎᕐᔪᐊᓂᒃ ᓴᖅᑭᑎᑦᑎᓂᕐᒧᑦ. 
 
ᓄᓇᓕᐅᔪᑦ ᐱᐊᓂᒃᓰᖃᑦᑕᕐᓗᒋᑦ ᐃᓕᓐᓂᐊᕐᓂᖏᓐᓂᒃ 
ᓴᖅᑭᑎᑦᑎᖅᑳᕐᓇᓯ ᐱᖁᑎᕐᔪᐊᓂᒃ ᓇᑉᐸᖅᑎᕆᓂᕐᒧᑦ. 
 
ᐸᕐᓇᐃᖃᑦᑕᕐᓗᓯ ᐊᖏᔪᓂᒃ ᐱᓕᕆᐊᓂᒃ ᐊᒻᒪᓗ ᐊᒃᑐᐊᓂᓕᖕᓂᒃ 
ᓄᓇᓕᖕᓂ ᐱᓕᕆᐊᖑᔪᒪᔪᓂᒃ ᓲᕐᓗ ᐊᑉᖁᑎᒃᓴᖅ ᒫᓂᑐᐸᒧᑦ. 
 
ᐃᑲᔪᓯᐊᒃᓴᑦ ᖃᓄᖅ ᐊᑐᖅᑕᐅᖃᑦᑕᕐᓂᐊᕐᓂᖏᑦ, 
ᖃᐅᔨᓴᖅᑕᐅᖃᑦᑕᕐᓗᑎᒃ ᖃᑯᑎᒃᑯᑦ, ᐱᓗᐊᖅᖢᒍ ᐃᑲᔫᓯᐊᒃᓴᑦ 
ᖃᐅᔨᒪᔭᐅᖏᑦᑐᑦ. 
 
ᓇᑭᓐᖔᕈᓐᓇᖅᐸᑦ ᐱᕈᖅᑎᑦᑎᔾᔪᑏᑦ?  ᐅᑎᖅᑐᒃᓴᓕᐊᑦ, 
ᑮᓇᐅᔭᖃᕐᕖᑦ ᐊᒻᒪᓗ ᑐᖅᑯᖅᑎᕆᔾᔪᑏᑦ? ᐃᖕᒥᒃᑰᖓᔪᑦ 
ᐱᕈᖅᑎᑦᑎᔩᑦ? 
 
ᑲᒪᒋᓗᒍ ᐃᓕᓐᓂᐊᕈᓐᓃᖃᑦᑕᕐᓂᖅ, ᓴᓇᒋᐅᖅᓴᓂᖅ. 
 
ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᓕᐊᖅ ᑲᓇᑕᒥ. 
 
ᐃᖏᕐᕋᔾᔪᑎᓂᒃ ᐊᑐᕈᓐᓇᕐᓂᖅ. 
 
ᐃᓄᐃᑦ/ᐃᖕᒥᒃᑰᖓᔪᓪᓗ ᐱᓕᕆᖃᑎᒌᒃᑲᓐᓂᕆᐊᖃᓕᖅᑐᑦ 
ᑭᓯᐊᓂ ᐃᓄᐃᑦ ᐊᒥᓲᓂᖅᓴᑦ ᐃᓚᐅᓂᖃᕐᓗᑎᒃ. 
 
ᐅᔭᕋᖕᓂᐊᕐᓂᖅ - ᓄᓇᕗᒥᐅᑦ ᑮᓇᐅᔭᓕᐊᓂᒃ ᐱᔭᕆᐊᖃᖅᑕᒥᓂᒃ 
ᐱᖃᑦᑕᕆᐊᓖᑦ, ᑭᓯᐊᓂ ᒐᕙᒪᑐᖃᒃᑯᓐᓄᑦ ᑐᕌᑐᐃᓐᓇᖃᑦᑕᕐᒪᑕ. 
ᐊᒃᑕᑯᑦ ᐆᒻᒪᖅᑯᑎᒃᑯᑦ ᐱᕙᓪᓕᐊᔾᔪᑕᐅᓗᓂ. 
 
ᓴᖅᑭᑎᑦᑎᓂᖅ ᐱᖁᑎᑖᖑᔭᕆᐊᓕᖕᓂᒃ 
ᓯᕗᓪᓕᖅᐸᐅᑎᑕᐅᔭᕆᐊᓖᓪᓗ ᓇᓗᓇᐃᔭᕐᓗᒋᑦ. 
 
ᖃᓄᖅ ᐱᕈᖅᑎᑦᑐᓐᓇᖅᐱᑎᒍᑦ ᑮᓇᐅᔭᑦ ᓄᓇᕗᒥ ᓄᓇᑖᕐᓂᕐᒧᑦ 
ᐊᖏᕈᑎᓕᐊᕐᒥᖔᖅᑐᑦ? ᓄᓇᕗᒥᐅᑦ ᖃᓄᑐᐃᓐᓇᑦᑎᐊᖅ 
ᐊᑐᕋᓱᒋᐊᖃᖃᑦᑕᕐᓂᐊᖅᑐᑦ ᓄᓇᕗᒥ ᐊᓯᖏᓐᓄᑦ ᐱᒋᐊᖅᑳᕋᑎᒃ. 
 
ᓴᖅᑭᑎᑦᑎᓂᖅ ᖃᓄᖅᑑᕈᑕᐅᔪᒪᔪᓄᑦ ᑮᓇᐅᔭᓂᒃ. 
 
ᒐᕙᒪᑐᖃᒃᑯᓐᓂᖔᖅᐸᒃᑐᑦ ᑮᓇᐅᔭᑦ - ᐃᓚᒋᐊᕐᓗᒍ 
ᓄᓇᖃᕐᓂᕐᒧᑦ ᑮᓇᐅᔭᖅᑖᖑᓇᔭᖅᑐᖅ - ᐃᓕᓯᔪᒪᓐᓇᕐᒪᑦ 
ᐋᓐᓂᐊᖅᑐᓕᕆᓂᕐᒧᑦ ᑐᕌᖓᓂᐊᖅᑐᓄᑦ. 

ᐱᖁᑎᕐᔪᐊᓄᑦ ᑮᓇᐅᔭᖅᑖᕈᑎᒃᓴᑦ ᐊᑐᖅᑕᐅᖃᑦᕐᓗᑎᒃ 
ᓇᖕᒥᓂᓕᖕᓄᑦ ᓄᓇᓕᖕᓂ. 
 
ᐃᓐᓇᑐᖃᐃᑦ ᐃᓚᐅᖃᑕᐅᖃᑦᑕᕆᐊᓖᑦ ᐸᕐᓇᐃᓂᕐᒧᑦ ᓄᓇᓕᖕᓂ 
ᐊᖑᓇᓱᒍᑕᐅᖃᑦᑕᕐᓂᐊᖅᑐᓂᒃ. 
 
ᑮᓇᐅᔭᓂᒃ ᐃᓕᓯᒃᑲᓐᓂᕐᓗᑎᒃ ᐃᓕᓐᓂᐊᒃᑲᓐᓂᕐᓂᕐᒧᑦ 
ᐃᓕᓐᓂᐊᕐᓂᕐᒧᓪᓗ. ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᓄᓇᒧᑦ 
ᐃᓕᓐᓂᐊᖅᑎᑕᐅᓗᑎᒃ, ᓴᓇᒋᐅᖅᓴᓂᖅ, ᓇᖕᒥᓂᓖᑦ 
ᖃᐅᔨᒋᐊᖅᑕᐅᕙᒡᓗᑎᒃ ᖃᓄᐃᓕᖓᓕᕐᒪᖔᑖ; 
ᐱᕙᓪᓕᐊᔪᓕᕆᔨᒃᑯᑦ: ᑐᓗᖅᑕᕐᕖᑦ ᐱᔭᖅᑕᐅᓗᑎᒃ, ᐃᓐᓇᑐᖃᐃᑦ 
ᐃᓚᐅᖃᑕᐅᑎᑕᐅᖃᑦᑕᕐᓗᑎᒃ. 
 
ᓇᐅᒡᓖᒃᑯᐊ ᒪᒃᑯᒃᑐᑦ ᑕᒡᕙᓂ ᑲᑎᒪᔪᓂᒃ ᐃᓚᐅᖃᑕᐅᓇᔭᖅᑐᑦ? 
 
ᓄᓇᓕᖕᓂ ᓇᖕᒥᓂᓖᑦ ᐱᖁᑎᕐᔪᐊᓄᑦ ᑮᓇᐅᔭᖅᑖᕆᐊᓖᑦ: 
ᕿᒥᕐᕈᓂᖅ ᒪᓕᒐᕐᓂᒃ (ᐆᒃᑐᑎᒋᓗᒍ ᒐᕙᒪᑐᖃᒃᑯᓐᓂᖔᖅᑐᑦ 
ᑮᓇᐅᔭᑦ ᐊᑐᖅᑐᒃᓴᓕᐊᖑᖃᑦᑕᕐᒪᑕ ᐃᓄᐃᑦ ᐊᒥᓲᓂᖏᑦ 
ᐃᓱᒪᒋᔭᐅᓪᓗᑎᒃ) 
ᓅᑉᐸᓪᓕᐊᔪᑦ: ᐅᑎᖅᑐᒃᓴᓕᐊᑦ ᓄᓇᕗᒥ ᐃᓱᒪᒋᑉᓗᒋᑦ. 
 
ᐃᓱᒪᒋᔭᖏᓗᐊᕐᒪᑦ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᖅ: 
ᐃᖃᓗᖕᓂᐊᕐᓂᕐᒧᑦ, ᐊᖑᓇᓱᖕᓂᕐᒧᑦ ᐅᔭᕋᖕᓂᐊᕐᓂᕐᒧᑦ. 
ᐃᓕᖅᑯᓯᑐᖃᑎᒍᑦ ᐃᓕᓐᓂᐊᖅᑎᑦᑎᔭᕆᐊᖃᕐᓂᖅ. 
ᐅᖃᐅᓯᓕᕆᓂᖅ ᐱᓕᕆᐊᖑᒃᑲᓐᓂᕆᐊᓕᒃ. 
 
ᓇᖕᒥᓂᖅᑖᕐᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ 
ᐃᓕᓐᓂᐊᖅᑕᐅᖃᑦᑕᕐᓗᓂ ᐃᓕᓐᓂᐊᕐᕕᖕᓂ (ᒫᓐᓇᐅᔪᖅ 
ᐃᓱᒪᒋᔭᐅᖏᓗᐊᕐᒪᑕ ᓇᖕᒥᓂᓖᑦ). 
 
ᖃᓄᖅ ᐃᓄᐃᑦ ᓴᓇᑎᒃᑲᓐᓂᕈᓐᓇᖅᐱᑎᒍᑦ ᒐᕙᒪᒃᑯᑦ 
ᐋᖅᑭᐅᒪᓂᖏᑦ ᐃᓄᖕᓂᖔᖏᑎᓪᓗᒋᑦ?  ᓄᓇᕗᑖᕐᓂᕐᒧᑦ 
ᐊᖏᕈᑎᓕᐊᕐᒥ ᐃᓚᖓ 23 ᐊᑐᖅᑕᐅᖏᓗᐊᕐᒪᑦ ᑮᓇᐅᔾᔭᒃᓴᕐᓂᖅ 
ᐋᓐᓂᕈᑕᐅᕙᒃᑐᖅ. 
ᑮᓇᐅᔭᑦ ᐃᓕᔭᐅᖃᑦᑕᕆᐊᓖᑦ ᐱᓕᕆᕝᕕᒃᓴᓄᑦ ᓴᓇᓐᖑᐊᕐᓂᕐᒧᑦ 
ᒥᖅᓱᕐᓂᕐᒧᓪᓗ. 
 
ᐱᕈᖅᑎᑦᑎᔭᕆᐊᓖᑦ ᐱᖁᑎᕐᔪᐊᓂᒃ ᐃᖃᓗᖕᓂᐊᕐᓂᕐᒧᑦ 
ᐃᓕᓐᓂᐊᕈᑎᒃᓴᒧᑦ. 
ᐱᕙᓪᓕᐊᑎᒃᑲᓐᓂᕐᓗᒍ ᓄᓇᕗᒥ ᓇᖕᒥᓂᓕᖕᓄᑦ ᐃᑲᔫᑎ. 
 
ᐱᕈᖅᑎᑦᑎᓗᑕ ᐳᓚᕋᖅᑐᓕᕆᓂᕐᒥᒃ. 

ᓴᓇᑦᑕᐃᓕᐊᕈᓯᖅ ᐅᑉᓗᒃᑯᑦ: 
 
ᐆᒃᑐᕋᐃᓂᖅ ᐱᓕᕆᐊᕆᓯᒪᔭᖅᐳᑦ 
ᖃᓄᐃᓕᖓᓕᕐᒪᖔᑦ 
 
(ᑕᑯᒋᐊᕐᓗᒍ “ᐊᓯᔾᔨᑐᐃᓐᓇᕆᐊᓕᒃ ᒪᓕᒃᑕᒃᓴᖅ,” ᒪᒃᐱᒐᖅ 
28-29-ᒧᑦ, ᐊᒻᒪᓗ ᑲᑎᒪᕐᔪᐊᖅᑐᓂᒃ “ᐅᖃᓕᒫᒐᖅ,” 
ᐃᓚᖓ 14.) 
 
ᓴᓇᑦᑕᐃᓕᐊᕈᓯᕐᒥ ᑲᑎᒪᔭᖅᑐᖅᓯᒪᔪᑦ ᑲᑎᒫᓂᓕᖅᑎᓪᓗᒋᑦ 
ᑲᒪᓚᐅᖅᑐᑦ ᐊᐱᖅᑯᑎᒥᒃ ᖃᓄᐃᑦᑐᑦ ᑐᑭᓯᒋᐊᕈᑎᒃᓴᑦ 
ᐊᒻᒪᓗ ᑎᑎᕋᖅᓯᒪᔪᑦ ᐱᔭᐅᔭᕆᐊᖃᕐᒪᖔᑖ 
ᖃᐅᔨᒪᓂᐊᕐᓗᑎᒃ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑕᐅᓇᓱᐊᖅᑐᖅ ᐊᑑᑎᖃᑦᑎᐊᕐᒪᖔᑦ. 
 
ᑐᑭᓯᒋᐊᕈᑎᒃᓴᑦ ᑲᑎᑕᐅᓯᒪᔪᑦ ᑕᒡᕙᓂ ᑲᑎᒪᔪᓂᒃ 
ᓇᐃᓪᓕᒋᐊᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ 
ᐅᖃᐅᓯᐅᒋᐊᕐᓂᐊᓕᖅᖢᑎᒃ ᑕᒡᕙᓂ ᐅᓂᒃᑳᓕᐊᕐᒥ. 

ᓴᓇᑦᑕᐃᓕᐊᕈᓯᖅ ᐅᓐᓄᒃᑯᑦ: 
 
ᓄᓇᖅᑲᑎᒌᑦ ᓂᕆᕕᒡᔪᐊᓚᐅᖅᑐᑦ ᐊᒻᒪᓗ 
ᒧᒥᖅᖢᑎᒃ 
 
ᓯᖐᑦᑐᖅ ᐱᓐᖑᐊᕐᕕᖕᒥ. 

 
 
 
 

x
{p
o
s
t
 
rs
E
 
m
4v
M
{r
 

 
 
ᒐᕙᒪᒃᑯᑦ ᓄᓇᓕᖕᓂ ᒐᕙᒪᓕᕆᔨᒃᑯᖏᓐᓂᖔᖅᑐᖅ ᐃᖏᕐᕋᔪᓕᕆᔨᒃᑯᓐᓂᓗ ᒫᒃ ᑖᒻᓴᓐ ᐊᒻᒪᓗ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᑐᓵᔨᖓ ᐱᐊᑎ ᐳᕈᔅᑐ ᓂᕆᖃᑎᖃᖅᑐᑦ ᔭᐃᒪᓯ ᐃᑦᑐᓗᖕᒥᒃ ᓄᓇᖅᑲᑎᒌᑦ 
ᓂᕆᕕᒡᔪᐊᕐᓂᖃᖅᑎᓪᓗᒋᑦ. 

ᑕᐃᕕᑎ ᐊᓚᕋᓚᒃ ᑭᕙᓪᓕᕐᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᖔᖅᓯᒪᔪᖅ ᖁᕕᐊᓱᖃᑎᒋᔭᐅᓪᓗᓂ ᑐᓂᔭᐅᓚᐅᖅᑐᖅ 
ᓄᓇᓯᒃᑯᓐᓄᑦ ᐹᑦ ᓚᐃᔪᒧᑦ ᓵᓚᒃᓴᖅᖢᓂ ᑎᖕᒥᓲᒃᑰᕈᑎᓂᒃ ᐊᒧᔭᐅᓚᐅᖅᑐᓂᒃ ᓂᕆᕕᒡᔪᐊᖅᑎᓪᓗᒋᑦ.  ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑕ ᐊᖓᔪᖅᑳᖓ ᑳᑎ ᑕᐅᑐᖏ ᓴᐅᒥᖅᖠᐊᓃᑦᑐᖅ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 
ᑮᓇᐅᔭᓕᕆᓂᕐᒧᑦ ᐊᖓᔪᖅᑳᑉ ᑐᖏᓕᖓ ᐹᓪ ᖃᓗᔾᔭᖅ ᑕᓕᖅᐱᐊᓃᖦᖢᓂ. 

ᓇᐃᓪᓕᒋᐊᖅᓯᒪᔪᒃᑯᑦ ᑲᑎᒪᔾᔪᑕᐅᓚᐅᖅᑐᑦ ᑐᑭᓯᒋᐊᕈᑎᒃᓴᐃᑦ 
 
ᓴᓇᑦᑕᐃᓕ ᐅᑉᓗᒃᑯᑦ: 
 
“ᓱᓇᑦ ᑐᓴᖅᑕᐅᓵᖅᐸᑦ ᑲᑎᒪᔪᓂᒃ” 
 
ᓴᓇᑦᑕᐃᓕᒥ ᐅᑉᓛᒃᑯᑦ, ᐊᕕᒃᑐᖅᓯᒪᓚᐅᖅᑐᑦ 
ᑲᒪᔨᒋᓚᐅᖅᑕᖏᑦ ᑲᑎᒪᓚᐅᖅᑐᑦ ᓴᖅᑭᑎᑦᑎᔪᒪᓪᓗᑎᒃ 
ᓇᐃᓪᓕᒋᐊᖅᓯᒪᔪᒥᒃ ᐅᖃᐅᓯᐅᓚᐅᖅᑐᓄᑦ ᐅᑉᓗᓂᒃ ᒪᕐᕉᖕᓂᒃ 
ᖄᖏᓵᖅᑐᓂᒃ; ᐊᒃᓱᕉᑕᐅᔪᑦ ᐊᒻᒪᓗ ᐊᑐᐊᒐᒃᓴᑦ; ᓄᓇ; 
ᐃᓄᐃᑦ, ᓄᓇᓕᖕᓂ ᑮᓇᐅᔾᔭᒃᓴᕈᑎᒃᓴᑦ ᐊᒻᒪᓗ ᓄᓇᕗᒥ 
ᑮᓇᐅᔾᔭᒃᓴᕈᑎᒃᓴᑦ. 
 
ᐅᖃᐅᓯᐅᓂᐊᓕᕐᒥᔪᖅ ᓇᐃᓪᓕᒋᐊᖅᓯᒪᔪᒃᑯᑦ 
ᐅᖃᐅᓯᐅᓚᐅᖅᑐᑦ, ᐅᔾᔨᕐᓇᓗᐊᓚᐅᖅᑐᑦ ᐅᖃᐅᓰᑦ 
ᑲᑎᒪᔭᖅᑐᖅᑐᓄᑦ ᐃᓱᒪᒋᓗᐊᕐᓗᒋᑦ, ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓯᒪᔪᑦ ᓴᖅᑭᑎᑕᐅᓚᐅᖅᑐᑦ  
ᐃᓚᐅᖃᑕᐅᑉᓗᒋᑦ ᐅᖃᐅᓯᐅᓯᒪᔪᑦ “ᓄᓇᕗᒥ ᓯᕗᒻᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐊᓯᔾᔨᑐᐃᓐᓇᕆᐊᓕᖕᒥ ᒪᓕᒃᑕᒃᓴᒥ.” 
 
ᐊᒃᓱᕉᑕᐅᔪᑦ ᐊᒻᒪᓗ ᐊᑐᐊᒐᒃᓴᑦ 
 
ᓱᓇᑦ ᑐᓴᖅᑕᐅᓚᐅᖅᐸᑦ ᑲᑎᒪᔪᓂᒃ 
 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᖃᑕᐅᒃᑲᓐᓂᕆᐊᓖᑦ 
ᓯᕗᓂᒃᓴᑉᑎᓐᓂᒃ ᐋᖅᑭᒃᓱᐃᓂᐊᖅᑎᓪᓗᑕ.  
ᐃᓚᐅᖃᑕᐅᔭᕆᐊᓕᒃ ᑕᒪᐃᓐᓂᒃ 
ᑮᓇᐅᔾᔭᒃᓴᕈᑕᐅᓇᓱᖕᓂᐊᖅᑐᓂᒃ ᖃᓄᖅᑑᕈᑕᐅᔪᒪᔪᓂᒃ. ᐅᑯᐊ 
ᐃᓚᐅᖃᑕᐅᓇᔭᖅᑐᑦ: 
 

� ᐱᓕᕆᔾᔪᔾᔨᓂᖅ (ᐱᓕᕆᐊᒃᓴᖅᑖᖅᓯᒪᒐᑉᑕ 
ᐊᐅᓚᑦᑎᔪᓐᓇᕐᓂᕐᒧᑦ ᓄᓇᑦᑎᓐᓂᒃ 
ᓯᕗᓂᒃᓴᑉᑎᓐᓄᑦ ᐊᑐᖅᑕᐅᓂᐊᖅᑐᓂᒃ. 

� ᓂᕐᔪᑏᑦ, ᐊᕙᑎᕗᑦ ᐊᒻᒪᓗ ᐃᒪᖅ (ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᓕᖅᑐᖅᑕᐅᓂᐊᖅᑐᑦ 
ᐅᑉᓗᒥᐅᔪᖅ ᐊᑐᖅᑕᐅᕙᓕᖅᑐᓄᑦ). 

� ᐃᓄᐃᑦ (ᓴᓇᕝᕖᑦ, ᑎᒥᐅᔪᑦ ᐊᒻᒪᓗ ᓄᓇᓖᑦ  
ᐱᓕᕆᔭᕆᐊᓖᑦ ᐃᒃᐱᒍᓱᒡᓗᑎᒃ ᐃᓄᐃᑦ 
ᐃᓕᖅᑯᓯᑐᖃᖏᓐᓂᒃ ᐊᒻᒪᓗ ᒪᓕᑐᐃᓐᓇᖏᓪᓗᑎᒃ 
ᖃᑉᓗᓈᓂᖔᖅᑐᓂᒃ ᐊᑐᖅᑕᐅᓇᔭᖅᑐᓂᒃ). 

 
ᐱᕈᖅᐸᓪᓕᐊᔭᕆᐊᖃᖅᑐᒍᑦ ᐱᖁᑎᕗᑦ ᐃᓱᒪᒋᓗᒋᑦ 
“ᓄᓇᑦᑎᓐᓂ” ᐃᒃᐱᒋᔭᐅᓪᓚᕆᓚᐅᖅᑐᖅ ᑲᑎᒪᔪᓂᒃ.  
ᐅᖃᐅᓯᐅᑲᑕᖃᑦᑕᓚᐅᖅᑐᖅ ᐊᒻᒪᓗ ᐊᑐᖅᑕᐅᔭᕆᐊᓕᒃ 
ᖃᓄᖅᑑᕈᑎᒋᓂᐊᖅᑕᑉᑎᓐᓄᑦ. 
 

� ᓄᓇᓕᖕᓂ ᐱᕈᖅᑎᑦᑎᓂᖅ ᐃᓗᐃᑦᑑᔭᕆᐊᓕᒃ 
(ᑮᓇᐅᔾᔭᒃᓴᕐᓂᒃᑯᐃᓐᓇᐅᖏᑦᑐᖅ, ᑭᓯᐊᓂ 
ᐃᓅᖃᑎᒌᖕᓂᒃᑯᑦ ᐊᕙᑎᓕᕆᓂᒃᑯᓪᓗ) 

� ᑕᒪᕐᒥᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐊᒻᒪᓗ 
ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑲᒪᔩᑦ 
ᑭᐅᓯᔭᕆᐊᓖᑦ ᓄᓇᓕᖕᓄᑦ 
ᓯᕗᓪᓕᖅᐸᐅᑎᑕᔪᒪᔪᓂᒃ - ᐃᒪᐃᒻᒪᑦ ᐊᑕᐅᓯᖅ 
ᑕᒪᐃᓐᓄᑦ ᓈᒻᒪᒋᔭᐅᕌᓂᔾᔮᖏᒻᒪᑦ.  ᑕᐃᒪᐃᒻᒪᑦ, 
ᐱᓕᕆᐊᑦ ᐋᖅᑭᒃᓱᖅᓯᒪᔭᕆᐊᓖᑦ ᐊᓯᔾᔨᕈᓐᓇᕐᓗᑎᒃ 
ᐊᑐᓂ ᓄᓇᓖᑦ ᐱᔪᓐᓇᖁᑉᓗᒋᑦ ᑐᕌᖓᓗᑎᒃ 
ᓄᓇᖏᑦᑕ ᐸᕐᓇᐅᑎᖏᓐᓄᑦ. 

 
ᐱᒻᒪᕆᐅᑎᓪᓗᒍ ᓄᓇᓕᖕᓂ ᐱᓕᕆᐊᓂᒃ 
ᓴᖅᑭᔮᖅᑐᖃᕆᐊᖃᕐᓂᖓᓄᑦ ᐊᒻᒪᓗ 
ᐃᓱᒪᓕᐅᕈᓐᓇᕆᐊᖃᕐᓂᖏᓐᓄᑦ, ᐅᖃᐅᓯᐅᓚᐅᕐᒥᔪᖅ ᐊᑐᓂ 
ᐃᓕᓐᓂᐊᕈᑎᓂᒃ ᐱᑕᖃᕆᐊᖃᕐᓂᖏᓐᓄᑦ ᐊᒻᒪᓗ 
ᐱᖁᑎᑖᖅᑐᕆᐊᖃᕐᓂᖏᓐᓄᑦ.  ᑕᒪᓐᓇ ᓴᖅᑭᓚᐅᖅᑐᖅ 
ᓇᖕᒥᓂᖅ ᓴᓐᖏᒃᑎᑉᐸᓪᓕᐊᔭᕆᐊᖃᕐᓂᕐᒧᑦ (ᓲᕐᓗ 
ᐱᕈᖅᐸᓪᓕᐊᑎᑦᑎᔭᕆᐊᖃᕐᓂᕐᒧᑦ ᓄᓇᓕᖕᓂ 
ᓴᓐᖏᓂᕆᔭᐅᔪᓂᒃ).  ᐆᒃᑑᑎᒋᓗᒍ, ᓄᓇᓕᐅᔪᖅ 
ᓴᓇᓐᖑᐊᖅᑎᓂᒃ ᐱᑕᖃᓪᓚᕆᒃᐸᑦ, ᐃᓕᓐᓂᐊᕈᑕᐅᔪᑦ 
ᐃᓚᖓᒍᑦ ᑕᒪᑐᒧᖓ ᑐᕌᖓᓂᖃᕆᐊᖃᖅᑐᑦ.  
ᑕᐃᒪᐃᓕᐅᕈᓐᓇᖅᑐᑦ ᐃᒪᐃᐸᑦ: 

� ᐃᓕᑕᖅᓯᒍᑉᑕ ᐊᒻᒪᓗ ᐱᒻᒪᕆᐅᑎᑦᑎᒍᑉᑕ 
ᐊᔪᖏᓐᓂᕆᔭᐅᓕᐊᓂᒃᑐᓂᒃ ᐃᓄᖕᓄᑦ. 

� ᑐᑭᓯᐅᒪᓇᓱᒡᔫᒥᒍᑉᑕ ᐃᓄᐃᑦ ᐊᑐᓂ 
ᐱᔪᒪᔭᖏᓐᓂᒃ ᑐᕌᕐᕕᒋᔪᒪᔭᖏᓐᓂᒃ. 

� ᐱᒻᒪᕆᐅᑎᓪᓗᒋᑦ ᐊᑐᓂ ᐃᓄᐃᑦ ᐅᕝᕙᓘᓐᓃᑦ 
ᖃᑕᓐᖑᑎᒌᑦ ᐊᒻᒪᓗ ᓄᓇᒥ 
ᑮᓇᐅᔾᔭᒃᓴᕈᑕᐅᔪᓐᓇᖅᑐᓂᒃ. 

 
ᐅᖃᐅᓯᐅᓚᐅᕐᒥᔪᖅ ᐱᒻᒪᕆᐅᑎᑕᐅᔪᓂᒃ ᐊᑐᐊᒐᓂᒡᓗ 
ᓄᓇᕗᑦ ᐊᔾᔨᒌᖏᑦᑑᑎᑦᑎᐊᓂᒃ ᑮᓇᐅᔾᔭᒃᓴᕈᑎᖃᕈᓐᓇᕐᒪᑦ 
ᑐᓐᖓᕕᖃᕈᓘᔭᖅᖢᑎᒃ ᓄᓇᒧᑦ ᐊᒻᒪᓗ 
ᖃᓄᖅᑑᕈᑕᐅᔪᓐᓇᖅᑐᓄᑦ.  ᑕᐃᒪᐃᒻᒪᑦ, ᓄᓇᕗᑦ ᓯᕗᓂᒃᓴᖓ 
ᑐᓐᖓᕕᖃᓪᓚᕆᒃᑐᖅ ᓄᓇᐅᑉ 
ᒥᐊᓂᕆᔭᐅᑦᑎᐊᕆᐊᖃᕐᓂᕆᓂᐊᖅᑕᖓᓄᑦ ᐊᒻᒪᓗ ᐊᕙᑎᑦᑕ.  
ᖃᓄᖅᑑᕈᑕᐅᔪᒪᔪᖅ ᑮᓇᐅᔾᔭᒃᓴᕈᑎᒃᓴᓂᒃ ᐋᖅᑭᒃᓯᓯᒪᔭᕆᐊᓕᒃ 
ᐊᑐᒃᑲᓐᓂᕈᓐᓇᖁᑉᓗᒋᑦ. 

� ᐊᑐᒃᑲᓐᓂᕈᓐᓇᕐᓂᖅ ᐱᕙᓪᓕᐊᑎᑦᑎᓂᖅ 
ᐱᕚᓪᓕᕈᑕᐅᔪᓐᓇᖅᑐᖅ ᒪᒃᑯᒃᑐᓄᑦ 

� ᐊᑐᒃᑲᓐᓂᕈᓐᓇᕐᓂᖅ ᐱᕙᓪᓕᐊᑎᑦᑎᓂᖅ 
ᑐᓐᖓᕕᓕᒃ ᖃᐅᔨᒪᓂᕆᔭᐅᔪᓂᒃ ᓅᑕᐅᓂᐊᖅᑐᓂᒃ 
ᒪᒃᑯᒃᑐᑉᑎᓐᓄᑦ ᓄᓇ ᐱᔾᔪᑎᒋᑉᓗᒍ ᐊᒻᒪᓗ 
ᑮᓇᐅᔭᓕᐊᑦ ᑐᓐᖓᕕᒋᑉᓗᒋᑦ ᑮᓇᐅᔭᔾᔭᒃᓴᕈᑏᑦ 
ᐊᒻᒪᓗ ᐃᓚᐅᖃᑕᐅᓃᑦ. 

ᓄᓇᕗᑦ ᐊᔾᔨᐅᖏᑦᑐᒥᒃ ᑐᓐᖓᕕᖃᕐᒪᑦ ᐱᕙᓪᓕᐊᑎᑦᑎᓂᕐᒧᑦ. 
ᑮᓇᐅᔾᔭᒃᓴᕐᓂᖅ ᐱᕈᖅᐸᓪᓕᐊᔪᖅ.  ᐋᖅᑭᒃᓱᐃᔪᓐᓇᖅᑐᒍᑦ 
ᐱᕈᖅᐸᓪᓕᐊᓂᖓᓂᒃ 

3

ᐊᒻᒪᓗ ᖃᓄᖅ ᐃᓱᒪᓕᐅᖃᑦᑕᕐᓂᐊᕐᒪᖔᑖ.  ᐱᒻᒪᕆᐅᔪᖅ 
ᑕᒪᒃᑯᐊ ᐱᓕᕆᐊᑦ ᐊᒻᒪᓗ ᐃᓱᒪᓕᐅᕈᑎᒃᓴᑦ 
ᐱᓕᕆᐊᖑᖃᑦᑕᖁᑉᓗᒋᑦ ᐅᑯᐊ ᐃᓱᒪᒋᓗᒋᑦ: 
 

� ᐃᓄᐃᑦ ᐃᓕᖅᑯᓯᖏᑦ ᐊᒃᓱᕉᑎᖏᓪᓗ 
� ᐃᓕᑕᖅᓯᓂᖅ ᐃᓄᐃᑦ ᐃᓕᖅᑯᓯᖏᑦ 

ᐊᔾᔨᐅᖏᑦᑑᓂᖏᓐᓄᑦ 
� ᐃᓄᐃᑦ ᐃᓚᐅᖃᑕᐅᑎᑕᐅᔭᕆᐊᖃᕐᓂᖏᑦ 
� ᐃᓱᒪᒋᔭᐅᓗᓂ ᐃᒃᐱᒍᓱᑦᑎᐊᖃᑦᑕᕐᓂᑉᑎᓐᓄᑦ 

ᓄᓇᑦᑎᓂᒃ ᐊᒻᒪᓗ ᐃᒪᕐᒥᒃ (ᐊᕙᑎᑦᑎᓐᓂᒃ). 
 
ᓄᓇ 
 
ᑐᓴᖃᑦᑕᓚᐅᖅᑕᖅᐳᑦ ᑕᒪᓐᓇ ᐅᖃᐅᓯᐅᑎᓪᓗᒍ: 
 
ᐃᓕᑕᕆᔭᐅᓚᐅᖅᑐᖅ ᑐᓴᒐᒃᓴᓂᒃ ᐱᑕᖃᒃᑲᓐᓂᕆᐊᖃᕐᒪᑦ 
ᐊᒻᒪᓗ ᐃᓚᐅᖃᑕᐅᓂᖃᒃᑲᓐᓂᕐᓗᑎᒃ ᓄᓇᕗᒥ 
ᐱᓕᕆᐊᖑᔪᓂᒃ.  ᑕᒪᓐᓇ ᐊᔾᔨᒌᖏᑦᑑᑕᐅᔪᓂᒃ 
ᐃᓗᓕᖃᓚᐅᖅᑐᖅ, ᑭᓯᐊᓂ ᐃᓚᓯᒋᐊᕈᒪᓂᖃᖅᖢᑎᒃ ᐃᓄᐃᑦ 
ᓄᓇᓕᕆᔾᔪᑎᖏᓐᓂᒃ, ᑲᑎᑦᑎᒻᒫᕐᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᓄᓇᒧᑦ.  ᐊᖏᖃᑎᒌᓚᐅᕐᒥᔪᑦ 
ᐱᕙᓪᓕᐊᔭᕆᐊᖃᕐᒪᑦ ᐃᓄᐃᑦ 
ᐊᒃᑐᖅᑕᐅᓂᖃᖃᑦᑕᕋᔭᕐᓂᖏᓐᓄᑦ ᐃᑲᔫᑎᒃᓴᓂᒃ 
ᐊᖏᕈᑎᓕᐊᕐᓂᒃ ᐃᓄᐃᑦ ᐃᖃᐅᖃᑕᐅᓂᖅᓴᐅᖁᑉᓗᒋᑦ 
ᓇᐅᒃᑯᑐᐃᓐᓇᑦᑎᐊᖅ. 
 
ᐃᓚᐅᖃᑕᐅᔭᕆᐊᖃᕐᓂᖅ ᐅᖃᐅᓯᐅᓚᐅᕐᒥᔪᖅ 
ᐃᖃᓗᓕᕆᓂᕐᒧᑦ. 
 

� ᐋᖅᑭᑦᑎᐊᕐᓗᒍ ᓄᓇᕗᒥ ᐃᖃᓗᒍᑎᒃᓴᑦ 
ᓯᕗᓪᓕᖅᐸᐅᑎᑕᐅᓚᐅᖅᑐᖅ. 

� ᐃᖃᓗᓕᕆᓂᖅ ᓄᓇᕗᒥ ᐱᓕᕆᐊᖑᖃᑦᑕᕐᓗᓂ. 
� ᐅᖃᐅᓯᐅᓚᐅᕐᒥᔪᖅ ᐊᕙᑎᕗᑦ 

ᒥᐊᓂᕆᔭᐅᔭᕆᐊᖃᕐᓂᖓᓄᑦ.  ᐃᖃᓗᓕᕆᓂᖅ 
ᐅᖃᐅᓯᐅᑎᓪᓗᒍ ᐃᖃᓗᓕᕆᓂᖅ 
ᐃᒋᐅᖅᑲᐃᖃᑦᑕᕐᓂᕐᓗ ᐅᓗᕆᐊᓲᑕᐅᖁᓇᒋᑦ. 

 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐊᓘᔪᑦ 
ᐊᐅᓚᑦᑎᓂᐊᖅᑎᓪᓗᑕ ᓄᓇᒥᒃ ᐊᒻᒪ ᐃᓱᒪᒋᔭᐅᓚᐅᖅᑐᖅ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓴᓇᑎᑦᑎᖁᑉᓗᒍ ᐃᓄᖕᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᑦᑎᐊᕈᓐᓇᖁᑉᓗᒋᑦ 
ᑮᓇᐅᔾᔭᒃᓴᕐᓂᕐᒧᑦ ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᑦ 
ᐊᒃᑐᖅᓯᓂᖃᖅᐸᑦ ᓄᓇᒧᑦ ᐊᒻᒪᓗ ᐊᕙᑎᑦᑎᓐᓄᑦ. 
 
ᐱᕙᓪᓕᐊᔪᓕᕆᓂᖅ ᑕᑯᓇᓱᒐᔭᕐᒪᑦ ᖃᓄᖅ ᐊᑐᖅᐸᒃᑕᖅᐳᑦ 
ᐊᑑᑎᖃᓕᑦᑎᐊᕋᔭᕐᒪᖔᑖ.  ᐃᒪᓐᓇ ᑐᑭᓕᒃ 
ᖃᐅᔨᓇᓱᒋᐊᖃᖅᑐᒍᑦ ᖃᓄᖅ ᐱᒻᒪᕆᐅᑎᒋᖕᒪᖔᑖ 
ᐊᑐᖅᐸᒃᑕᖅᐳᑦ ᐊᒻᒪᓗ ᐱᒻᒪᕆᐅᓂᖓ ᖁᑦᑎᖕᓂᖅᐹᒃᑯᑦ 

ᐋᖅᑭᒃᓯᒪᔪᓐᓇᖅᓯᖁᑉᓗᒍ.  ᐃᓚᖓᒍᑦ, ᐃᓚᓯᒋᐊᕐᓂᖅ 
ᑐᑭᖃᕐᓂᐊᖅᑐᖅ ᐃᓚᐅᖃᑕᐅᑎᑦᑎᔭᕆᐊᖃᕐᓂᕐᒧᑦ ᐃᓄᖕᓂᒃ, 
ᓄᓇᓕᖕᓂᒃ ᐅᕝᕙᓘᓐᓃᑦ ᓇᖕᒥᓂᓕᖕᓂᒃ, ᐃᓚᖓᒍᓪᓗ 
ᐊᑐᖅᑕᐅᕙᒃᑐᑦ ᐋᖅᑭᒋᐊᕐᓗᒋᑦ ᐊᔾᔨᐅᖏᑦᑐᓪᓚᑦᑖᒃᑯᑦ - 
ᐱᕚᓪᓕᕈᑕᐅᔪᓐᓇᖁᑉᓗᒍ ᐅᕝᕙᓘᓐᓃᑦ ᐊᕙᑎᑦᑎᓐᓄᑦ 
ᐃᑲᔫᑕᐅᔪᓐᓇᖁᑉᓗᒍ. 
 
ᐃᓕᓐᓂᐊᕐᓂᖅ ᐃᓕᓐᓂᐊᒃᑲᓐᓂᕐᓂᕐᓗ ᐅᖃᐅᓯᐅᓕᓚᐅᕐᒥᔪᖅ 
ᓄᓇᒥᒃ ᐊᕙᑎᑦᑎᓐᓂᒡᓗ ᐅᖃᐅᓯᖃᖅᑎᓪᓗᑕ.  ᐱᓗᐊᖅᖢᒍ, 
ᐃᓱᒪᒋᔭᐅᓚᐅᖅᑐᖅ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ 
ᑐᑭᒧᐊᒃᑎᑦᑎᔨᑖᑦᑎᐊᕆᐊᓖᑦ ᐊᒻᒪᓗ ᐊᔪᖏᓐᓂᖃᑦᑎᐊᕐᓗᑎᒃ 
ᐱᓕᕆᐊᒥᓂᒃ ᐱᓕᕆᐊᖃᑦᑎᐊᕈᓐᓇᖁᑉᓗᒋᑦ. 
 
ᓇᖕᒥᓂᖃᖅᑐᑎᒍᑦ, ᐅᖃᐅᓯᐅᓚᐅᖅᑐᖅ ᓚᐃᓴᓐᓯᑖᖃᑦᑕᕐᓂᖅ 
ᐊᒻᒪᓗ ᒫᓐᓇᐅᔪᖅ ᒪᓕᒐᕆᔭᐅᔪᓄᑦ ᐊᐅᓚᑦᑎᓂᕆᔭᐅᔪᓄᑦ.  
ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕆᐊᓖᑦ ᐊᒻᒪᓗ 
ᐋᖅᑭᒋᐊᖅᑕᐅᓗᑎᒃ ᐊᑑᑎᖃᑦᑎᐊᕐᓂᖅᓴᐅᓕᕐᓂᐊᖅᐸᑕ. 
 
ᐱᔾᔪᑎᒋᑉᓗᒍ ᐊᕙᑎᓕᕆᓂᕐᒧᑦ ᓴᐳᓐᓂᐊᕐᓂᖅ,  
ᐃᓱᒫᓘᑕᐅᖏᓐᓇᖅᑐᖅ ᐅᔭᕋᖕᓂᐊᕐᕖᑦ 
ᓴᓗᒻᒪᖅᓴᖅᑕᐅᔭᕆᐊᖃᕐᓂᖏᓐᓄᑦ. 
 
ᑎᒥᐅᔪᑦ ᐋᖅᑭᐅᒪᓂᕆᕙᒃᑕᖏᑦ ᐅᖃᐅᓯᐅᓚᐅᖅᑐᑦ ᓄᓇ 
ᐱᔾᔪᑎᒋᑉᓗᒋᑦ.  ᐃᓱᒪᒋᔭᐅᓚᐅᖅᑐᖅ ᓴᖅᑭᑎᑦᑎᔪᒪᓂᕐᒧᑦ 
ᑲᑎᒪᔨᕋᓛᓂᒃ ᐱᓕᕆᖃᑎᒌᒡᓗᑎᒃ ᓄᓇᕗᑦ ᒐᕙᒪᒃᑯᖏᑦ, 
ᒐᕙᒪᑐᖃᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐊᒻᒪᓗ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 
ᑲᒪᔪᓐᓇᖁᑉᓗᒋᑦ ᓄᓇᒥᒃ ᐊᐅᓚᑦᑎᓂᕐᒧᑦ 
ᐊᑑᑎᖃᕐᓂᖅᓴᐅᓇᔭᕐᓂᖓᓄᑦ ᐊᑐᓂ ᓄᓇᓕᖕᓄᑦ. ᑕᒪᓐᓇ 
ᐊᑐᕈᓐᓇᕐᒥᔪᖅ ᓄᓇᓕᖕᓂ, ᓲᕐᓗ ᐱᓕᕆᐊᖑᓚᐅᖅᑐᑎᑐᑦ 
ᐃᒃᐱᐊᕐᔪᖕᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦᑎᒍᑦ. 
 
ᐊᓯᖏᑦ ᐅᖃᐅᓯᐅᓚᐅᖅᑐᑦ ᐅᖃᖃᑎᒌᒃᑎᓪᓗᒋᑦ 
ᐅᖃᐅᓯᐅᒃᐸᑕ ᐊᓯᐊᒍᑦ ᐃᖢᐊᕐᓂᖅᓴᐅᓇᔭᖅᑐᒃᓴᐅᔪᖅ 
ᐃᒻᒪᖄ ᐅᖃᐅᓯᐅᑎᓪᓗᒍ ᐃᓄᐃᑦ ᐊᒻᒪᓗ ᓄᓇᓖᑦ. 
 

� ᐱᖁᑎᕐᔪᐊᑦ ᐋᖅᑭᐅᒪᓂᖏᑦ ᐊᒃᑐᐊᓂᖃᖅᑐᑦ 
ᐊᒻᒪᓗ ᐊᔭᐅᖅᑑᑕᐅᒃᑲᓐᓂᖅᖢᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 

� ᐃᓕᓐᓂᐊᕈᑎᒃᓴᑦ/ᐃᓕᖅᑯᓯᑐᖃᑎᒍᑦ 
ᐃᓕᓐᓂᐊᕐᓂᖅ 

� ᐃᓚᒋᐊᕐᓗᒋᑦ ᓴᓇᓐᖑᐊᕐᓂᕐᒧᑦ ᒥᖅᓱᕐᓂᕐᒧᓪᓗ 
ᐱᓕᕆᕝᕖᑦ/ᓂᐅᕕᕐᕖᑦ ᓄᓇᕗᒥ. 

� BRC (ᓴᖅᑭᑎᑕᐅᓇᔭᕐᓂᖓ). 

ᐃᑯᐱᒡᕕᓕᕆᔨᒃᑯᓐᓂᖔᖅᑐᖅ ᐊᓕᒃᔅ ᑳᒻᐳ ᐅᖃᖃᑎᖃᖅᑐᖅ ᐃᓄᐃᑦ ᑕᐱᕇᒃᓴᒃᑯᑦ ᑲᓇᑕᒥ ᐊᖓᔪᖅᑳᖓᓂ ᔫᓯ ᑯᓱᒐᖅ. 
 
ᐃᓄᖁᑎᕗᑦ 
 
ᓱᓇᑦ ᑲᑎᒪᔭᖅᑐᖅᑐᓄᑦ ᐅᖃᐅᓯᐅᓚᐅᖅᐸᑦ 
 
ᐃᓄᖁᑎᑉᑎᓐᓂᒃ ᐅᖃᐅᓯᖃᖅᑎᓪᓗᑕ ᒪᕐᕉᓕᖓᔪᒃᑯᑦ 
ᐅᖃᐅᓯᖃᓚᐅᖅᑐᑦ. ᓯᕗᓪᓕᖅᐹᖅ ᐃᓕᓐᓂᐊᒃᑲᓐᓂᕐᓂᖅ 
ᐃᓕᓐᓂᐊᕐᓂᕐᓗ, ᑕᒪᓐᓇ ᐅᖃᐅᓯᐅᖏᓐᓇᑦᑎᐊᓚᐅᖅᑐᖅ 
ᑲᑎᒪᕐᔪᐊᖅᑐᓂᒃ. ᑐᒡᓕᖓ ᐱᖁᑏᑦ  ᐊᑐᖅᑕᐅᔭᕆᐊᓖᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ ᓄᓇᕗᒥᐅᑦ 
ᐃᓅᑦᑎᐊᕈᓐᓇᖁᑉᓗᒋᑦ, ᓲᕐᓗ ᐃᒡᓗᓕᕆᓂᖅ, ᓄᓇᓕᖕᓂ 
ᒐᕙᒪᓕᕆᔨᒃᑯᑦ ᐱᖁᑎᖏᑦ, ᑐᓴᐅᒪᖃᑦᑕᐅᑎᓂᖅ ᐊᒻᒪᓗ 
ᐃᖏᕐᕋᔪᓕᕆᓂᖅ. 
 
ᐃᓕᓐᓂᐊᕐᓂᖅ ᐃᓕᓐᓂᐊᒃᑲᓐᓂᕐᓂᕐᓗ 
 
ᓯᕗᓪᓕᖅᐹᖅ ᐅᖃᐅᓯᐅᓚᐅᖅᑐᖅ ᐃᓕᓐᓂᐊᕐᓂᖅ 
ᐃᓕᓐᓂᐊᒃᑲᓐᓂᕐᓂᕐᓗ ᑭᒃᑯᑐᐃᓐᓇᕐᓄᑦ ᑐᕌᖓᔭᕆᐊᓕᒃ, 
ᓄᓇᕗᒥᐅᑕᑐᐃᓐᓇᐅᖏᑦᑐᓄᑦ ᐃᓕᓐᓂᐊᖅᑐᓄᑦ.  
ᐃᑲᔪᖅᑐᖅᑕᐅᓪᓚᕆᓚᐅᖅᑐᖅ ᐃᓕᓐᓂᐊᕐᕕᒃᑖᕆᐊᖃᕐᓂᕐᒧᑦ 
ᐃᓕᖅᑯᓯᑐᖃᑎᒍᑦ ᐊᒃᑐᐊᓂᓕᖕᓂᒃ ᓄᓇᓕᕆᓂᕐᒧᓪᓗ 
ᐃᓕᓐᓂᐊᕈᓐᓇᕋᔭᕐᓂᕐᒧᑦ.  ᑭᓯᐊᓂᓕ ᐊᒥᓱᑦ ᑲᑎᒪᔭᖅᑐᖅᑐᑦ 
ᐅᖃᑲᐅᑎᒋᓚᐅᖅᑐᑦ ᐃᓕᓐᓂᐊᒃᑲᓐᓂᕈᑕᐅᓇᔭᖅᑐᑦ 
ᖁᑦᑎᖕᓂᖅᐹᒃᑯᑦ ᐋᖅᑭᒃᓯᒪᔭᕆᐊᖃᖏᓐᓂᖏᓐᓄᑦ.  
ᑕᐃᒪᐃᒻᒪᑦ, ᖁᑦᑎᖕᓂᖅᓴᒃᑯᑦ ᐃᓕᓐᓂᐊᕈᓐᓇᖃᑦᑕᕐᓗᑎᒃ  

ᓯᓚᑦᑐᖅᓴᕐᕕᖕᓂᒃ.  ᐆᒃᑑᑕᐅᓚᐅᖅᑐᖅ ᐊᑯᑭᑦᑐᕐᒥ 
ᐃᓕᖅᑯᓯᑐᖃᑎᒍᑦ ᐃᓕᓐᓂᐊᕐᕕᒃ (ᓄᑦ ᕋᔅᒥᐅᓴᓐ) 
ᐊᑐᖅᑕᐅᖃᑦᑕᖅᓯᒪᖕᒪᑦ ᖃᑉᓰᖅᖢᓂ. 
 
ᒪᒃᑯᒃᑐᑦ ᐃᒪᓐᓈᖅᑐᖅᑕᐅᔭᕆᐊᓖᑦ.  ᑕᒪᓐᓇ ᖃᑉᓰᖅᖢᓂ 
ᐅᖃᐅᓯᐅᓚᐅᖅᑐᖅ. ᒫᓐᓇᐅᔪᖅ ᐃᓕᓐᓂᐊᕐᕕᖕᓂ 
ᐅᖃᐅᓯᔾᔨᒋᐊᖅᑎᒃᓴᑦ ᐊᔪᖏᑦᑎᐊᖅᑐᑦ ᐊᒥᒐᕐᓂᖏᑦ 
ᐅᖃᐅᓯᐅᓚᐅᖅᑐᑦ ᑕᒪᓐᓇ ᐊᒃᓱᕈᕐᓇᖅᑐᒃᑰᕈᑕᐅᖕᒪᑦ 
ᐃᓕᓐᓂᐊᕐᓂᒃᑯᑦ.  ᒪᒃᑯᒃᑐᑦ ᑐᑭᓯᐅᒪᔭᕆᐊᓖᑦ 
ᖃᓄᖅᑑᕈᑎᒃᓴᑦ ᐱᓇᓱᐊᕈᓐᓇᖅᑕᖏᑦ ᐊᒥᓲᖕᒪᑕ ᐊᒻᒪᓗ 
ᐊᔭᐅᖅᑐᖅᑕᐅᖃᑦᑕᕆᐊᓖᑦ ᐱᓇᓱᖃᑦᑕᖁᔭᐅᓗᑎᒃ 
ᐊᒃᓱᕉᑎᒋᔭᕐᒥᓂᒃ.  ᑕᐃᒪᓕ ᐊᒃᓱᕉᑕᐅᔪᖅ 
ᑮᓇᐅᔾᔭᒃᓴᕈᑕᐅᓇᓱᑐᐃᓐᓇᔾᔮᖏᑉᐸᑦ ᐅᕝᕙᓘᓐᓃᑦ 
ᖁᑦᑎᖕᓂᖅᐹᒃᑯᑦ ᐱᔾᔪᑕᐅᓇᓱᑐᐃᓐᓇᖏᓪᓗᓂ, 
ᐱᑦᑕᐃᓕᖁᓗᒋᑦ ᐅᖃᐅᔾᔪᖃᑦᑕᕋᔭᖏᓐᓇᑉᑎᒍᑦ. 
 

� ᓄᓇᓖᑦ ᐱᒻᒪᕆᐅᑎᑦᑎᓪᓚᕆᒃᑐᑦ ᓴᓇᓐᖑᐊᖅᑎᓂᒃ, 
ᐊᖑᓇᓱᒃᑎᓂᒃ ᐊᒻᒪᓗ ᒥᖅᓱᖅᑎᓂᒃ ᐊᓯᖏᑦᑎᑐᑦ 
ᐱᓕᕆᐊᑐᑦ ᐊᒻᒪᓗ ᑕᒪᓐᓇ ᐅᖃᐅᓯᐅᖃᑦᑕᕆᐊᓕᒃ 
ᐃᓕᓐᓂᐊᕐᕕᖕᓂ. 

 
ᓴᓇᓕᕌᖓᒥᒃ, ᐱᒻᒪᕆᐅᔪᖅ 
ᐅᖃᖃᑎᖃᕈᓐᓇᖃᑦᑕᕆᐊᖃᕐᓂᖏᓐᓄᑦ ᐃᓄᖕᓂᒃ 
ᐅᒃᐱᕆᔭᖏᓐᓂᒃ.  ᑕᒪᓐᓇ ᑐᕌᖓᑐᐃᓐᓇᖏᑦᑐᖅ 
ᒐᕙᒪᒃᑯᓐᓄᑦ ᐱᓕᕆᔪᓄᑦ, ᑭᓯᐊᓂᓕ ᓇᖕᒥᓂᓕᖕᓄᑦᑕᐅᖅ.  

ᑕᑯᒋᐊᕈᓐᓇᖅᑐᒍᑦ ᐃᓕᓐᓂᐊᕈᑎᓄᑦ 
ᐱᓕᕆᐊᒃᓴᖅᑖᖅᑎᑦᑎᕙᒃᑐᓄᑦ 
ᐱᕕᒃᓴᖃᖅᑎᑦᑎᔪᓐᓇᖃᑦᑕᖁᑉᒋᑦ. 
 
ᐊᔪᖏᓐᓂᕆᔭᐅᔭᕆᐊᓖᓪᓕ ᐃᓱᒪᒋᑉᓗᒋᑦ, ᐊᒥᓱᑦ 
ᐅᖃᐅᓯᐅᓚᐅᖅᑐᑦ, ᓲᕐᓗ: 

� ᓇᖕᒥᓂᖃᕐᓂᕐᒧᑦ 
� ᑎᑎᕋᐅᓯᓕᕆᓂᕐᒧᑦ ᐅᖃᐅᓯᓕᕆᕐᓂᒧᑦ 

ᓈᓴᐅᓯᕆᓂᕐᒧᑦ 
� ᓄᓇᓕᕆᓂᖅ 

 
ᐊᒥᓱᑦ ᑲᑎᒪᔭᖅᑐᖅᑐᑦ ᐃᓕᑕᖅᓯᓚᐅᖅᑐᑦ 
ᐃᓕᑕᕆᔭᐅᔾᔪᑎᑖᕈᑏᑦ ᐊᒥᒐᕐᓂᖏᓐᓄᑦ ᐱᓕᕆᐊᓄᑦ, 
ᐱᓗᐊᖅᖢᒍ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕈᑏᑦ, ᑕᐃᒪᐃᑎᓪᓗᒍ 
ᑮᓇᐅᔾᔭᒃᓴᕋᓱᖕᓂᕐᒧᑦ ᐃᓚᐅᔪᓐᓇᐃᓪᓕᖃᑦᑕᖅᑐᑦ 
ᐃᓕᑕᕆᔭᐅᔾᔪᑎᖃᕆᐊᖃᕐᓂᕐᒧᑦ.  ᑕᒪᓐᓇ ᑲᒪᒋᔭᐅᔪᓐᓇᖅᑐᖅ 
ᒪᕐᕉᓕᖓᔪᒃᑯᑦ. ᓯᕗᓪᓕᖅᐹᖅ ᓴᓇᒋᐅᖅᓴᓂᕐᒧᑦ 
ᐃᓕᓐᓂᐊᕈᑎᖃᕐᓂᖅᓴᐅᓕᕐᓗᑎᒃ ᐊᒻᒪᓗ ᐃᒻᒪᖄ 
ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᖃᓕᕐᓗᓂ. ᓄᓇᕗᒥᐅᑦ 
ᐃᓚᖏᑦ ᐃᓕᓐᓂᐊᖅᐸᓪᓕᐊᓗᑎᒃ ᓴᓇᖃᑦᑕᕐᓂᖏᑦ, 
ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐱᑕᖃᕆᐊᓕᒃ 
ᐃᓕᑕᕆᔭᐅᔾᔪᑎᑖᕈᓐᓇᖃᑦᑕᖁᑉᓗᒋᑦ ᐃᓕᓐᓂᐊᕐᕕᓪᓚᑦᑖᕐᒥᒃ 
ᐃᓕᓐᓂᐊᓚᐅᖏᒃᑲᓗᐊᕐᓗᑎᒃ.  ᖃᐅᔨᓴᕈᑏᑦ 
ᑕᐃᒪᐅᖃᑦᑕᕐᒪᑕ, ᑭᓯᐊᓂ ᑎᑎᕋᖅᑕᐅᔭᕆᐊᖃᖅᐸᒃᖢᑎᒃ 
ᖃᑉᓗᓈᑎᑑᖓᓪᓗᑎᒡᓗ.  ᐃᓄᒃᑎᑑᓕᖓᔪᓂᒃ 
ᐱᑕᖃᖃᑦᑕᖅᐸᑦ ᖃᐅᔨᓴᕈᑎᓂᒃ ᐊᒻᒪᓗ ᐅᖃᐅᓯᒃᑯᑦ 
ᖃᐅᔨᓴᖅᑕᐅᖔᖃᑦᑕᖅᐸᑕ ᓴᓇᒋᐅᖅᓴᓂᕐᒧᑦ 
ᐃᓕᓐᓂᐊᕌᓂᒃᑐᑦ ᐊᒥᓲᓂᖅᓴᐅᓕᕋᔭᖅᑐᒃᓴᐅᔪᑦ ᓄᓇᕗᒥ 
ᐊᒻᒪᓗ ᐊᒥᓲᓂᖅᓴᐅᓕᕐᓗᑎᒃ ᑳᓐᑐᕌᒃᑏᑦ ᓄᓇᕗᒥ 
ᓄᓇᓕᖕᓂ. 
 
ᐃᓅᖃᑎᒌᖕᓂᕐᒧᑦ ᐊᑐᖅᑐᒃᓴᑦ ᐱᖁᑎᕐᔪᐊᑦ 
 
ᐱᖁᑎᑦ ᐱᔭᐅᔭᕆᐊᓖᑦ ᓄᓇᕗᒥ ᑐᑭᓯᐅᒪᔭᐅᑦᑎᐊᓚᐅᖅᑐᑦ 
ᑲᑎᒪᔭᖅᑐᖅᑐᓄᑦ. ᑎᑎᕋᖅᑕᐅᓯᒪᔪᑦ ᓂᕆᐅᒋᔭᐅᓚᐅᖅᑐᑦ. 
ᐅᑯᐊᖑᔪᑦ ᐃᓚᖏᑦ: 
 

� ᐃᒡᓗᑦ 
� ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᔾᔪᑏᑦ 
� ᐱᓐᖑᐊᕐᕖᑦ/ᐱᓐᖑᐊᕈᑏᓪᓗ 
� ᐃᓄᐃᑦ ᐃᓕᖅᑯᓯᑐᖃᖏᑦᑎᒍᑦ ᐱᓕᕆᕝᕖᑦ 
� ᐃᓕᓐᓂᐊᕐᕖᑦ ᐋᓐᓂᐊᕐᕖᓪᓗ 

 
ᐱᒻᒪᕆᐊᓗᒃ ᑐᑭᓯᐅᒪᔭᐅᔭᕆᐊᕐᒪᑦ ᑲᑎᒪᔭᖅᑐᖅᑐᑦ 
ᐊᔭᐅᖅᑐᐃᓚᐅᕐᒪᑕ ᐃᓱᒪᓕᐅᕈᑏᑦ ᓄᓇᓕᖕᓂ 
ᐱᖁᑎᑖᖑᔭᕆᐊᓕᖕᓄᑦ ᐃᓱᒪᓕᐅᕈᑕᐅᔭᕆᐊᖃᕐᒪᑕ 
ᓄᓇᓕᖕᓄᑦ.  ᐊᒻᒪᑦᑕᐅᖅ, ᓄᓇᓕᖕᓂ ᓇᑉᐸᖅᑎᕆᓂᐊᕈᑎᒃ 
ᓄᓇᓕᐅᔪᑦ ᐃᓚᐅᖃᑕᐅᑎᑕᐅᔭᕆᐊᓖᑦ ᓇᖕᒥᓂᓖᑦ ᐊᒻᒪᓗ 
ᐊᑐᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᐅᔭᕐᓂᕐᒧᑦ  

ᐱᓕᕆᕝᕕᖕᓂᒃ ᐊᒻᒪᓗ ᐃᓂᒋᓂᐊᖅᑕᖏᓐᓂᒃ 
ᓇᓗᓇᐃᔭᐃᓂᕐᒧᑦ. 
 
ᐅᖃᐅᓯᐅᕈᓘᔭᓚᐅᖅᑐᑦ ᓴᓇᔭᐅᑦᑎᐊᖃᑦᑕᖏᑦᑐᕕᓃᑦ  
ᓄᓇᓕᐅᔪᑦ ᐅᖃᖃᑎᒋᔭᐅᖏᓐᓂᖏᓐᓄᑦ ᑎᑎᕋᐅᔭᕐᓂᕐᒧᑦ 
ᐊᒻᒪᓗ ᐃᓂᒋᓂᐊᖅᑕᖏᓐᓄᑦ (ᐱᓗᐊᖅᖢᒍ ᐃᒡᓗᓕᐊᑦ) 
ᒪᓕᑦᑎᐊᖏᑦᑐᑦ ᐃᓄᐃᑦ ᐅᕝᕙᓘᓐᓃᑦ ᓯᓚᐅᑉ 
ᐃᒃᑮᕐᓇᕐᓂᕆᕙᒃᑕᖓᓄᑦ ᓱᕈᖃᑦᑕᕐᓂᖏᓐᓄᑦ. 
 
ᑭᖑᓪᓕᖅᐹᒥ, ᐅᖃᐅᓯᐅᓚᕆᓚᐅᖅᑐᖅ ᐱᒻᒪᕆᐅᖕᒪᑦ 
ᐃᒡᓗᓕᐅᕆᐊᖃᖃᑦᑕᕐᓂᕐᒧᑦ ᓄᓇᓕᖕᓂ ᐊᒻᒪᓗ 
ᓇᖕᒥᓂᖅᑖᖅᑐᕆᐊᖃᕐᓂᕐᒧᑦ. ᖃᑉᓗᓈᑦ ᓄᓇᖓᓐᓂᖔᖅᑐᑦ 
ᐃᒃᐱᒍᓱᖏᓗᐊᖃᑦᑕᕐᓂᖏᓐᓄᑦ ᐅᖃᐅᓯᐅᖃᑦᑕᓚᐅᖅᑐᑦ 
ᓄᓇᓕᖕᓂ ᐱᔭᐅᔪᒪᔪᓂᒃ ᑕᒪᓐᓇᓗ 
ᓈᒻᒪᒍᓐᓃᕈᑕᐅᖃᑦᑕᕐᓂᖓᓄᑦ.  ᓄᓇᖅᑲᑎᒌᖕᓄᑦ ᓴᓇᔭᐅᔪᑦ 
ᓴᕆᒪᒋᔭᐅᓂᖅᓴᐅᖃᑦᑕᖅᑐᑦ ᐋᖅᑭᐅᒪᓂᖅᓴᐅᖃᑦᑕᕐᒪᑕ. 
 
ᖃᐅᔨᓴᕐᓂᖅ ᐱᓕᕆᐊᖑᓯᒪᔪᓂᒃ 
 
ᓈᓴᐅᑎᑦ ᒫᓐᓇᐅᔪᖅ ᓴᖅᑭᔮᖅᑐᑦ ᑕᑯᑎᑦᑎᑦᑎᐊᖅᑐᑦ 
ᐃᓄᖕᓄᑦ ᐱᕙᓪᓕᐊᔾᔪᑕᐅᓯᒪᔪᓂᒃ ᓄᓇᕗᒥ. 
ᐱᒋᐊᕈᑕᐅᓚᐅᖅᑐᑦ ᓇᓗᓇᐃᔭᐃᓂᕐᒧᑦ ᐱᓕᕆᐊᖑᓯᒪᔪᓂᒃ 
ᐃᑲᔪᖅᑐᐃᓂᕐᒧᑦ ᓄᓇᕗᒥᐅᓂᒃ. 
 

� ᓴᓇᔭᒃᓴᖅᑖᕐᓂᕐᒧᑦ ᖃᐅᔨᓴᕈᑦ 
� ᖃᓄᐃᓕᐊᓕᕐᓂᖏᓐᓄᑦ ᓈᓴᐅᑎᑦ 

 
ᑲᑎᒪᔭᖅᑐᖅᑐᑦ ᐅᖃᖃᑦᑕᓚᐅᖅᑐᑦ 
ᑐᑭᓯᐅᒪᓂᖅᓴᐅᔭᕆᐊᖃᓕᕋᑉᑕ ᓄᓇᒥ 
ᑮᓇᐅᔾᔭᒃᓴᕈᑕᐅᔪᓐᓇᖅᑐᓂᒃ ᓄᓇᕗᒥ, ᑭᓯᐊᓂ 
ᑕᒪᐃᑦᑑᒐᓗᐊᖅᑎᓪᓗᒍ ᐱᒻᒪᕆᐅᑎᑦᑕᕆᐊᖃᖅᑕᖅᐳᑦ ᓄᓇᒥ 
ᑮᓇᐅᔾᔭᒃᓴᕈᑕᐅᓇᔭᖅᑐᑦ.  ᑕᒪᑐᒧᖓ ᐃᑲᔫᑎᑦ 
ᑕᑯᔭᐅᔪᓐᓇᕋᔭᖅᑐᑦ ᐋᖅᑭᒋᐊᖅᓯᓂᕐᒧᑦ ᓄᓇᕗᒥ 
ᐃᓕᓐᓂᐊᕈᑎᓂᒃ ᓄᓇᒥᒃ ᐃᓕᓐᓂᐊᕐᓂᕐᒧᑦ ᐊᒻᒪᓗ 
ᖃᑉᓯᐅᓇᔭᕐᓂᖏᑦ ᐱᓕᕆᕝᕖᑦ ᐅᕝᕙᓘᓐᓃᑦ ᐃᓕᓐᓂᐊᕈᑏᑦ 
ᒐᕙᒪᒃᑯᓐᓂᒃ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᓕᓐᓂᐊᕐᕕᖕᓂ ᐃᑲᔪᖅᑐᐃᕙᒃᑐᓂᒃ 
ᓄᓇᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓗ ᐊᑐᓕᖅᑎᕐᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ. 
 
ᐊᔪᖏᓐᓂᕆᔭᐅᔪᑦ ᐊᒻᒪᓗ ᓴᓇᒋᐅᖅᓴᓂᕐᒧᑦ 
ᐃᓕᓐᓂᐊᕈᑕᐅᔭᕆᐊᓖᑦ ᓇᓗᓇᐃᖅᑕᐅᔪᓐᓇᖅᑐᑦ ᐃᒪᓐᓇ: 
 

� ᖃᑉᓯᐅᖕᒪᖔᑕ ᐃᓕᓐᓂᐊᕈᑏᑦ ᐅᕝᕙᓘᓐᓂᑦ ᓄᑖᑦ 
ᐱᓕᕆᐊᖑᔪᒪᔪᑦ ᑕᒪᑐᒧᖓ ᑐᕌᖓᔪᑦ. 

� ᖃᑉᓯᐅᖕᒪᖔᑖ ᐃᓕᑕᕆᔭᐅᔾᔪᑎᑖᕈᑎᑦ 
ᐱᔭᐅᖃᑦᑕᖅᓯᒪᔪᑦ ᐅᑭᐅᓂᒃ ᖃᖏᖅᓯᒪᔪᓂᒃ. 

� ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕈᑏᑦ ᓄᓇᓕᖕᓄᑦ 
ᑲᒪᒋᔭᐅᕙᒃᑐᑦ. 

• ᓇᓗᓇᐃᔭᐃᓂᖅ ᖃᑉᓯᑦ 

ᐃᓕᓐᓂᐊᖏᓐᓇᖅᐸᖕᒪᖔᑕ. 
 
ᐃᓕᓐᓂᐊᕈᑏᑦ ᐱᖁᑎᓕᖅᑐᖅᑕᐅᓯᒪᔪᑦ 
ᖃᐅᔨᔭᐅᔪᓐᓇᕋᔭᕐᒥᔪᑦ. ᐆᒃᑐᑎᒋᓗᒍ, ᐃᒡᓗᓕᕆᓂᕐᒧᑦ 
ᑕᑯᒋᐊᕈᓐᓇᖅᑐᒍᑦ ᐅᑯᓂᖓ: 
 

� ᖃᑉᓯᑦ ᐃᒡᓗᒥᐅᖃᑎᒌᖃᑦᑕᕐᒪᖔᑕ 
� ᖃᑉᓯᐅᖕᒪᖔᑕ ᓇᖕᒥᓂᖅ ᐃᒡᓗᓖᑦ 

 
ᑕᐃᒪᓐᓇᕐᓚᒃᑕᐅᖅ ᖃᐅᔨᓴᐃᔪᓐᓇᕐᒥᔪᑦ ᐋᓐᓂᐊᕐᕕᖕᓂᒃ, 
ᖃᐅᔨᓴᖅᑕᐅᓗᑎᒃ ᖃᑉᓯᓂᒃ ᐃᒡᓕᖃᕐᒪᖔᑕ, ᐊᑯᓂᓗ 
ᑲᒪᒋᔭᐅᔭᕆᐊᓖᑦ ᐃᑲᔪᖅᑕᐅᕝᕖᑦ ᖃᑉᓯᐅᖕᒪᖔᑕ, 
ᐆᒃᑐᑎᒋᓗᖑ ᐃᓕᓐᓂᐊᕐᕖᑦ ᖃᐅᔨᓴᖅᑕᐅᔪᓐᓇᖅᑐᑦ 
ᐃᓕᓐᓂᐊᕐᕖᑦ ᐊᑐᓂ ᖃᓄᖅ ᐊᖏᑎᒋᖕᒪᖔᑕ, ᖃᑉᓯᓂᒃ 
ᐃᓕᓐᓂᐊᖅᑎᑦᑎᔩᑦ ᐃᓕᓐᓂᐊᖅᑎᑦᑎᕙᖕᒪᖔᑕ ᐊᒻᒪᓗ 
ᖃᑉᓯᑦ ᐃᓕᓐᓂᐊᕈᑏᑦ ᑕᐃᒪᐅᖕᒪᖔᑕ. 
 

ᐅᔾᔨᕐᓇᓗᐊᖅᑐᑦ ᐱᓕᕆᐊᑦ 
 
ᐃᓚᖏᑦ ᑲᒪᒋᑦᑎᐊᓚᐅᖏᑕᒃᓴᕆᔭᖅᐳᑦ ᑲᑎᒪᕐᔪᐊᖅᑐᓂᒃ.  
ᓲᕐᓗ ᐅᖃᐅᓯᐅᓚᐅᖅᑐᑦ ᐅᑯᐊ: 
 

� ᓄᑕᖅᑲᑦ (0-5-ᒥᒃ ᐅᑭᐅᓖᑦ) ᐊᒻᒪᓗ ᓄᑕᖅᑲᑦ 
ᐱᕈᖅᐸᓪᓕᐊᓂᕆᕙᒃᑕᖏᑦ 

� ᐃᓐᓇᑐᖃᐃᑦ ᐊᒻᒪᓗ ᑲᒪᖏᔭᐅᖏᓐᓇᕆᐊᓖᑦ 
� ᖃᓄᖅ ᐃᓕᓐᓂᐊᖅᑎᑦᑎᑦᑎᐊᕈᓐᓇᖅᐱᑕ 

ᐊᔾᔨᐅᖏᑦᑐᓂᒃ ᓄᓇᓕᖕᓂ? 
� ᖃᓄᖅ ᓄᓇᓕᕆᓂᖅ 

ᐱᓕᕆᐊᖑᑦᑎᐊᕈᓐᓇᖅᓯᓇᔭᖅᐸ 
ᐱᕙᓪᓕᐊᒃᑲᓐᓂᖁᑉᓗᒍ? ᐆᒃᑐᑎᒋᓗᒍ ᐊᖏᕐᕋᒥ 
ᐅᕝᕙᓘᓐᓃᑦ ᐃᓕᓐᓂᐊᕐᕕᖕᒥ, ᐅᕝᕙᓘᓐᓃᑦ 
ᑕᒪᖏᓐᓂᒃ. 

� ᐃᓅᖃᑎᒌᖕᓂᕐᒧᑦ ᐃᓱᒫᓘᑕᐅᔪᑦ, ᐃᓚᐅᖃᑕᐅᑉᓗᒍ 
ᖃᑕᓐᖑᑎᒌᑦ ᐱᑦᑎᐊᕈᑎᖃᑦᑕᖏᓐᓂᖏᑦ ᐊᒻᒪᓗ 
ᐊᖓᔮᕐᓇᖅᑐᓕᕆᓂᖅ 

ᓄᓇᑉᑎᓐᓂ ᑮᓇᐅᔾᔭᒃᓴᕋᓱᖃᑦᑕᕐᓂᖅ 
 
ᓱᓇᑦ ᐅᖃᐅᓯᐅᓚᐅᖅᐸᑦ 
 
ᓄᓇᓕᐅᔪᑦ ᐱᒻᒪᕆᐅᑎᑕᐅᓂᖏᑦ ᓄᓇᕗᒥ 
ᐅᖃᐅᓯᐅᖏᓐᓇᓚᐅᖅᑐᑦ ᑲᑎᒪᕐᔪᐊᖅᑐᓂᒃ.  ᑕᒪᓐᓇ 
ᐅᖃᐅᓯᐅᑎᓪᓗᒍ ᐅᑉᓘᑉ ᓇᑉᐸᖓᓂᒃ ᑲᑎᒪᓂᖃᓚᐅᕋᑉᑕ 
ᐅᖃᐅᓯᖃᖅᖢᑕ ᓄᓇᓕᖕᓂ, ᐊᔾᔨᐅᖏᑦᑐᒃᑯᑦ 
ᐅᖃᐅᓯᖃᕐᓂᐊᖅᑐᒍᑦ ᑕᒪᑐᒥᖓ. 

� ᓯᕗᓪᓕᖅᐹᒥ, ᓇᓗᓇᐃᕐᓗᒍ ᐅᖃᐅᓯᐅᓚᐅᖅᑐᖅ 
ᑲᑎᒪᔪᓂᒃ ᓴᖅᑮᓐᓇᓚᐅᖅᖢᓂᓗ ᑲᑎᒪᕐᔪᐊᖅᑐᓂᒃ, 
ᐃᒪᓐᓇ ᑕᐃᔭᖅᐳᑦ ᓄᓇᓕᐅᔪᑦ 
ᐃᓱᒪᓕᐅᖃᑦᑕᕆᐊᖃᕐᓂᖏᑦ. 

� ᑐᒡᓕᖓ, ᐅᖃᐅᓯᖃᖃᑦᑕᓚᐅᖅᑐᑦ 
ᐊᒃᓱᕈᕐᓇᖅᑐᒃᑰᖃᑦᑕᕐᓂᖏᓐᓄᑦ ᓄᓇᓖᑦ 
ᑐᕌᕐᕕᒋᔪᒪᔭᖏᓐᓄᑦ ᑎᑭᓐᓇᓱᒃᑎᓪᓗᒋᑦ. 

� ᐱᖓᔪᖓ, ᓯᕗᒻᒧᑦ ᑕᐅᑐᒐᓱᖕᓂᖅ (ᓇᐅᒃᑯᑦ 
ᖃᓄᖅᑑᕈᑕᐅᔪᒪᔪᖅ ᐊᒃᑐᖅᓯᓂᖃᕋᔭᕐᒪᖔᑦ). 

 
ᓄᓇᓕᖕᓂ ᐃᓱᒪᓕᐅᕐᓂᖅ 
 
ᐅᖃᐅᓯᐅᖏᓐᓇᓚᐅᖅᑐᖅ ᓄᓇᓖᑦ 
ᐃᓱᒪᓕᐅᖃᑦᑕᕆᐊᖃᕐᓂᖏᓐᓄᑦ. ᓄᓇᓖᑦ 
ᐱᕕᒃᓴᖃᖅᑎᑕᐅᔭᕆᐊᓖᑦ ᐱᕙᓪᓕᐊᑎᑦᑎᔪᓐᓇᕐᓂᕐᒧᑦ 
ᖃᓄᖅᑑᕈᑎᒃᓴᖏᓐᓂᒃ.  ᑕᒪᓐᓇ ᐃᖕᒥᓂᒃ ᐱᓕᕆᔪᒪᓂᕐᒧᑦ 
ᐊᒃᑐᐊᓂᓕᒃ ᐃᓄᐃᑦ ᐊᒃᓱᕉᑎᒋᔭᖏᓐᓄᑦ. 

� ᓴᖅᑭᑎᑦᑎᓂᖅ ᓄᓇᓕᖕᓂ 
ᓯᕗᓪᓕᖅᐸᐅᑎᑕᐅᔪᒪᔪᓂᒃ 

� ᐱᕈᖅᑎᑦᑎᓂᖅ ᓄᓇᓕᖕᓂ ᓴᓐᖏᓂᕆᔭᐅᔪᓂᒃ 
� ᐊᒃᑐᐊᓂᖃᕐᓂᖅ ᐊᓯᖏᓐᓄᑦ ᓄᓇᓕᖕᓂ 
� ᐊᒃᑐᐊᓂᖃᕐᓂᖅ ᓄᓇᕗᒥ ᑮᓇᐅᔾᔭᒃᓴᕈᑎᓄᑦ. 

 
ᑕᐃᒪᐃᓕᐅᕐᓂᐊᕐᓗᓂ, ᓄᓇᓖᑦ ᑕᑯᒋᐊᕈᓐᓇᖅᑐᑦ ᐃᖕᒥᓂᒃ 
ᓴᓐᖏᓂᕆᔭᖏᓐᓂᒃ. ᐅᖃᐅᓯᐅᓚᐅᖅᑐᑎᑐᑦ, ᓄᓇᓕᐅᔪᖅ 
ᓴᓇᓐᖑᐊᖅᑎᖃᕐᓂᕐᒧᑦ ᓴᓐᖏᔫᒃᐸᑦ, ᐱᔪᓐᓇᐅᑎᖃᕆᐊᓕᒃ 
ᑎᑎᕋᐅᔭᕈᓐᓇᕐᓂᕐᒧᑦ ᐊᑐᖅᑕᐅᓕᕋᔭᖅᑐᒥᒃ 
ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᓂᒃ ᐊᑐᓕᖅᑎᕆᓂᕐᒧᑦ 
ᓴᓇᓐᖑᐊᕐᕕᖕᓂᒃ ᐊᒻᒪᓗ ᐃᓕᖅᑯᓯᓕᕆᕝᕕᖕᓂᒃ. ᑕᒪᒃᑯᐊ 
ᐸᕐᓇᐅᑏᑦ ᐱᐊᓂᒃᑕᐅᔪᓐᓇᖅᑐᑦ ᑲᒪᔪᓐᓇᖁᑉᓗᒋᑦ 
ᓄᓇᓕᐅᔪᑦ ᐊᒃᓱᕉᑎᒋᔭᖏᓐᓄᑦ ᑕᐃᑰᓇ ᐃᓕᓐᓂᐊᕐᓂᒃᑯᓪᓗ 
ᐊᒻᒪᓗ ᐃᓕᓐᓂᐊᒃᑲᓐᓂᕐᓂᒃᑯᑦ, ᓇᖕᒥᓂᓕᖕᓂ 
ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ ᐃᒻᒪᖄ 
ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᓂᐅᕕᐊᒃᓴᓂᒃ. 
 
ᑕᐃᒪᐃᑎᓪᓗᒍ ᒐᕙᒪᒃᑯᑦ ᒐᕙᒪᐅᖏᑦᑐᓪᓗ ᐃᑲᔫᑎᖏᑦ 
ᐱᑐᐃᓐᓇᐅᓕᕆᐊᓖᑦ ᓄᓇᓕᐅᔪᑦ 
ᑮᓇᐅᔭᖅᑖᖅᐸᓪᓕᐊᔪᓐᓇᖁᑉᓗᒋᑦ ᐃᖕᒥᓄᑦ 
 
ᐱᕚᓪᓕᕈᑎᒃᓴᓂᒃ (ᐱᓕᕆᐊᖑᔪᒪᔪᖅ ᑕᐃᑉᓱᒧᖓ 
ᐱᔾᔪᑎᖃᓪᓚᑦᑖᖏᒃᑲᓗᐊᖅᐸᑦ). 

ᐃᒻᒪᕆᐅᖕᒥᔪᖅ ᐊᑐᓕᖅᑎᕆᓂᖅ.  ᐊᒥᓱᑦ ᐸᕐᓇᐅᑎᑦ 
ᓴᖅᑭᔮᓕᐊᓂᒃᑐᑦ, ᐃᓚᖏᑦ ᐊᑑᑎᖃᑦᑎᐊᖅᑐᑦ, ᐃᓚᖏᑦ 
ᐊᑑᑎᖃᖏᓐᓂᖅᓴᐅᓪᓗᑎᒃ. ᑭᓯᐊᓂ ᓴᖅᑭᑎᑕᐅᓯᒪᖏᑦᑐᑦ 
ᑐᑭᓯᓇᑦᑎᐊᖅᑐᑦ ᐊᑐᖅᑕᐅᓇᔭᖅᑐᑦ ᐊᑐᓕᖅᑎᑦᑎᔾᔪᑏᑦ 
ᐊᒻᒪᓗ ᖃᐅᔨᓴᕈᑏᑦ ᐱᓕᕆᐊᖑᓯᒪᔪᓄᑦ.  
ᐃᓚᐅᖃᑕᐅᓇᔭᖅᑐᖅ ᑭᐅᓯᖃᑦᑕᕆᐊᖃᕐᓂᖅ. ᓄᓇᓕᐅᔪᑦ 
ᓇᖕᒥᓂᖃᕋᔭᕐᓂᖏᑦ ᓴᓐᖏᔾᔪᑕᐅᓇᔭᖅᑐᑦ 
ᐊᑑᑎᖃᑦᑎᐊᖅᑎᑦᑎᓗᑎᒡᓗ ᐊᑐᓕᖅᑎᑦᑎᓂᕐᒧᑦ 
ᑭᐅᓯᔭᕆᐊᖃᖃᑦᑕᕐᓂᕐᒧᑦ. 
 
ᑐᓗᖅᑕᕐᕖᑦ ᐱᕙᓪᓕᐊᑎᑦᑎᓂᕐᒧᑦ 
 
ᑐᓗᖅᑕᕈᑕᐅᖃᑦᑕᖅᑐᑦ ᐅᖃᐅᓯᐅᓚᐅᖅᑐᑦ ᒫᓐᓇᐅᔪᖅ 
ᓄᓇᓕᖕᓄᑦ ᑐᓗᖅᑕᕈᑕᐅᕙᒃᑐᑦ ᑎᑭᑦᑐᒪᔭᕐᒥᓄᑦ 
ᑎᑭᑦᑐᓐᓇᐃᓪᓕᒍᑕᐅᕙᒃᑐᑦ.  ᓯᕗᓪᓕᖅᐹᖅ 
ᑐᓴᐅᒪᖃᑦᑕᐅᑎᓂᖅ. ᑕᒪᓐᓇ ᐊᒥᓱᓄᑦ ᐊᒃᑐᐊᓂᓕᒃ 

� ᓄᓇᖅᑲᑎᒌᖕᓄᑦ 
� ᓄᓇᓕᖕᓄᑦ ᐊᔾᔨᒌᖏᑦᑑᑕᐅᔪᓄᑦ 
� ᓄᓇᕗᒥ ᐱᓕᕆᕝᕕᐅᔪᓄᑦ (ᒐᕙᒪᒃᑯᑦ, ᐃᓄᐃᑦ 

ᑲᑐᔾᔨᖃᑎᒋᒃᑯᖏᑦ ᐊᓯᖏᓪᓗ). 
 
ᐊᑐᖅᑕᐅᔭᕆᐊᓖᑦ ᐊᑐᐃᓐᓇᐅᑦᑎᐊᕆᐊᖃᕐᓂᖏᑦ 
ᐅᖃᐅᓯᐅᑲᑕᓚᐅᖅᑐᑦ ᓄᓇᓕᖕᓂ ᓇᖕᒥᓂᓕᖕᓄᑦ ᐊᒻᒪᓗ 
ᓯᕗᓕᖅᑎᐅᓂᕐᒧᑦ.  ᒫᓐᓇᐅᔪᖅ ᐃᓕᓐᓂᐊᕈᑎᒃᓴᑦ ᐊᒥᒐᕐᒪᑕ 
ᐊᒻᒪᓗ ᐃᑲᔫᖅᑑᑎᒃᓴᑦ ᓇᖕᒥᓂᓕᖕᓄᑦ ᑳᓐᑐᕌᒃᓂᒃ 
ᐱᔪᓐᓇᖅᓯᖃᑦᑕᖁᑉᓗᒋᑦ.  ᑕᐃᒪᐃᑎᓪᓗᒍ, ᓄᓇᓕᖕᓂ 
ᐱᕙᓪᓕᐊᔪᓕᕆᔨᒃᑯᑦ ᐃᓕᓐᓂᐊᖅᓯᒪᐃᓐᓇᖃᑦᑕᖏᒻᒪᑕ 
ᓇᖕᒥᓂᕐᓂᒃ ᐱᕙᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᑦ ᐱᓕᕆᐊᓂᒃ 
ᐊᐅᓚᑦᑎᓂᕐᒧᑦ ᓄᓇᕗᒥ.  ᑕᒪᓐᓇ ᐱᒻᒪᕆᐊᓗᒃ ᓄᓇᓕᖕᓂ 
ᐱᕙᓪᓕᐊᑎᑦᑎᓂᐊᕈᑉᑕ ᓄᓇᕗᒥ 
ᐃᓕᓐᓂᐊᑦᑎᐊᖅᓯᒪᔭᕆᐊᓖᑦ ᐊᒻᒪᓗ ᐃᓕᖅᑯᓯᑐᖃᕐᒥᒃ 
ᖃᐅᔨᒪᓂᖃᕐᓗᑎᒃ ᐱᕙᓪᓕᐊᔪᓕᕆᔩᑦ. 
 
ᐅᖃᐅᓯᐅᓚᐅᖅᑐᖅ ᓄᓇᓖᑦ ᐱᕙᓪᓕᐊᑎᑦᑎᓇᓱᒃᖢᑎᒃ 
ᐋᖅᑭᐅᒪᖏᓐᓂᕆᕙᒃᑕᖏᑦ ᐱᔾᔪᑕᐅᖃᑦᑕᖅᑐᑦ ᓄᓇᓖᑦ 
ᐊᕕᒃᑐᖅᓯᒪᔪᑦ ᓄᓇᕗᒥ, ᑲᓇᑕᒥᓗ 
ᐋᖅᑭᐅᒪᖏᓕᐊᓂᖃᑦᑕᕐᒪᑕ. ᓄᓇᓕᖕᓂ ᐱᓕᕆᐊᖑᓂᐊᖅᑐᑦ 
ᕿᒥᕐᕈᔭᐅᓯᒪᖃᑦᑕᕆᐊᓖᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ 
ᓄᓇᓖᑦ ᑮᓇᐅᔭᓂᒃ ᖃᓄᖅᑑᕈᑎᓄᑦ ᐱᖃᑦᑕᕈᓐᓇᖁᑉᓗᒋᑦ 
ᐱᕕᒃᓴᖃᓕᐊᓂᒃᑎᓪᓗᒋᑦ. 
 
ᐅᖓᓯᒃᑐᒥ ᓄᓇᖃᕐᓂᖅ ᐊᒃᓱᕈᕐᓇᕐᓂᕋᖅᑕᐅᕙᓚᐅᕐᒥᔪᖅ, 
ᑭᓯᐊᓂ ᐅᖃᖅᑐᖃᖅᖢᓂ ᑕᒪᓐᓇ ᐊᒃᓱᕈᕐᓇᕈᓐᓃᕋᔭᖅᑐᖅ 
ᑐᓴᐅᒪᖃᑦᑕᐅᑎᓂᖅ ᐃᖏᕐᕋᔪᓕᕆᓂᕐᓗ ᐊᖅᑭᒋᐊᖅᑕᐅᒃᐸᑕ. 
 
ᑮᓇᐅᔭᖅᑖᕋᓱᖕᓂᖅ ᓇᖕᒥᓂᓕᖕᓄᑦ ᑐᓗᖅᑕᕐᕕᐅᓕᖅᐸᖕᒥᔪᖅ 
ᐊᒥᓱᓄᑦ ᓇᖕᒥᓂᓕᖕᓄᑦ.  ᑕᒪᓐᓇ ᐃᓚᐅᑎᑦᑎᓇᔭᖅᖢᓂ 
ᐅᓗᕆᐊᓇᖅᑐᒃᑰᕐᓂᕐᒧᑦ ᖃᓄᖅᑑᕈᑎᓄᑦ ᑮᓇᐅᔭᖅᑖᕈᑎᓄᑦ. 
ᑕᒪᓐᓇ ᐊᒃᓱᕉᑕᐅᔪᖅ ᐊᒃᑐᐊᓂᖃᕐᒥᔪᖅ ᐊᓯᖓᓄᑦ 
ᑐᓗᖅᑕᕈᑕᐅᔪᒧᑦ ᓇᓗᓇᐃᖅᑕᐅᓚᐅᖅᑐᒧᑦ, ᓲᕐᓗ 

ᑳᓐᑐᕌᒃᖑᔪᑦ ᐊᖏᓂᕆᕙᒃᑕᖏᑦ ᓄᓇᕗᒥ ᒐᕙᒪᒃᑯᓐᓄᑦ 
ᐅᖓᑕᐅᔾᔨᓯᒪᕙᖕᒪᑕ ᑮᓇᐅᔭᕆᔭᐅᔪᓄᑦ ᓄᓇᕗᒥ 
ᐊᐅᓚᑎᓂᕆᔭᐅᔪᓂᒃ.  ᐅᖃᐅᓯᐅᓚᐅᖅᑐᖅ ᐊᖏᓂᖅᓴᑦ 
ᑳᓐᑐᕌᒃᖑᔪᑦ ᐊᕕᒃᑐᖅᑕᐅᓯᒪᖃᑦᑕᕋᔭᕐᒪᑕ ᐊᖏᓂᖏᑦ 
ᐊᔾᔨᒌᖏᑦᑑᑕᐅᓗᑎᒃ ᓄᓇᓕᖕᓂ ᓇᖕᒥᓂᓖᑦ 
ᐃᓚᐅᖃᑕᐅᓂᖅᓴᐅᔪᓐᓇᖁᑉᓗᒋᑦ. 
 
ᐊᓯᖏᑦ ᑐᓗᖅᑕᕈᑕᐅᓕᖅᐸᒃᑐᑦ ᓄᓇᓕᖕᓄᑦ ᐅᑯᐊᖑᔪᑦ: 

� ᐃᓕᓐᓂᐊᕐᓂᖅ, ᓴᓇᒋᐅᖅᓴᓂᖅ ᐊᒻᒪᓗ 
ᓇᖕᒥᓂᖃᕐᓂᕐᒧᑦ ᐃᓕᓐᓂᐊᕐᓂᖅ 

� ᐅᖃᐅᓯᓕᕆᓂᖅ 
 
ᓯᕗᒻᒧᐊᒃᐸᓪᓕᐊᓇᓱᒐᔭᕐᓂᖅ 
 
ᐱᓕᕆᖃᑎᒌᖕᓂᖅ ᐃᑲᔫᑕᐅᔪᓐᓇᕋᔭᖅᑐᖅ ᑐᓗᖅᑕᕐᕕᐅᔪᑦ 
ᐱᖅᐸᓪᓕᐊᔪᓐᓇᖁᑉᓗᒋᑦ: 

� ᓄᓇᓖᑦ ᑲᑎᒪᖃᑎᒌᖃᑦᑕᕐᓗᑎᒃ 
� ᓄᓇᕗᒥᐅᓗᒃᑖᑦ ᐃᓚᐅᖃᑕᐅᔪᓐᓇᕐᓗᑎᒃ 
� ᐋᖅᑭᐅᒪᖏᓐᓂᐅᕙᒃᑐᑦ ᐊᓯᖏᓐᓂᒃ ᐋᖅᑭᒋᐊᕐᓗᒋᑦ 

 
ᖃᓄᖅᑑᕈᑕᐅᔪᓐᓇᖅᑐᖅ ᓇᖕᒥᓂᓕᐊᓛᕐᓄᑦ 
ᐃᑲᔪᖅᑑᑕᐅᔭᕆᐊᖃᕐᓂᖓᓄᑦ ᐃᒃᐱᒍᓱᒡᓗᓂ. ᐃᒪᓐᓇ: 

� ᓇᖕᒥᓂᓖᑦ ᑲᑐᔾᔨᖃᑎᒌᖏᑦ 
� ᐱᔭᕆᐊᑐᔪᓄᑦ ᐃᑲᔪᖅᑑᑎᖃᑦᑕᕐᓗᑎᒃ 

 
ᓇᖕᒥᓂᓕᖕᓄᑦ ᐃᑲᔫᑏᑦ ᑮᓇᐅᔭᑎᒍᑦ ᐋᖅᑭᒃᓯᒪᔪᓐᓇᖅᑐᑦ, 
ᐊᑐᖅᑐᐊᖅᑎᑦᑎᓂᒃᑯᑦ ᐅᕝᕙᓘᓐᓃᑦ ᑐᓂᔭᐅᓂᒃᑯᑦ, ᓲᕐᓗ: 

� ᑮᓇᐅᔭᖃᕐᕖᑦ ᐱᕈᖅᑎᑦᑎᕝᕖᑦ 
� ᐱᖁᑎᓄᑦ ᐱᕙᓪᓕᐊᔾᔪᑏᑦ ᑮᓇᐅᔭᑦ 
� ᐊᓯᖏᑦ ᑮᓇᐅᔭᖃᕐᕖᑦ 

 
ᓄᓇᕗᒥ ᓇᖕᒥᓂᓕᖕᓄᑦ ᐃᑲᔫᑎ 
ᕿᒥᕐᕈᕙᐅᓂᖃᕆᐊᖃᕋᔭᕐᒥᔪᖅ. ᐱᓗᐊᖅᖢᒍ ᑳᓐᑐᕌᒃᖑᔪᑦ 
ᑎᑎᕋᖅᑕᐅᓯᒪᓂᕆᕙᒃᑕᖏᑦ ᑐᓂᕐᕈᑕᐅᓂᕆᕙᒃᑕᖏᓪᓗ 
ᐃᓚᐅᖃᑕᐅᑎᑦᑎᖏᑉᐸᒃᑐᑦ ᓇᖕᒥᓂᓕᖕᓂᒃ ᐊᖏᓂᖏᑦ 
ᐱᔾᔪᑎᒋᑉᓗᒋᑦ ᖃᐅᔨᓴᖅᑕᐅᔭᕆᐊᓕᒃ.  ᐆᒃᑑᑕᐅᔪᓐᓇᖅᑐᖅ 
ᒐᕙᒪᒃᑯᑦ ᑳᓐᑐᕌᒃᑖᑎᑦᑎᓂᕆᓚᐅᖅᑕᖓ ᐊᓕᓚᔪᕐᒧᑦ ᐊᒻᒪᓗ 
ᖃᕆᑕᐅᔭᓄᑦ. 
 
ᓄᓇᓖᑦ ᑐᑭᓯᐅᒪᔭᐅᒃᑲᓐᓂᕆᐊᓖᑦ. ᓲᕐᓗ, ᓄᓇᓕᖕᓂ 
ᐸᕐᓇᐅᑏᑦ ᐊᒻᒪᓗ ᐱᓕᕆᐊᑦ ᖃᐅᔨᒪᔭᐅᑦᑎᐊᕆᐊᓖᑦ. 
ᓄᓇᓖᑦ ᐃᓕᑦᑎᑐᐃᓐᓇᕈᓐᓇᖏᒻᒪᑕ ᖃᐅᔨᓯᒪᔭᕐᒥᓂᒃ 
ᑭᓯᐊᓂᓕ ᐸᕐᓇᐅᑎᓂᒃ ᓴᖅᑭᑎᑦᑎᔪᓐᓇᖅᑐᑦ ᐊᓯᖏᓐᓄᑦ 
ᓄᓇᓕᖕᓄᑦ ᐊᒃᑐᐊᓂᖃᕈᓐᓇᖅᑐᓂᒃ.  
 
ᓄᓇᓖᑦᓴᖅᑭᑎᑦᑎᔪᓐᓇᖅᓯᓇᔭᖅᑐᑦ ᑮᓇᐅᔾᔭᒃᓴᕈᑎᒃᓴᓂᒃ 
ᓄᓇᓕᐅᔪᑦ ᐊᕕᒃᑐᖅᓯᒪᔪᑦ ᓴᓐᖏᓂᖏᑦ ᐃᓱᒪᒋᓗᒋᑦ 
ᓄᓇᓖᓪᓗ ᐊᑐᓂ ᓴᓐᖏᓂᖏᑦ. 
ᐃᓕᓐᓂᐊᒃᑲᓐᓂᕈᑏᑦ ᓴᖅᑭᑎᑕᐅᔪᓐᓇᕋᔭᖅᑐᑦ ᐅᕝᕙᓘᓐᓂᑦ 

ᐃᑲᔪᖅᑐᖅᑕᐅᓗᑎᒃ. ᐃᓚᐅᖃᑕᐅᓗᑎᒃ ᐅᑯᐊ: 
� ᓇᖕᒥᓂᓕᖕᓄᑦ ᐃᑲᔫᑏᑦ 
� ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑐᖅᑕᐅᔾᔪᑎᖏᑦ 

 
ᑭᖑᓪᓕᖅᐹᒥ, ᓇᓗᓇᐃᔭᖅᑕᐅᔭᕆᐊᓖᑦ ᐃᓄᐃᑦ ᐊᑐᓂ, 
ᓄᓇᓖᑦ ᐊᒻᒪᓗ ᓄᓇᕘᑉ ᐱᓕᕆᐊᖏᑦ, ᐊᒻᒪᓗ 
ᐱᓕᕆᐊᒃᓴᕆᔭᐅᔪᑦ ᐃᓄᖕᓄᑦ ᑕᖅᑳᓂ ᐊᒻᒪᓗ 
ᓇᖕᒥᓂᓕᖕᓄᑦ. ᐊᑐᓂ ᓄᓇᓖᑦ ᐃᓱᒪᒋᔭᖃᖅᑐᒃᓴᐅᔪᑦ ᖃᓄᖅ 
ᑕᒪᒃᑯᐊ ᐱᓕᕆᐊᑦ ᐊᔾᔨᒋᖏᑦᑑᑕᐅᖕᒪᖔᑕ. 
 
ᖃᐅᔨᓴᕐᓂᖅ ᐱᓕᕆᐊᖑᓯᒪᔪᓂᒃ 
 
ᐱᓕᕆᐊᖑᓯᒪᔪᑦ ᓄᓇᓕᖕᓂ ᖃᐅᔨᓴᖅᑕᐅᔪᓐᓇᖅᑐᑦ 
ᐱᕙᓪᓕᐊᓂᒃᑯᑦ ᐊᒻᒪᓗ ᐃᓅᖃᑎᒌᖕᓂᒃᑯᑦ 
ᖃᐅᔨᓴᕈᐅᓯᒪᔪᒃᑯᑦ. ᐊᑐᐃᓐᓇᐅᕙᒃᑐᑦ, ᓲᕐᓗ ᓴᓇᕙᒃᑐᑦ 
ᖃᑉᓯᐅᓂᖏᓐᓄᑦ ᓈᓴᐅᑎᑦ, ᐃᓚᖏᑦ ᓴᖅᑭᔮᖃᑦᑕᖅᑎᓪᓗᒋᑦ 
ᐃᓛᓐᓂᒃᑯᐃᓐᓇᖅ, ᓲᕐᓗ ᐃᓕᓐᓂᐊᖅᐸᒃᑐᑦ 
ᓄᖅᑲᖕᖏᖁᓇᕐᓂᖏᑦ, ᐱᕋᔭᖕᓂᕐᒧᑦ ᓈᓴᐅᑏᑦ ᐊᓯᖏᓪᓗ. 
ᓇᓗᓇᐃᔭᐃᓂᖅ ᐃᓅᖃᑎᒌᑦᑎᐊᕐᓂᕐᒧᑦ ᑐᕌᖓᔪᓂᒃ 
ᐊᔪᕐᓇᕐᓂᖅᓴᐅᔪᖅ ᐊᒥᓱᓂᒃ ᐋᖅᑭᐅᒪᑦᑎᐊᖅᑐᓂᒡᓗ 
ᓈᓴᐅᑎᓂᒃ ᐱᔭᕆᐊᖃᕐᓇᕐᒪᑦ. 
 
ᑕᑯᒋᐊᕈᓐᓇᖅᑐᒍᑦ ᓄᓇᓕᖕᓂ ᑲᑎᑕᐅᓯᒪᔪᓂᒃ ᓯᕗᓂᑦᑎᓐᓂ.  
ᐃᓱᒪᒋᔭᐅᔪᖅ ᖃᐅᔨᓴᐃᔭᕆᐊᖃᕐᓂᖅ ᐊᒃᓱᕉᑕᐅᔪᓂᒃ 
ᓴᖅᑭᔮᓕᐊᓂᒃᑐᓂᒃ ᓄᓇᓕᖕᓂ ᐱᖁᑎᓂᒃ ᐊᒻᒪᓗ 
ᖃᐅᔨᒋᐊᒃᑲᓐᓂᓕᕐᒥᓗᒋᑦ ᑕᓪᓕᒪᑦ ᖁᓕᓪᓗ ᐅᑭᐅᑦ 
ᐱᐊᓂᒃᐸᑕ. ᑕᒪᓐᓇ ᖃᐅᔨᓴᐃᓂᖅ ᐃᓛᒃᑯᑦ 
ᖃᐅᔨᓴᕈᑕᐅᔪᓐᓇᕐᒥᔪᖅ ᐃᓄᖕᓄᑦ ᐊᒻᒪᓗ ᓇᖕᒥᓂᓕᖕᓄᑦ 
ᐊᑭᑐᔫᑎᓄᑦ ᑲᑎᑕᐅᓯᒪᔪᓂᒃ. 
 
ᑕᑯᒋᐊᖅᓯᒪᓪᓗᒋᑦ ᓇᖕᒥᓂᓖᑦ ᐱᒋᐊᖅᑕᐅᓯᒪᔪᑦ, ᐱᓗᐊᖅᖢᒍ, 
ᐃᓄᐃᑦ ᓇᖕᒥᓂᖁᑎᖏᑦ ᑲᔪᓯᑦᑎᐊᖅᓯᒪᔪᑦ, 
ᓇᓗᓇᐃᔭᐅᑕᐅᓇᔭᕐᒥᔪᖅ ᖃᓄᖅ ᓄᓇᓖᑦ 
ᐱᓕᕆᑦᑎᐊᖅᓯᒪᖕᒪᖔᑕ. 
 
ᓄᓇᓕᖕᓂ ᑎᒥᐅᔪᑦ ᐱᓕᕆᐊᕆᓯᒪᔭᖏᑦ 
ᖃᐅᔨᓴᕋᓱᖕᓂᐊᕐᓗᒋᑦ ᐊᔪᕐᓇᕈᔪᒃᑐᖅ ᑭᓯᐊᓂ 
ᐱᒻᒪᕆᐅᖕᒥᔪᖅ. 
 
ᐅᔾᔨᕐᓇᓗᐊᖅᑐᑦ ᐱᓕᕆᐊᑦ (ᐊᒻᒪᓗ ᐃᒻᒪᖄ 
ᖁᕕᐊᓱᖏᔾᔪᑕᐅᔪᑦ/ᐊᐱᖅᑯᑏᓪᓗ) 

� ᐃᓄᐃᑦ ᐊᒻᒪᓗ ᓇᖕᒥᓂᓖᑦ ᐃᓚᐅᖃᑕᐅᓂᖏᑦ 
ᑮᓇᐅᔾᔭᒃᓴᕐᓂᕐᒧᑦ 

� ᐃᓚᐅᖃᑕᐅᓂᕆᓇᔭᖅᑕᖏᑦ ᓄᓇᓕᖕᓂ 
ᐱᕙᓪᓕᐊᔪᓕᕆᔨᒃᑯᑦ 

� ᕼᐊᒻᓚᒃᑯᑦ ᐱᒡᒍᓴᐅᔾᔪᐊᖃᑎᖃᕐᓂᖏᑦ ᒥᑭᔪᓂᒃ  
� ᐊᕙᑎᕗᑦ ᐱᒡᒍᓴᐅᔾᔪᐊᖃᑎᖃᕐᓂᖓ 

ᓇᖕᒥᓂᓕᖕᓄᑦ 
� ᓄᓇᓖᑦ ᐱᒡᒍᓴᐅᔾᔪᐊᖃᑎᖃᕐᓂᖓ ᓄᓇᕗᒥ  

� ᐃᓱᒪᓕᐅᕈᑕᐅᔪᓄᑦ. ᑭᒃᑯᑦ ᑭᐅᓯᔨᐅᖕᒪᖔᑕ 

(ᑮᓇᐅᔭᖅᑖᖅᑎᑦᑎᔩᑦ, ᕼᐊᒻᓚᒃᑯᑦ, ᓇᖕᒥᓂᓖᑦ 
ᓄᓇᓕᖕᒥ)? 

� ᓇᖕᒥᓂᓕᖕᓂᒃ 
 
ᓄᓇᕗᒥ ᑮᓇᐅᔾᔭᒃᓴᕐᓂᖅ 
 
ᓱᓇᑦ ᐅᖃᐅᓯᐅᓚᐅᖅᐸᑦ 
 
ᖃᐅᔨᓴᕈᑕᐅᓚᐅᖅᑐᖅ ᑐᓂᕐᕈᑕᐅᓚᐅᖅᑎᓪᓗᒍ 
ᑲᑎᒪᔭᖅᑐᖅᑐᓄᑦ ᑕᒪᑐᒧᖓ ᐅᖃᐅᓯᒃᓴᒧᑦ, 
ᐅᖃᐅᓯᐅᓚᐅᖅᑐᖅ ᐱᒻᒪᕆᐅᖕᒪᑦ 
ᐱᕈᖅᐸᓪᓕᐊᑎᑦᑎᔭᕆᐊᖃᕐᓂᕐᒧᑦ ᑮᓇᐅᔾᔭᒃᓴᕈᑎᒃᓴᓂᒃ. 
 
ᐱᕙᓪᓕᐊᑎᑦᑎᓂᖅ ᓄᓇᓕᖕᓂᖔᕆᐊᓕᒃ ᐊᒻᒪᓗ 
ᐃᒪᓐᓈᖅᑐᕈᑕᐅᓗᓂ ᓄᓇᓕᖕᓄᑦ, ᑭᓯᐊᓂ 
ᐊᑑᑎᖃᕐᓂᐊᖅᐸᑦ, ᓴᓐᖏᔪᒥᒃ ᐱᓕᕆᖃᑎᒌᖕᓂᖃᕆᐊᓖᑦ 
ᓄᓇᓖᑦ, ᑕᐃᑲᓐᖓᑦ ᓄᓇᓖᑦ ᐊᕕᒃᑐᖅᓯᒪᔪᑦ, ᓄᓇᕗᒥ 
ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᕝᕕᖏᑦ ᐃᑲᔫᑎᖃᕐᓗᓂ. 
 
ᑕᒪᒃᑯᐊ ᐃᑲᔫᑎᑦ ᑮᓇᐅᔭᖃᕐᓗᑎᒃ ᐊᒻᒪᑦᑕᐅᖅ 
ᐱᖁᑎᑕᖃᕐᓗᑎᒃ ᐊᑐᖅᑕᐅᔭᕆᐊᓕᖕᓂᒃ, ᑐᑭᓯᒋᐊᕈᑎᒃᓴᓂᒡᓗ 
ᐊᒻᒪᓗ ᐃᓕᓐᓂᐊᕈᑎᓂᒃ ᐊᒻᒪᓗ ᒪᓕᒐᒃᓴᓂᒃ 
ᓴᖅᑭᑎᑦᑎᔪᒪᓂᕐᒧᑦ ᐱᕙᓪᓕᐊᔾᔪᑎᒃᓴᒥᒃ. 
 
ᐃᓕᓐᐊᕐᓂᖅ ᐃᓕᓐᓂᐊᒃᑲᓐᓂᕐᓂᕐᓗ 
 
ᓄᓇᕗᒥ ᐱᕙᓪᓕᐊᓂᖅ ᒪᓕᖕᓂᖃᕆᐊᓕᒃ ᐃᓕᓐᓂᐊᕐᓂᕐᒧᑦ. 
ᐊᒻᒪᓗ ᐃᓕᓐᓂᐊᕐᓂᖅ ᐊᒃᑐᐊᓂᖃᕐᓗᓂ 
ᐱᓕᕆᐊᒃᓴᖅᑖᕈᓐᓇᖅᓯᓇᔭᕐᓂᕐᒧᑦ. 
 
ᒥᑭᔪᑦ ᓇᖕᒥᓂᓖᑦ ᐃᓕᓐᓂᐊᕈᑎᒃᓴᖏᓐᓂᒃ ᐱᑕᖃᕆᐊᓖᑦ, 
ᐊᒻᒪᓗ ᐃᓕᓐᓂᐊᖅᑎᑦᑎᓂᖅ ᓄᓇᓕᖕᓂ 
ᐱᕙᓪᓕᐊᔪᓕᕆᔨᓂᒃ. 
 
ᑮᓇᐅᔭᖅᑖᖅᑎᑦᑎᒃᑲᓐᓂᖃᑦᑕᕋᔭᕐᒪᑕ ᐃᓕᓐᓂᐊᕈᑎᓄᑦ 
ᐱᖁᑎᓄᑦ. ᑲᒪᒋᔭᐅᔭᕆᐊᓖᑦ ᐊᖏᕈᑎᓕᐊᑉ ᐃᓚᖓᒍᑦ 23-
ᑯᑦ ᐊᒻᒪᓗ ᐃᓚᐅᖃᑕᐅᑎᑦᑎᔪᒪᓂᖅ ᐃᓄᖕᓂᒃ 
ᑮᓇᐅᔾᔭᒃᓴᕐᓂᕐᒧᑦ ᐊᒃᑐᐊᓂᖃᓪᓚᕆᖕᒪᑕ ᐃᓕᓐᓂᐊᕐᓂᕐᒧᑦ. 
 
ᐅᖃᐅᓯᓕᕆᓂᖅ ᐅᔾᔨᕆᔭᐅᒃᑲᓐᓂᕆᐊᖃᕐᒥᔪᖅ ᐊᒻᒪᓗ 
ᑲᑎᒪᔭᖅᑐᖅᑐᑦ ᐊᖏᖃᑎᒋᒃᑐᑦ ᐃᓕᓐᓂᐊᕐᓂᖅ 
ᐃᑲᔪᖅᑐᐃᓂᖃᕆᐊᖃᕐᒪᑦ ᓄᓇᒥ ᐱᕙᓪᓕᐊᑎᑦᑎᓂᕐᒧᑦ 
ᓄᓇᕗᒥ. 
 
ᓴᓂᕐᕙᐃᓂᖅ ᐊᑐᖅᑕᐅᔪᓐᓇᖅᑐᓂᒃ 
ᐱᕈᖅᑎᑦᑎᔾᔪᑎᓂᒡᓗ 
 
ᐱᕈᖅᑎᑦᑎᔾᔪᑏᑦ ᑮᓇᐅᔾᔭᒃᓴᕐᓂᒃᑯᑦ ᐋᖅᑭᐅᒪᔭᕆᐊᓖᑦ 
ᑕᒪᐃᓐᓇ ᑲᑎᒪᔭᖅᑐᖅᑐᑦ ᐅᖃᓚᐅᖅᑐᑦ.  ᓄᓇᓕᖕᓂ 
ᐱᓕᕆᐊᖑᔪᒪᔪᑦ ᐃᑲᔪᖅᑐᖅᑕᐅᔭᕆᐊᓖᑦ ᐊᒻᒪᓗ ᓇᖕᒥᓂᓖᑦ 
ᐃᑲᔪᖅᑕᐅᔾᔪᑎᖏᑦ ᐱᑕᖃᕆᐊᓖᑦ.  ᑭᓯᐊᓂ ᑕᒪᒃᑯᐊ 
ᐱᕈᖅᑎᑦᑎᔾᔪᑏᑦ ᓇᓕᒧᒌᖕᓂᖃᕆᐊᓖᑦ ᐱᕈᖅᑎᑦᑎᔾᔪᑎᓄᑦ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᓄᓇᕗᒥᓗ. 

ᑕᐃᒪᓐᓇᑦᑕᐅᖅ, ᐊᔾᔨᒌᖏᑦᑑᑕᐅᓂᖏᑦ ᐱᒻᒪᕆᐅᔪᑦ. 
ᐱᕈᖅᑎᑦᑎᓂᖅ ᑐᕌᖓᓂᖃᕆᐊᓕᒃ ᐊᑕᐅᓯᕐᒧᑦ ᐊᒻᒪᓗ 
ᐊᓯᖏᓐᓄᑦ.  ᐱᕈᖅᑎᑦᑎᔾᔪᑏᑦ ᐱᓕᕆᕝᕕᖕᓄᑦ 
ᑐᕌᖓᔭᕆᐊᓖᑦ ᐱᕚᓪᓕᕈᑕᐅᓂᐊᖅᑐᓄᑦ ᓄᓇᕗᒥ. 
ᓴᓇᓐᖑᐊᕐᓂᕐᒧᑦ ᑮᓇᐅᔾᔭᒃᓴᕈᑏᑦ ᐃᓱᒪᒋᔭᐅᓚᐅᖅᑐᖅ 
ᐆᒃᑑᑕᐅᔪᓐᓇᕐᓂᖓᓄᑦ ᐱᕈᖅᑎᑦᑎᕝᕕᐅᔪᓐᓇᖅᑐᒧᑦ 
ᐊᒃᑐᐊᓂᖃᕐᓂᐊᕐᓂᖓᓄᑦ ᓄᓇᕗᒥᐅᓄᑦ ᐊᒻᒪᓗ 
ᓄᓇᕗᒦᖏᓐᓇᕐᓗᓂ. 
 
ᐃᓚᖏᑦ ᐱᕈᖅᑎᑦᑎᔾᔪᑏᑦ ᓄᓇᓕᖕᓂ ᑮᓇᐅᔭᖅᑖᕐᕕᖕᓂ 
ᐊᒻᒪᓗ ᐱᖁᑎᑖᕈᑎᓂᖔᕆᐊᓖᑦ.  ᓇᐅᒃᑯᑦ 
ᐱᕈᖅᑎᑦᑎᓇᔭᕐᓂᖅ ᓇᓗᓇᐃᔭᖅᑕᐅᔪᓐᓇᖅᑐᖅ ᓄᓇᓕᖕᓂ 
ᑮᓇᐅᔭᖅᑖᕈᑕᐅᓯᒪᔪᑦ ᖃᐅᔨᓴᕐᓗᒋᑦ ᐊᒻᒪᓗ ᓄᓇᓖᑦ 
ᐃᓚᐅᖃᑕᐅᑎᖃᑦᑕᕐᓗᒋᑦ ᐱᕈᖅᑎᑦᑎᓂᕐᒧᑦ 
ᐃᓱᒪᓕᐅᕈᑕᐅᔪᓄᑦ. 
 
ᐱᖁᑏᑦ ᐱᖁᑎᕐᔪᐊᑦ 
 
ᑐᑭᓯᒋᐊᕈᑎᒃᓴᓂᒃ ᐱᑕᖃᒃᑲᓐᓂᕆᐊᓕᒃ ᐱᖁᑎᕐᔪᐊᓂᒃ 
ᓴᖅᑭᑎᑦᑎᓂᕐᒧᑦ ᑎᑎᕋᖅᑕᐅᓯᒪᕙᓪᓕᐊᔪᓐᓇᖁᑉᓗᒋᑦ 
ᓯᕗᓪᓕᖅᐸᐅᑎᑕᐅᔪᒪᔪᑦ ᓇᓗᓇᐃᔭᖅᑕᐅᓗᑎᒃ.  ᑕᐃᒪᓐᓇ 
ᓄᓇᓕᖕᓂ ᐱᔭᐅᔪᒪᔪᑦ ᐊᒻᒪ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ 
ᓄᓇᕗᒥᓗ ᓇᓕᒧᒌᓕᖅᑕᐅᔪᓐᓇᕋᔭᖅᑐᑦ ᐊᒻᒪᓗ 
ᐱᓕᕆᖃᑎᒌᖕᓂᐅᓇᔭᖅᑐᑦ ᓴᖅᑭᑎᑕᐅᓗᑎᒃ. 
 
ᖃᐅᔨᓴᐃᓂᖅ ᐱᕚᓪᓕᕈᑕᐅᓯᒪᔪᓄᑦ ᖃᓄᐃᒻᒪᖔᑕ 
ᐱᓕᕆᐊᖑᓯᒪᔪᑦ ᖃᐅᔨᓴᖅᑕᐅᔪᓐᓇᖅᑐᑦ ᐊᑕᐅᓯᐅᖏᑦᑐᒃᑯᑦ 
ᓄᓇᕗᒥ ᑮᓇᐅᔾᔭᒃᓴᕐᓂᕐᒧᑦ: 

� ᐃᓕᓐᓂᐊᖅᑐᑦ ᐊᒻᒪᓗ ᐃᓕᓐᓂᐊᕌᓂᒃᑐᑦ 
ᓯᓚᑦᑐᖅᓴᕐᕕᖕᓂ ᐃᓚᒋᐊᕐᓂᖏᓐᓄᑦ 

� ᐱᕚᓪᓕᖅᓯᒪᓂᖏᑦ ᐱᕙᓪᓕᐊᔪᓕᕆᔩᑦ 
ᐱᓕᕆᓂᕆᕙᒃᑕᖏᑦ 

� ᓄᓇᓕᖕᓂ ᓄᓇᕗᒥᓗ ᑮᓇᐅᔾᔭᒃᓴᕈᑏᑦ ᐊᓯᖏᓐᓄᑦ 
ᓅᑉᐸᓪᓕᐊᖁᓇᒋᑦ 

� ᖃᐅᔨᓴᕐᓂᖅ ᓴᓂᕐᕙᖅᑕᐅᓯᒪᔪᓂᒃ ᐃᖁᑎᓂᒃ 
ᓄᓇᓕᖕᓄᑦ ᐊᒻᒪᓗ ᓇᖕᒥᓂᓕᖕᓄᑦ. 

� ᐊᑐᖅᑕᐅᓂᖅᓴᐅᓕᕐᓂᖏᑦ ᓄᓇᓕᖕᓂ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ 

� ᐆᒃᑐᖅᑐᑦ ᐊᒻᒪᓗ ᐊᖏᖅᑕᐅᔪᑦ ᐱᓕᕆᐊᖑᔪᒪᔪᓄᑦ 
ᐊᑐᖅᑐᐊᕐᕕᒃᑯᓐᓂ ᐊᒻᒪᓗ ᐱᕙᓪᓕᐊᔪᓕᕆᕐᓂᒧᑦ 
ᑯᐊᐸᕇᓴᓂᒃ ᐊᒻᒪᓗ ᒐᕙᒪᒃᑯᓐᓂᒃ ᐃᓚᕙᓪᓕᐊᔪᑦ 

� ᐃᓚᕙᓪᓕᐊᔪᑦ ᓄᓇᓕᖕᓂ ᐱᕈᖅᐸᓪᓕᐊᔾᔪᑏᑦ 
� ᖃᐅᔨᓴᕐᓗᒋᑦ ᐱᕈᖅᐸᓪᓕᐊᔾᔪᑏᑦ ᐱᓕᕆᕝᕕᖕᓂ 
� ᓴᖅᑭᑎᓪᓗᒋᑦ ᑎᑎᕋᖅᓯᒪᔪᑦ ᐱᖁᑎᑖᕈᑏᑦ 

 
ᐅᔾᔨᕐᓇᓗᐊᖅᑐᑦ ᐱᓕᕆᐊᑦ 
 
ᖃᓄᖅ ᓇᓕᒧᒌᓕᖅᑎᑦᑎᓇᔭᖅᐱᑕ ᐱᕈᖅᑎᑦᑎᔾᔪᑎᓂᒃ 
ᓄᓇᓕᖕᓂ ᐊᒻᒪᓗ ᓄᓇᕗᒥ ᐱᔭᐅᔭᕆᐊᓕᖕᓂᒃ 
ᐊᒻᒪᓗᐱᓕᕆᕝᕕᖕᓂ? 
 
ᖃᓄᐃᑦᑐᓂᒃ ᒪᓕᒃᑕᐅᔭᕆᐊᓕᖕᓂᒃ ᐋᖅᑭᒃᓯᓇᔭᖅᐸᑦ? 

ᐃᓄᓕᕆᔨᑐᖃᒃᑯᑦ ᐱᓕᕆᔨᖓ ᕼᐃᑦᒍ ᐃᑦᓚᐅᑦ ᓴᓪᓗᕕᓂᖅ ᓴᖅᑭᑎᑦᑎᓚᐅᖅᑐᖅ 
ᐅᖃᐅᓯᐅᓚᐅᖅᑐᓂᒃ ᑲᑎᒪᔪᑦ ᐊᕕᒃᑐᖅᓯᒪᓂᖃᖅᑎᓪᓗᒋᑦ ᓄᓇᕗᒥ ᑮᓇᐅᔾᔭᒃᓴᕈᑕᐅᓯᒪᔪᓄᑦ 

ᑲᑎᒪᕐᔪᐊᖅᑐᓂᒃ. 

ᓴᓇᑦᑕᐃᓕ ᐅᑉᓗᒃᑯᑦ: 
 
ᑭᖑᓪᓕᖅᐹᑦ ᐅᖃᐅᓯᒃᓴᑦ 
 
ᑲᑎᒪᓂᖅ ᐅᒃᑯᐊᖅᑕᐅᖅᑳᖅᑎᓐᓇᒍ, ᑲᑎᒪᔭᖅᑐᖅᑐᑦ 
ᑭᖑᓪᓕᖅᐹᒥ ᐅᖃᕈᓐᓇᖅᑎᑕᐅᓚᐅᖅᑐᑦ. 
 
ᐊᑕᐅᓯᖅ ᐅᖃᐅᓯᖅ ᑐᕌᖓᓚᐅᖅᑐᖅ ᒐᕙᒪᑐᖃᒃᑯᓐᓄᑦ, 
ᐱᓕᕆᓂᐊᕐᓂᕋᖁᑉᓗᒋᑦ ᓄᓇᕗᒥᐅᑦ ᐱᔾᔪᑎᒋᓗᒋᑦ 
ᓴᖅᑭᑎᑦᑎᔪᒪᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᒥᒃ.  
ᑕᒪᓐᓇ ᐃᓚᐅᖃᑕᐅᓚᐅᖅᑐᖅ ᓄᓇᕗᒥᐅᑦ 
ᐱᓇᓱᐊᕋᓱᖁᑉᓗᒋᑦᑕᐅᖅ ᓴᖅᑭᑎᑦᑎᓂᕐᒧᑦ 
ᐊᖏᕈᑎᓕᐊᕐᒥ. 
 
ᐅᖃᐅᓯᐅᓚᐅᕐᒥᔪᖅ ᐱᑕᖃᕆᐊᖃᕐᒪᑦ ᐅᑭᐅᖅᑕᖅᑐᒥ 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑎᒥᐅᔪᒥᒃ ᐃᑲᔫᑕᐅᓇᔭᖅᑐᒥᒃ ᑮᓇᐅᔾᔭᒃᓴᕐᓂᕐᒧᑦ 
ᓇᖕᒥᓂᓕᖕᓄᑦ ᓄᓇᕗᒥ. 
 
ᐃᓱᒪᒋᔭᐅᓚᐅᖅᑐᖅ ᒪᒃᑯᒃᑐᑦ 
ᐃᓱᒪᓕᐅᖃᑕᐅᖃᑦᑕᖁᑉᓗᒋᑦ ᐊᒻᒪᓗ 
ᐱᕙᓪᓕᐊᑎᑦᑎᖃᑕᐅᖁᑉᓗᒋᑦ ᖃᓄᖅᑑᕈᑎᒃᓴᒥᒃ. 

ᓴᓇᑦᑕᐃᓕ ᐅᑉᓗᒃᑯᑦ: 
 
ᖃᓄᐃᓕᐅᖅᐸᓪᓕᐊᓂᐊᓕᖅᐱᑕ 
 
ᑭᖑᓪᓕᖅᐹᒥ ᐅᖃᐅᓯᒃᓴᒃᑯᑦ, ᓄᓇᕗᑦ ᑐᓐᖓᕕᒃᑯᑦ 
ᑎᒥᖓᑕ ᐱᓕᕆᔨᖓ ᔮᓐ ᓚᒻ ᐅᖃᓚᐅᖅᑐᖅ ᑕᒪᓐᓇ 
ᑲᑎᒪᓂᖅ ᐱᓕᕆᖃᑎᒌᖕᓂᕐᒧᑦ ᐱᒋᐊᕈᑕᐅᓂᐊᕐᒪᑦ 
ᑮᓇᐅᔾᔭᒃᓴᖅᐸᓪᓕᐊᓂᕐᒧᑦ ᓄᓇᕗᒥ, ᐊᓯᖏᑦᑎᑑᖏᑦᑐᖅ. 
 
ᐃᑯᐱᒡᕕᓕᕆᔨᒃᑯᑦ ᐱᓕᕆᔨᖓ ᐊᓕᒃᔅ ᑳᒻᐳ ᑕᒪᑐᒥᖓ 
ᐃᑲᔪᖅᑐᐃᓚᐅᖅᑐᖅ ᐊᒻᒪᓗ ᐃᓚᓯᒋᐊᖅᖢᓂ 
ᐃᓱᒪᒋᔭᐅᓇᔭᕐᒪᑦ ᑎᒥᐅᔪᒥᒃ ᓴᖅᑭᑎᑦᑎᓇᔭᕐᓂᕐᒧᑦ 
ᑲᒪᔨᐅᓇᔭᖅᑐᓂᒃ ᑲᑎᒪᔭᖅᑐᖅᓯᒪᔪᓂᒃ ᐊᒻᒪᓗ 
ᐅᖃᐅᔾᔨᒋᐊᖃᑦᑕᕐᓗᑎᒃ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑕᐅᔪᓂᒃ ᐸᕐᓇᐅᑕᐅᔪᓂᒃ ᐊᒻᒪᓗ 
ᐊᑐᓕᖅᑎᖅᑕᐅᔪᓂᒃ. 
 
ᖃᓄᖅᑑᕈᑕᐅᔪᒪᓕᖅᑐᑦ ᐸᕐᓇᐃᓂᕐᒧᑦ  
ᐅᖃᐅᓯᐅᓚᐅᖅᑐᑦ. (ᑕᑯᒋᐊᕐᓗᒍ ᓇᓗᓇᐃᔭᐅᑦ A ᑕᒡᕙᓂ 
ᐅᓂᒃᑳᓕᐊᕐᒥ.) 

ᐱᐊᓂᒃᐸᓪᓕᐊᓂᖅ 
 
ᐱᐊᓂᒃᐸᓪᓕᐊᓂᕐᒧᑦ ᐅᖃᐅᓯᒃᓴᑦ 
ᒥᓂᔅᑕ ᐅᓛᔪᒃ ᐊᑭᓱᒃ 
ᒥᓂᔅᑕ ᐃᑯᐱᒡᕕᓕᕆᓂᕐᒧᑦ 
 
ᐱᒋᐊᖅᑳᖅᑎᓐᓇᖓ, ᖁᔭᓐᓇᒦᕈᒪᔭᒃᑲ ᑲᖏᖅᖠᓂᕐᒥᐅᑦ 
ᑐᓐᖓᓱᒃᑎᑦᑎᓚᐅᕐᒪᑕ ᐅᕙᑉᑎᓐᓂᒃ ᑕᒡᕙᓂ 
ᐱᓇᓱᐊᕈᓯᐅᑉ ᓄᓐᖑᐊᓂ. 
 
ᐅᖃᐅᓯᐅᖃᑦᑕᓚᐅᖅᑐᑦ ᑐᓵᑉᓗᒋᑦ ᐱᖓᓱᓂᒃ ᐅᑉᓗᓂᒃ, 
ᐃᒃᐱᒋᓗᐊᓚᐅᖅᑕᕋ ᐅᖃᐅᓯᖅ ᐅᓇ “ᓄᓇᕗᒥᐅᑦ 
ᑎᒍᓯᔪᓐᓇᖅᓯᔪᑦ ᐊᐅᓚᑦᑎᔪᒪᕐᓂᒧᑦ ᑮᓇᐅᔾᔭᒃᓴᕈᑎᒃᓴᓂᒃ.” 
 
ᖃᐅᔨᒪᒐᑉᑕ ᐃᓄᐃᑦ ᓯᕗᓪᓕᖅᐸᐅᑎᒃᑯᑉᑎᒍᑦ ᐊᒻᒪᓗ 
ᐃᓕᑉᓯᓐᓄᖓᐅᒍᑉᑕ ᖃᐅᔨᒋᐊᕐᓗᑕ ᓱᓇᓂᒃ 
ᑕᑯᔪᒪᖕᒪᖔᑉᓯ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᒥᒃ, 
ᓴᖅᑭᑎᑦᑎᔪᓐᓇᕋᔭᕋᑉᑕ ᐸᕐᓇᐅᒻᒥᒃ ᐊᒃᑐᐊᓂᓕᖕᒥᒃ ᐊᒻᒪᓗ 
ᒪᓕᒃᑐᒥᒃ ᐊᑐᐊᒐᕐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ.  
ᐸᕐᓇᐅᑕᐅᔪᖅ ᓱᓕᔫᓇᔭᕐᒥᔪᖅ ᐊᒻᒪᓗ 
ᑐᕌᖓᓂᖃᑦᑎᐊᕐᓗᓂ ᐱᔪᒪᔭᑉᓯᓐᓄᑦ. 
 
ᑮᓇᐅᔾᔭᒃᓴᕈᑎᒃᓴᐅᔪᑦ ᓄᑕᕋᑦᑎᓐᓄᑦ ᐊᑑᑎᖃᖁᒍᑉᑎᒍᑦ 
ᓯᕗᓂᑦᑎᓐᓂ, ᐱᓕᕆᖃᑎᒌᑦᑎᐊᕆᐊᖃᖅᑐᒍᑦ.  
ᐱᓕᕆᖃᑎᒌᖕᓂᒃᑯᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ, 
ᒐᕙᒪᑐᖃᒃᑯᑦ, ᓄᓇᕗᑦ ᑐᓐᖓᕕᒃᑯᑦ, ᕼᐊᒻᓚᒃᑯᑦ, 
ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᐊᒻᒪᓗ ᓇᖕᒥᓂᓕᒃᑯᑦ, ᓴᖅᑭᑎᑕᐅᔪᓐᓇᖅᑐᒍᑦ ᐊᒻᒪᓗ 
ᐊᑐᓕᖅᑎᑦᑎᓗᑕ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᒥᒃ 
ᑮᓇᐅᔾᔭᒃᓴᕐᓂᖅ ᓴᖅᑭᔮᖏᓐᓇᓕᕈᓐᓇᖁᑉᓗᒍ. 
 
ᖃᐅᔨᒪᖁᔭᑉᓯ  ᑐᓵᑦᑎᐊᓚᐅᕋᑉᑕ ᐅᖃᐅᓯᐅᔪᓂᒃ ᑕᒡᕙᓂ 
ᑲᑎᒪᔪᓂᒃ.  ᐅᖃᐅᓯᒃᓴᑦᑎᐊᕙᑦ ᓴᖅᑭᖃᑦᑕᓚᐅᕐᒪᑕ 
ᑲᑎᒪᓂᖃᖅᑎᓪᓗᑕ. 
 
ᐆᒃᑐᑎᒋᓗᒍ, ᑐᓴᕋᔪᓚᐅᖅᑐᒍᑦ ᓄᓇᕗᒥᐅᑦ ᐱᔪᒥᒍᓱᖕᒪᑕ 
ᑮᓇᐅᔭᓕᐅᕐᓂᒃᑯᑦ ᑐᕌᖓᔪᒥᒃ ᐱᕙᓪᓕᐊᑎᑦᑎᔪᒪᓂᕐᒧᑦ, 
ᓄᓇᓕᕆᓂᕐᒧᓪᓗ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ. 
 
ᐅᖃᐅᓯᐅᓚᐅᕐᒥᔪᖅ ᑐᓗᖅᑕᕐᕕᖕᓂᒃ ᐱᑕᖃᕐᒪᑦ ᐃᓄᖕᓄᑦ 
ᑐᓗᖅᑕᕈᑕᐅᕙᒃᑐᓂᒃ ᑮᓇᐅᔾᔭᒃᓴᕋᓱᒐᔭᕋᓗᐊᖅᑎᓪᓗᒋᑦ. 
 
ᑐᓴᖅᖢᑕᓗ ᐃᓅᖃᑎᒌᖕᓂᕐᒧᑦ ᑐᕌᖓᔪᑦ ᓲᕐᓗ 
ᐃᓕᓐᓂᐊᑦᑎᐊᖅᓯᒪᖏᓐᓂᖅ, ᐃᒡᓗᖃᑦᑎᐊᖏᓐᓂᖅ 
ᓄᖅᑲᖓᔾᔪᑕᐅᓕᖅᐸᖕᒪᑦ ᐱᕙᓪᓕᐊᔾᔪᑕᐅᓇᔭᖅᑐᒥᒃ 
ᑮᓇᐅᔾᔭᒃᓴᕋᔭᕐᓂᕐᒧᑦ ᓄᓇᕗᒥ. 

ᐊᒻᒪᓗ, ᑐᓴᓚᐅᕆᑉᓗᑕ ᐱᕙᓪᓕᐊᑎᑦᑎᓂᕐᒧᑦ 
ᖃᓄᖅᑑᕈᑕᐅᔪᖅ ᑲᔪᓯᓂᖃᑦᑎᐊᕐᓂᐊᖅᐸᑦ 
ᓄᓇᓕᖕᓂᖔᕆᐊᖃᕐᒪᑦ ᐊᒻᒪᓗ ᐃᓚᐅᖃᑕᐅᑎᑦᑎᓗᓂ 
ᓄᓇᓕᖕᓂᒥᐅᓂᒃ ᐱᓕᕆᒋᐊᕐᓗᑎᒃ ᐊᑖᓂ ᖁᓛᓄᑦ. 
 
ᑕᒪᕐᒥᒃ ᐃᓱᒪᒋᓯᒪᔭᓯ ᑐᓵᓚᐅᖅᑕᖅᐳᑦ 
ᐃᓚᐅᖃᑕᐅᑎᓐᓇᓱᓗᒃᑖᕐᓂᐊᖅᑕᖅᐳᑦ 
ᖃᓄᖅᑑᕈᑕᐅᔪᒪᔪᓂᒃ ᑎᑎᕋᖅᐸᓪᓕᐊᑎᓪᓗᑕ. 
 
ᓄᓇᕗᑦ ᒐᕙᒪᒃᑯᖏᑦ ᑮᓇᐅᔾᔭᒃᓴᕈᑎᒃᓴᓂᒃ 
ᓴᖅᑭᑎᑦᑎᔪᒪᖕᒪᑕ ᐊᑐᖅᑕᐅᖏᓐᓇᓕᕐᓂᐊᖅᑐᓂᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓯᒪᔪᓂᖔᕐᓗᑎᒃ ᐊᒻᒪᓗ 
ᐱᓕᕆᐊᖑᔪᒪᔪᓂᒃ. 
 
ᐱᓕᕆᔪᒪᓂᖅᐳᑦ ᖁᑦᑎᒃᓯᒋᐊᒃᑲᓐᓂᕐᓂᐊᖅᑐᖅ. 
ᑐᕌᕐᕕᒋᔪᒪᔭᖅᐳᑦ ᐅᑭᐅᒥ ᖃᐃᕙᓪᓕᐊᔪᒥ 
ᐱᓕᕆᖃᑎᖃᕈᒪᓪᓗᑕ ᐱᕙᓪᓕᐊᑎᑦᑎᔪᒪᓂᕐᒧᑦ 
ᐊᑐᓕᖅᑎᕆᔪᒪᓂᕐᒧᓪᓗ ᐱᓕᕆᐊᓂᒃ  ᑕᓪᓕᒪᐅᔪᒃᑯᑦ: 
ᒥᖅᓱᕐᓂᒃᑯᑦ ᓴᓇᓐᖑᐊᕐᓂᒃᑯᑦ, ᐅᔭᕋᖕᓂᐊᕐᓂᒃᑯᑦ, 
ᐃᖃᓗᓕᕆᓂᒃᑯᑦ, ᓇᑦᑎᓕᕆᓂᒃᑯᑦ ᐊᒻᒪᓗ 
ᐳᓚᕋᖅᑐᓕᕆᓂᒃᑯᑦ. 
 
ᐱᓕᕆᖃᑎᒋᑉᓗᒋᑦ ᓄᓇᕗᒥ ᐳᓚᕋᖅᑐᓕᕆᔨᒃᑯᑦ, 
ᐸᕐᓇᐃᓯᒪᓕᐊᓂᒃᑐᒍᑦ ᖃᓄᖅ ᐳᓚᕋᖅᑐᓕᕆᓂᖅ 
ᐱᕙᓪᓕᐊᒃᑲᓐᓂᕈᓐᓇᕋᔭᕐᒪᖔᑦ.  ᒫᓐᓇᐅᔪᖅ 
ᖃᓄᖅᑑᕈᑎᒃᓴᓂᒃ ᐋᖅᑭᒃᓱᐃᓯᒪᓕᖅᑐᒍᑦ 
ᐱᓕᕆᖃᑎᖃᖅᖢᑕ ᐱᓕᕆᖃᑎᑦᑎᓐᓂᒃ 
ᐱᕈᖅᐸᓪᓕᐊᑎᑦᑎᔪᒪᓂᕐᒧᑦ ᐱᓕᕆᐊᖑᑦᑎᐊᖅᓯᒪᔪᓂᒃ 
ᐃᖃᓗᖕᓂᐊᕐᓂᕐᒧᑦ ᐊᒻᒪᓗ ᓇᑦᑎᓕᕆᓂᕐᒧᑦ ᓄᓇᕗᒥ.  
ᐱᓕᕆᔪᒪᓯᒪᔪᒍᓪᓗ ᓴᖅᑭᑎᑦᑎᔪᒪᓂᕐᒧᑦ ᖃᓄᖅᑑᕈᑎᒃᓴᒥᒃ 
ᐅᔭᕋᖕᓂᐊᕐᓂᕐᒧᑦ ᑕᒡᕙᓂ ᑮᓇᐅᔭᖃᕐᓇᐅᓂᐊᖅᑐᒥ. 
 
ᐊᒻᒪᓗ ᐊᒥᓱᑦ ᓄᓇᕗᒥᐅᑦ 
ᑮᓇᐅᔭᓕᐅᕐᓂᖃᖃᑦᑕᖅᑎᓪᓗᒋᑦ ᒥᖅᓱᕐᓂᒃᑯᑦ 
ᓴᓇᓐᖑᐊᕐᓂᒃᑯᓪᓗ, ᑐᕌᕐᕕᒋᔪᒪᔭᖅᐳᑦ 
ᑲᑎᒪᖃᑎᖃᕈᒪᓪᓗᑕ ᒥᖅᓱᖅᑎᓂᒃ ᐊᒻᒪᓗ ᑲᑎᒪᓂᒃ 
ᓄᓇᕗᑦ ᒥᖅᓱᖅᑎᖏᓐᓄᑦ ᓴᓇᓐᖑᐊᖅᑎᖏᓐᓄᓪᓗ 
ᑲᑐᔾᔨᖃᑎᒋᖕᓂᒃ ᑲᑎᒪᓕᖅᐸᑕ ᐃᖃᓗᖕᓂ ᐊᕐᕋᒍᑕᒫᑦ 
ᑲᑎᒪᕐᔪᐊᕐᓂᕆᓂᐊᖅᑕᖓᓂ ᒪᐃᒥ.   
ᐱᓕᕆᖃᑎᖃᕈᒪᔪᒍᑦ ᒥᖅᓱᖅᑎᓂᒃ ᓴᓇᓐᖑᐊᖅᑎᓂᒃ 
ᓴᖅᑭᑎᑦᑎᔪᒪᓪᓗᑕ ᖃᓄᖅᑑᕈᑎᓂᒃ ᐱᔭᕆᐊᖃᖅᑕᖏᓐᓂᒃ. 
 
ᐊᐅᓪᓚᕈᒃᑕ ᐅᑉᓗᒥ, ᐱᓕᕆᐊᒃᓴᕆᓂᐊᓕᖅᑕᖅᐳᑦ 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎ 
ᐱᐊᓂᒃᐸᓪᓕᐊᓕᕐᓗᑎᒍᑦ.  ᑐᕋᕐᕕᒋᔪᒪᔭᖅᐳᑦ 
ᐱᐊᓂᒃᓯᒪᔪᒪᓪᓗᒍ ᒪᐃ ᓄᓐᖑᐊᓂ. 

ᑐᓴᑦᑎᐊᓚᐅᖅᖢᑕᓗ ᑮᓇᐅᔭᑦ ᐊᓂᑲᑕᓗᐊᕐᒪᑕ ᓄᓇᕗᒥ 
ᐊᒻᒪ ᓇᓂᓯᓇᓱᒋᐊᖃᕋᑉᑕ ᑮᓇᐅᔭᑦ 
ᓄᓇᕗᒦᖏᓐᓇᖁᑉᓗᒋᑦ. 
 
ᐹᓪ ᖃᓗᔾᔭᖅ, ᑮᓇᐅᔭᓕᕆᓂᕐᒧᑦ ᐊᖓᔪᖅᑳᑉ ᑐᖏᓕᖓ
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 
 
ᑕᒪᑉᓯ ᖁᔭᓐᓇᒦᖁᒪᔭᑉᓯ ᑕᒡᕗᖓ ᐱᒻᒪᕆᐊᓗᖕᒧᑦ 
ᑲᑎᒪᕐᔪᐊᕐᓂᕐᒧᑦ ᐅᐸᒍᑎᓚᐅᕋᑉᓯ. 
 
ᐅᖃᐅᓯᖃᕈᒪᓕᖅᑐᖓ  ᐃᓄᐃᑦ 
ᐃᓚᐅᖃᑕᐅᓂᕆᓂᐊᖅᑕᖓᓄᑦ ᑕᒪᑐᒧᖓ ᐱᓕᕆᐊᖑᔪᒧᑦ. 
 
ᐱᒋᐊᓕᓵᖅᑎᓪᓗᒍ 1995-ᒥ, ᐊᑐᓕᖁᔭᐅᓯᒪᔪᑦ 
ᐱᔾᔪᑎᒋᑉᓗᒋᑦ ᓴᖅᑭᑎᑕᐅᓚᐅᖅᑐᑦ ᑲᖏᖅᖠᓂᕐᒥ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ (ᓯᕗᒻᒧᑦ I, ᐊᒃᑐᐸᕆ 1994-ᒥ), 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑲᑎᒪᔨᖏᑦ 
ᓴᖅᑭᑎᑦᑎᓚᐅᖅᑐᑦ ᓄᓇᕗᒥ ᐱᕈᖅᑎᑦᑎᓂᕐᒧᑦ 
ᕿᒥᕐᕈᔨᓂᒃ ᑲᑎᒪᔨᕋᓛᓂᒃ. 
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ 1995-ᒥ ᓴᖅᑭᑎᑦᑎᓚᐅᖅᑐᑦ 
ᓯᕗᒻᒧᑦ ᓄᓇᓕᖕᓂ ᓇᖕᒥᓂᓕᐊᓛᕐᓄᑦ ᑐᕌᖓᔪᒥᒃ. 
 
ᑕᒪᒃᑯᐊ ᓴᖅᑭᑎᑕᐅᕙᓪᓕᐊᑎᓪᓗᒋᑦ ᓇᓗᓇᕈᓐᓃᖅᑐᖅ 
ᑕᒪᕐᒥᒃ ᐃᓄᐃᑦ ᑲᑐᔾᔨᖃᑎᒌᖏᑦ ᒪᓕᒐᓕᕆᔩᑦ, 
ᐱᓕᕆᖃᑎᖃᕐᓗᑎᒃ ᓯᕗᓕᖅᑎᓂᒃ ᓯᑕᒪᓂᒃ 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᑎᖃᑦᑕᕐᓂᐊᕐᒪᑕ. 
 
ᐱᒻᒪᕆᐅᓂᖅᐹᖑᖃᑕᐅᓯᒪᔪᖅ ᐱᓕᕆᐊᖑᓯᒪᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᑎᑦᑎᓯᒪᓂᖅ ᓄᓇᕗᒥ 
ᐃᒡᓗᓕᐅᖅᑎᒃᑯᑦ ᑯᐊᐸᕇᓴᖓᓂ. 
 
ᐱᒻᒪᕆᐳᖃᑕᐅᖕᒥᔪᖅ ᓴᖅᑭᑎᑕᐅᓯᒪᓂᖓ 
ᐊᑐᖅᑐᐊᕐᕕᒃᑯᑦ.  ᐊᑐᖅᑐᐊᕐᕕᒃ 
ᑮᓇᐅᔭᖅᑖᖅᑎᑕᐅᓚᐅᖅᓯᒪᔪᖅ ᔪᓚᐃ 2000-ᒥ $20 
ᒥᓕᔭᒥᒃ ᑮᓇᐅᔭᓕᐊᓂᒃ ᓄᓇᕗᑦ ᐸᐸᑦᑎᔨᖏᑦᑎᒍᑦ. 
 
ᑭᓯᐊᓂ ᑮᓇᐅᔭᑦ ᐅᖃᐅᓯᐅᖃᑦᑕᕐᓂᖏᑦ ᐃᓚᐃᓐᓇᖏᐅᔪᑦ 
ᐱᒻᒪᕆᐅᓂᖅᓴᐅᖃᑕᐅᔪᓄᑦ. 
 
ᐊᑐᓕᖅᑎᕆᑦᑎᐊᕐᓂᖅ ᐊᖏᕈᑎᓕᐊᑉ ᐃᓗᐊᓂ ᐃᓚᖓᓂ 
23-ᒥ ᐃᑲᔫᑕᐅᓪᓚᕆᖕᓂᐊᖅᑐᖅ ᐃᓕᓐᓂᐊᑦᑎᐊᖅᓯᒪᔪᑦ 
ᐃᓄᐃᑦ ᐊᑐᐃᓐᓇᐅᖁᑉᓗᒋᑦ  ᐃᓐᓄᒃᑎᕆᓂᕐᒧᑦ 
ᐱᓕᕆᕝᕕᖕᓂ.  ᐊᖏᕈᑎᓕᐊᑉ ᐃᓚᖓ 24 - ᒐᕙᒪᒃᑯᑦ 
ᑳᓐᑐᕌᒃᑖᖅᑎᑦᑎᖃᑦᑕᕐᓂᖏᑦ -  ᐱᒻᒪᕆᐅᖕᒥᔪᖅ 
ᐃᓚᐅᖃᑕᐅᑦᑎᐊᕐᓂᖅᓴᐅᔪᓐᓇᖁᑉᓗᒋᑦ ᓄᓇᕗᒥ 
ᑮᓇᐅᔾᔭᒃᓴᕈᑕᐅᔪᓂᒃ.  ᓄᓇᕗᒥ ᓇᖕᒥᓂᓕᖕᓄᑦ ᐃᑲᔫᑎ 
ᒪᓕᒐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐱᒋᐊᕈᑎᑦᑎᐊᕙᐅᔪᖅ,  

ᐃᓄᐃᑦ ᐱᓕᕆᖃᑕᐅᑦᑎᐊᕆᐊᓖᑦ ᒪᓕᒐᓕᐅᕐᓂᕐᒧᑦ 
ᐊᒻᒪᓗ ᓇᓗᓇᐃᔭᐃᓂᕐᒧᑦ ᖃᓄᖅ ᐱᕙᓪᓕᐊᔾᔪᑏᑦ 
ᑲᒪᒋᔭᐅᖃᑦᑕᕋᔭᕐᒪᖔᑕ, ᐅᖃᐅᓯᐅᖅᑲᐅᔪᑎᑐᑦ 
ᐊᖏᕈᑎᓕᐊᑉ ᐃᓚᖓᓂ 26-ᒥ ᐃᓄᐃᑦ 
ᐊᒃᑐᖅᑕᐅᓂᖃᕐᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᑦ 
ᐊᖏᕈᑎᓕᐊᒃᑯᑦ. 
 
ᐃᓄᐃᑦ ᐃᓚᐅᔭᕆᐊᖃᕐᓂᖏᑦ ᐱᒻᒪᕆᐊᓗᒻᒪᕆᐅᑎᓪᓗᒋᑦ 
ᐊᔭᐅᖅᑐᐃᔪᒪᖕᒥᔪᖓ ᑕᒪᓐᓇ ᐱᓕᕆᐊᖑᔭᕆᐊᖃᕐᒪᑦ 
ᐱᓕᕆᖃᑎᒌᖕᓂᒃᑯᑦ ᐃᓄᖕᓄᑦ ᒐᕙᒪᒃᑯᓐᓄᑦ ᐊᒻᒪᓗ 
ᓇᖕᒥᓂᓕᖕᓄᑦ. 
 
ᐊᑯᓂᕈᔪᒃ, ᓄᓇᕗᑦ, ᓄᓇᑦᑎᐊᖅ ᐊᒻᒪᓗ ᔫᑲᓐ 
ᐱᑕᖃᖐᓐᓇᕐᒪᑕ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᓂᒃ 
ᐊᓯᖏᓐᓄᑦ ᑲᓇᑕᒥᐅᓄᑦ ᖁᕕᐊᒋᔭᐅᕋᐅᔭᖅᐸᒃᑐᓂᒃ.  
ᒐᕙᒪᒃᑐᖃᒃᑯᓐᓄᑦ ᒥᓂᔅᑕᐅᓚᐅᖅᑐᖅ ᑮᓇᐅᔭᓕᕆᓂᕐᒧᑦ, 
ᐹᓪ ᒪᕐᑎᓐ, ᐅᖃᓚᐅᖅᑐᖅ ᐅᑭᐅᖅᑕᖅᑐᒥ 
ᐱᕙᓪᓕᐊᑎᑦᑎᓂᕐᒧᑦ ᑮᓴᐅᔭᓂᒃ ᐱᑕᖃᕐᓂᐊᕐᓂᕋᖅᖢᒍ 
ᕕᑉᔪᐊᕆᒥ, 1998-ᒥ ᑮᓇᐅᔭᓕᕆᓂᕐᒧᑦ ᐅᖃᐅᓯᖓᓂᒃ.  
ᑕᐃᒪᐃᓕᐅᕐᓂᐊᕐᓂᕋᓚᐅᖅᑎᓪᓗᒍ ᓄᓇᕗᒥ 
ᐃᓱᒪᒃᓴᖅᓯᐅᕈᑎᖃᓪᓚᕆᓕᓚᐅᖅᑐᑦ ᖃᓄᖅ ᓄᓇᕗᒥ 
ᐱᕙᓪᓕᐊᔪᓕᕆᓂᕐᒧᑦ ᐊᖏᕈᑎᓕᐊᖅ ᐋᖅᑭᐅᒪᓂᐊᕐᒪᖔᑦ. 
 
ᑕᒪᓐᓇ ᐱᐊᓂᒃᑕᐅᓯᒪᖏᑦᑐᖅ, ᑭᓯᐊᓂ ᓄᓇᕗᑦ 
ᑐᓐᖓᕕᒃᑯᑦ ᓂᕆᐅᒃᑐᑦ ᐱᑕᖃᓕᕋᔭᕐᓂᖓᓄᑦ 
ᒐᕙᒪᑐᖃᒃᑯᓐᓂᖔᖅᑐᒥᒃ.  ᐱᑕᖃᖅᑐᖅ 
ᐃᖏᕐᕋᔪᓕᕆᓂᕐᒧᑦ ᐱᖁᑎᑖᕈᑕᐅᔭᕆᐊᓕᖕᓂᒃ ᓄᓇᕗᒥ.  
ᑮᓇᐅᔭᖅᑖᖅᑎᑦᑎᓂᖅ, ᐅᕝᕙᓘᓐᓃᑦ ᐃᑲᔪᕐᓂᖅ 
ᑮᓇᐅᔭᓕᕆᓂᕐᒧᑦ, ᑕᐃᒪᐃᑦᑐᓄᑦ ᐱᕙᓪᓕᐊᔪᓕᕆᓂᕐᒧᑦ 
ᖃᓄᖅᑑᕈᑕᐅᔪᒪᔪᓄᑦ ᐱᕚᓪᓕᖅᓯᒪᖏᓐᓂᖅᓴᐅᔪᓂᒃ 
ᐱᒻᒪᕆᐅᑎᑕᐅᖃᑦᑕᖅᓯᒪᖕᒪᑕ ᒐᕙᒪᑐᖃᒃᑯᓐᓄᑦ. 
 
ᑕᐃᒪᓐᓇᑦᑕᐅᖅ, ᒐᕙᒪᒃᑯᑦ ᓄᓇᕗᒥ 
ᐱᓕᕆᐊᒃᓴᖃᓪᓚᕆᒃᑐᑦ.  ᓄᓇᕗᑦ ᒐᕙᒪᒃᑯᖏᑦ 
ᐱᓕᕆᐊᒃᓴᖃᕐᒪᑕ ᐅᔾᔨᖅᑐᖃᑦᑕᕆᐊᖃᕐᓂᕐᒧᑦ 
ᑮᓇᐅᔾᔭᒃᓴᕈᑕᐅᔪᑦ ᖃᓄᐃᓕᖓᓕᕐᒪᖔᑕ. 
 
ᓄᓇᕗᑦ ᒐᕙᒪᒃᑯᖏᑦ ᐊᔭᐅᖅᑐᐃᔪᓐᓇᖅᑐᑦ ᓄᓇᓕᖕᓂ 
ᖃᓄᐃᓕᐅᕈᑕᐅᔪᓂᒃ ᐊᐅᓚᑦᑎᓂᕐᒧᑦ 
ᐱᕈᖅᐸᓪᓕᐊᓂᕐᒧᓪᓗ ᐊᒃᑐᐊᓂᖃᕐᓂᐊᖅᑐᓄᑦ 
ᐃᓕᖅᑯᓯᑐᖃᑎᒍᑦ ᑮᓇᐅᔾᔭᒃᓴᕈᑎᒃᓴᓄᑦ ᐊᒻᒪᓗ 
ᐃᖃᓗᖕᓂᐊᕐᓂᕐᒧᑦ, ᐳᓚᕋᖅᑐᓕᕆᓂᕐᒧᑦ 
ᐅᔭᕋᖕᓂᐊᕐᓂᕐᒧᓪᓗ.  ᑭᓯᐊᓂᓕ ᓄᓇᕗᑦ ᒐᕙᒪᒃᑯᖏᑦ 
ᐱᓕᕆᐊᒃᓴᖃᓪᓚᕆᒃᑐᑦ ᐱᕈᖅᐸᓪᓕᐊᑎᑦᑎᓂᐊᖅᑎᓪᓗᒋᑦ 
ᓄᓇᕗᒥ ᑮᓇᐅᔾᔭᒃᓴᕈᑕᐅᔪᓂᒃ ᐃᓕᓐᓂᐊᕐᓂᖅ, 
ᐃᓕᓐᓂᐊᒃᑲᓐᓂᕐᓂᖅ, ᐋᓐᓂᐊᖅᑐᓕᕆᓂᖅ ᐊᒻᒪᓗ 
ᐃᓅᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᓂᖅ ᐃᒡᓗᓕᕆᓂᑯᓪᓗ. 

ᑭᓯᐊᓂ ᑕᐃᒪᐃᑦᑐᒥᒃ ᐱᓕᕆᔪᒪᓂᕐᒥᒃ ᑐᓴᖅᓯᒪᖏᓐᓇᑦᑕ 
ᒐᕙᒪᑐᖃᒃᑯᓐᓂ ᐊᒻᒪᓗ ᐊᖏᕈᑎᓕᐊᑉ ᐃᓗᐊᓂ ᐃᓚᖓ 
24 ᐊᒃᑐᐊᓂᖃᕆᐊᓕᒃ ᑕᒪᐃᓐᓄᑦ ᑳᓐᑐᕌᒃᒍᑕᐅᕙᒃᑐᓄᑦ 
ᓄᓇᕗᒥ. 
 
ᐱᒻᒪᕆᐅᓂᐊᖅᑐᖅ ᐱᓕᕆᖃᑎᒌᒋᐊᖃᕐᓂᖏᑦ ᐃᓄᐃᑦ, 
ᒐᕙᒪᑐᖃᒃᑯᑦ, ᐊᒻᒪᓗ ᓄᓇᕗᒥ, ᔫᑲᓐᒥ, ᓄᓇᑦᑎᐊᕐᒥᓗ 
ᒐᕙᒪᒃᑯᑦ ᖃᓄᖅ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖅ 
ᐊᐅᓚᑕᐅᓂᖃᕐᓂᐊᕐᒪᖔᑕ ᐊᒻᒪᓗ 
ᐱᕈᖅᐸᓪᓕᐊᑎᑕᐅᓂᐊᕐᒪᖔᑕ. 

ᑕᐃᒪᓘᓐᓃᑦ, ᑕᒪᓐᓇ ᐱᔾᔪᑎᒋᑉᓗᑎᒍᑦ ᑕᒫᓃᑦᑐᒍᑦ.  
ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᒃᓴᒥᒃ ᓄᓇᕗᒥ 
ᐱᑕᖃᕐᓂᐊᖅᐸᑦ ᐱᓕᕆᖃᑎᒌᖕᓂᖅ ᓴᓐᖏᔫᔭᕆᐊᓕᒃ.    
 
ᑕᒪᓐᓇ ᑕᐃᒪᐃᓕᐅᕈᑎᒋᓇᓱᖕᓂᐊᖅᑕᖅᐳᑦ ᐊᒻᒪᓗ 
ᓴᖅᑭᑎᓐᓂᐊᖅᑕᖅᐳᑦ ᐱᓕᕆᖃᑎᒌᖕᓂᒃᑯᑦ.  
ᐱᓕᕆᔪᒪᓂᖅᐳᑦ ᓴᓐᖏᔫᔭᕆᐊᓕᒃ ᖃᐅᔨᒪᒐᓗᐊᕐᓗᑕ 
ᐊᓯᔾᔨᔾᔮᖏᓐᓂᖏᓐᓄᑦ ᐅᓐᓄᑐᐃᓐᓇᖅ. 
 
ᑕᒪᒡᕙ ᐊᒃᓱᕉᑎᒋᓂᐊᖅᑕᖅᐳᑦ. 

ᐅᑲᓕᖅ ᐃᔨᑦᑎᐊᖅ ᓄᓇᕗᑦ ᐸᐸᑦᑎᔨᒃᑯᖏᓐᓂᖔᖅᑐᖅ ᕿᒥᕐᕈᔪᖅ ᐅᖃᓕᒫᒐᓂᒃ 
ᐊᑐᐃᓐᓇᐅᓚᐅᖅᑐᓂᒃ ᑲᑎᒪᔨᓄᑦ. 

ᑐᑭᓯᒋᐊᕐᕕᒃᓴᑦ 
 
ᑲᑎᒪᕐᔪᐊᓚᐅᖅᑐᑦ ᐱᔾᔪᑎᒋᑉᓗᒋᑦ 
 
ᐅᓇ ᐅᓂᒃᑳᓕᐊᖅ ᐃᓗᓕᖃᖅᑐᖅ ᐃᓚᐃᓐᓇᖏᓐᓂᒃ 
ᑐᑭᓯᒋᐊᕈᑎᒃᓴᓂᒃ ᑲᑎᑕᐅᓚᐅᖅᑐᓂᒃ 
ᑲᑎᒪᕐᔪᐊᖅᑐᓂ. 
 
ᑲᑎᒪᔭᖅᑐᓚᐅᖅᑐᑦ ᑐᓴᒃᑲᓐᓂᕈᒪᔪᑦ 
ᑐᑭᓯᒋᐊᕈᑎᒃᓴᓂᒃ ᐱᒃᑲᓐᓂᕈᓐᓇᖅᑐᑦ 
ᑎᑎᕋᕐᕕᒡᔪᐊᒃᑯᑦ ᑎᑎᕋᖅᑕᐅᖃᑦᑕᓚᐅᖅᑐᓂᒃ 
ᐊᒻᒪᓗ ᐅᖃᓪᓚᒃᑏᑦ ᐅᖃᐅᓯᕆᖃᑦᑕᓚᐅᖅᑕᖏᓐᓂᒃ. 
 
ᑐᑭᓯᒋᐊᕈᑎᒃᓴᓂᒃ ᐱᒃᑲᓐᓂᕈᒪᒍᕕᑦ 
ᐅᖃᐅᓯᐅᓚᐅᖅᑐᓂᒃ ᓯᕗᒻᒧᑦ II 
ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᖅ 
ᐱᔾᔪᑎᒋᑉᓗᒍ ᑲᑎᒪᓂᐅᓚᐅᖅᑐᖅ, 
ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᐳᐊᓯ ᐲᑕ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ 
ᑐᕌᕈᑎᖓ: 
 
P.O. Box 683 
IQALUIT, NU  X0A-0H0 
ᐅᖃᓘᑖ: 975-4900 
ᖃᕆᑕᐅᔭᒃᑯᑦ: poasiep@tunngavik.com 

ᓯᕗᒻᒧᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᒃᓴᖅ 
ᐱᔾᔪᑎᒋᑉᓗᒍ 
 
ᐅᓂᒃᑳᓕᐊᖅ ᐱᔾᔪᑎᒋᑉᓗᒍ ᓂᑉᓕᕈᒪᒍᕕᑦ 
ᐅᕝᕙᓘᓐᓃᑦ ᓯᕗᒻᒧᑦ II ᓄᓇᕗᒥ 
ᐱᕙᓪᓕᐊᑎᑦᑎᓂᕐᒧᑦ ᐊᓯᔾᔨᑐᐃᓐᓇᕆᐊᓕᖕᒧᑦ 
ᒪᓕᒃᑕᒃᓴᕐᒧᑦ, ᑲᑎᒪᔩᑦ 
ᖃᐅᔨᒋᐊᕐᕕᐅᑐᐃᓐᓇᕆᐊᓖᑦ, ᐅᕝᕙᓘᓐᓃᑦ: 
 
ᕉᔅᒥᐅᕆ ᑮᓇᐃᓐᓇᖅ 
ᒐᕙᒪᒃᑯᑦ ᐃᑯᐱᒡᕕᓕᕆᔨᒃᑯᖏᓐᓂ  
ᑐᕌᕈᑎᖓ: 
 
P.O. Box 1000, Station 1100 
IQALUIT, NU X0A-0H0 
ᐅᖃᓘᑖ: 975-5900 
ᖃᕆᑕᐅᔭᒃᑯᑦ: rkeenainak@gov.nu.ca 

